
 …geɖewo li wòle be matsɔ, gake metsɔ…metsɔ nye nyadigbalẽ
ɖe asi vɛ. Mate ŋu atsɔe na Leo le afisia, alo amea ɖe si nɔ anyi

ɖe gbɔnye be wòanam kpekpeɖeŋu ne èlɔ,̃ ne míeva ɖo egbɔ.
2 Azɔ, ne aƒenɔ sia si le dzia afima, ne ɖe…ne ele…Afikae…
Amekae nye srɔã? Ɛ̃ ɖe. Enyo, ne nàdi be srɔw̃ò nava nɔ anyi ɖe
gbɔwò la, woa—woate ŋui, nya aɖeke meli wogblɔna le nɔviŋutsuwo
dome si womate ŋu agblɔ na nɔvinyɔnu aɖe, hã o. Ɖeko míe…
mienya. Ðe ema—ɖe wòsɔ gbea? Azɔ, wòezɔ kakaka be èxɔe. Ɖe—
ɖe dzodzo li le xexe afima, Ɖɔk? Enyo, esɔ gbe, gake eya ɖeka kolia
tsi anyi.
3 Eye naneke—naneke mele xɔa me afisia o…ɣeaɖewoɣi la, susu
sia tae meyɔna “ŋutsu,” elabena ɣeaɖewoɣi ŋutsu ate ŋu abia biabia
aɖe le ŋutsuwo dome si ŋu womate ŋu aɖo le afisi nyɔnuwo le
o. Gake naneke mele eme afima si womate ŋu aɖo le hanɔƒea
ɖeɖe ƒe gbesiagbe sɔleme me o, elabena eƒe akpa gãtɔ ka osɔfowo,
kple bubuawo, kple nusie nye woƒe—woƒe dɔdɔ kpakple nusi wòle
be woawɔ.
4 Azɔ, mexɔe se be wole esia lém ɖe nyaƒoka dzi. Ne…Nyemeka
ɖe edzi o. Nɔviŋutsu Goad, afika ye ɖe, ɖe wòle elém ɖe nyaƒoka dzi
fifia? Esɔ gbe. Susu si ta míewɔna esia ɖoe nye be míakpɔ be, nukae
nye nu vevitɔ, na nɔviawo, akpa ka—kae le, esi…nukae le amewo ƒe
susu me, nusi—nusiwoe nye míatɔ.
5 Ele—ele be mí katã míagblɔ nya ɖeka. Azɔ, le kpɔɖeŋu me, ne
amea ɖe ge ɖe eme, hegblɔ be, ɖewohĩ wodena nɔviŋutsua ƒe hamea
me le afisia, (ekae nye wò ŋkɔ, nɔviŋutsu? Willard. Nɔviŋutsu…
Azɔ, Willard evee le afisia, ele nam be matsɔ ŋkɔ bubu na wò. Ne
me…Ekae nye wò ƒome ŋkɔ, azɔ? Crase) Nɔviŋutsu Crase ƒe hame,
eye Nɔviŋutsu Crase gblɔ nyaa ɖe. Emegbe tso Sellersburg la wova
Nɔviŋutsu Ruddell gbɔ, Nɔviŋutsu Ruddell tɔ ato vovo tso ema gbɔ.
Woayi Nɔviŋutsu Junie gbɔ, eya tɔ ato vovo, kura. Wogbɔ va agbadɔa
me, eye kokoko la egato vovo. Mikpɔea? Esia atɔtɔ ameawo.
6 Azɔ, abe alesi amea ɖe agblɔ be, “Oo, nyemexɔ se be ele be nà…
ele be ame naxɔ Gbɔgbɔ Kɔkɔe tututu o. Nyemesusu be ele vevie
o.” Míagblɔe, le kpɔɖeŋu me be, Nɔviŋutsu Crase gblɔ nenema. Eye
emegbe mie—míeva Nɔviŋutsu Ruddell gbɔ, ke eya gblɔ be, “Ɛ,̃ enye
nu vevie ŋutɔ.” Eye emegbe mieyi ɖe Junie gbɔ, ke eya be, “Enyo,
mewɔ naneke fũ akpa o.” Mikpɔea? Ne míate ŋu awɔ ɖeka la…gɔ̃ hã

madi be míaƒo ƒu Jeffersonville ƒe osɔfowo katã (le nuto sia me) ne
míate ŋu aƒo ƒu ale be míagblɔ nya ɖeka.
7 Ke eyaŋuti, zi geɖe, ele be subɔlawo kple xɔnuviwo, nadii akpɔ
nusi nye woƒe dɔdeasi. Eye mekpɔ be hamea ƒe gadzikpɔla kple
gbedoxɔdzikpɔla wole mia dome afii fiẽ sia, eyata míele ekpɔ ge
nusi nye woƒe dɔdeasi la. Gake le esiawo katã me la akpa gãtɔa (si
le afii) wonye biabia siwo woate ŋu abia le afisiafi faa kple esiwo
ŋu woate ŋu aɖo le afisiafi. Wonye biabia bɔbɔewo ko, eye wonye
sigbe xɔnuviwo ƒe dɔdeasi, dɔdeasi siwo nye…Azɔ, nenye dɔdeasi
siwo wɔm wole fifia la ɖeɖee la, mesusu be woklã ema ɖe taflo dzi le
afisia tututu azɔ, nusiwoe nye xɔnuviwo ƒe dɔdeasiwo kple nusiwoe
dze be woawɔ. Gake mesusu be ɖewohĩ…
8 Eye ɖe va le afima, eye mesusu be enyo, maɖo eŋu le ɣeyiɣi aɖe
megbe, ne Aƒetɔ la lɔ̃ be míeɖo egbɔ, eyae nye:

Le nɔnɔme sesẽa ɖe me la, nuka wòle be subɔla nawɔ? Nuka
wò… Nukae nye eƒe dɔdeasi si wòawɔ ne nɔnɔme sesẽa ɖe do
mo ɖa? Aleke wòle be wòawɔ nue? Mikpɔea? Alo nuka xɔnuvi
lawɔ, nuka kplɔla lawɔ, nane nenema, ne nɔnɔme sesẽa ɖe do
mo ɖa? Míenya gbawotsogbe ƒe ɖoɖowɔɖi la, gake ne nane
dzɔ si to vovo na ɖoɖowɔɖi la ɖe, mikpɔea, ekema nuka wòle
be woawɔ?

9 Ke míenya afisi tututu míatrɔ ɖo, ele abe hehenana asrafoha
aɖe ene, ke mía dometɔ ɖesiaɖe la míenya míaƒe teƒewo. Azɔ, abe
hatsotso sia tɔgbe ene la, míate ŋu anɔ afisia zã la ƒe afã, míenya
nenema, gake enye…Nyemesusu be ele vevie o. Míele eŋu ɖo ge.
Azɔ medi be amesiame…
10 Azɔ, ŋkɔ mele edzi o, ŋkɔ le ɖewo dzi, gake nye—nyemele amewo
ƒe ŋkɔ yɔ ge o. Elabena ɖeko—ɖeko nuka kee nye biabia la, ɖeko
maxlẽ biabia la. Wonye eve aɖewo ko le wo dome afima siwo dzi
woŋlɔ ŋkɔ ɖo. Ke, milala, ɖewohĩ magakpɔ bubu. Menya be, Ðɔkta
Ingleman tsitsi lae, ele be maƒo ka nɛ le—dziehe ʋalawo dzi, le 4—
426 dziehe ʋalawo dzi. Ɣemaɣie ɖɔkita xoxo si le anyigbe afisia si
míele egbe, le Georgetown afima, kpɔ dɔyɔyɔ, alo efɔ̃ le ɖimenɔnɔ
ɣeyiɣi didia megbe, kple—kple bubuawo. Azɔ, mesusu be esia aɖo
wo gbɔ, azɔ gbã la, míage ɖe míaƒe biabia gbãtɔwo siwo mesrɔ̃ la me.

Azɔ mina míatso minuti ɖeka ko, taflatse.
11 Mía Fofo Dziƒoʋĩtɔ, míeƒo ƒu ɖe afisia abe ame hatsotso aɖe ene,
Kristotɔ siwo lɔ̃ Wò, siwo xɔ Dziwò se, kple amesiwo tsɔ míaƒe agbe
kple subɔsubɔwo ɖo anyi na Wò subɔsubɔ. Osɔfowo siwo le afisia, nye
ɖekakpuiwo, ŋutsu siwo le titinaƒewo me la, hamewo le wo si, dɔ kpɔ
wo ŋkume ɖoɖe Mawu gbɔ. Subɔlawo le afisia siwo dɔwɔƒewo kpɔ

ŋku me na le hame vovovo siawo me. Xɔnuviwo le afisia, dɔdeasiwo
le wo si. Kplɔlawo, nyanyuigblɔlawo, ɖesiaɖe ko, Aƒetɔ, dɔ kpɔ mía
ŋku me ɖoɖe Gbɔwò. Eye esiatae míeva ƒo ƒu ɖo, bena mí katã míate
ŋu agblɔ nya ɖeka abe alesi wogblɔ na mí be míawɔ le Ŋɔŋlɔawo me
ene. Ele be mí katã míaƒo nu ɖekae.
12 Eye Fofo, míesusu be, le hatsotso sia ƒomevi me la, ate ŋu ava
me ɖewohĩ be míakpɔ mía nɔvi aɖewo alo mía dometɔ aɖewo siwo
to vovo vie le nanewo me, ke ɖeko ame aɖewo ya le nya biam se
be yewoanya nusi nye Nyateƒe vavã kuɖe eŋu. Ke míenya be míesu
te o, mía dometɔ ɖesiaɖe. Ne mabia be nɔviŋutsu mamlɛ siawo ƒe
ɖe nava afisia hena biabia siawo la, ɖewohĩ woawo hã woate ŋui
nenema ke alo awum gɔ̃ hã be maɖo wo ŋuti. Gake mí katã míele ŋu
ɖom ɖe Wò ɖeɖefia ŋu, bena Nàɖee afia mí to Nya la me eye to…to
Wò Gbɔgbɔ la me, ale be wòa…be míate ŋu akpɔ ŋuɖoɖo na biabia
ɖesiaɖe. Bene le míaƒe dziwo me la…míayɔ fũ kple nyaŋuɖoɖowo
eye ale míadzo anɔ sesem le mía me be wobla akpa na mí ɖedzi wu
na Wò subɔsubɔ eye be míasubɔ le míaƒe dɔwɔƒe geɖe wu—wu alesi
míele fifia. Eyae nye míaƒe taɖodzinu si ta míele afisia ɖo, Fofo. Na
wòava me azɔ.
13 Ke ɖo míaƒe biabiawo ŋu, Fofo, esi míele lala Wòm. Gana be
tsakatsaka aɖeke naganɔ míaƒe susu me o, ke boŋ míanɔ biabia ɖeka
ŋu vaseɖe esime wòakpɔ ŋuɖoɖo blibo eye míakpɔ kɔɖiɖi tso Gbɔgbɔ
la gbɔ, eye be míalɔ̃ ɖe edzi kpakple susu ɖeka le Eƒe Anyinɔnɔ la ta.
Míebiae le Yesu ƒe Ŋkɔ me. Amen.
14 Ɖeko medi be maxlẽ Ŋɔŋlɔ kpukpui aɖe, be matsɔ dze egɔme.
Alesie Yesaya gblɔ be, nyagblɔɖila la gblɔ be:

Oo miva…mina míadrɔ̃ ʋɔnu, YEHOWA ye gblɔe:…
15 Eye mesusu be esiatae míele afisia zã sia me ɖo, be míadze
agbagba adrɔ̃ ʋɔnu, adrɔ̃ nuwo kpɔ. Ke azɔ madze egɔme…eye
nanewo le asinye meŋlɔ ɖe afisia ɖe nɔmbawo nu tsɔ yi dzi, ale
be esia nɔ asinye, si Nɔviŋutsu Wood lé la; agbalẽkotoku sia si me
ŋuɖoɖowo le la nɔ asinye. Ke azɔ medi be mi nɔvinyeŋutsu lɔlɔãwo,
dometɔ ɖesiaɖe, nanyae be—be ŋuɖoɖo siawo nye—nye esiwo mena
le nye nunya nyuitɔ kekeake nu nyuitɔ kekeake si mate ŋu anya alesi
mase egɔmee.
16 Eye ŋuɖoɖo siawo menye esiwo mate ŋu ada ƒu o, mikpɔea,
elabena Ŋɔŋlɔawoe medana ƒuna o, eye alesinu menyae la, wosɔ ɖe
Ŋɔŋlɔawo nu. Mekpɔ mɔ be ema ana eme nakɔ. Eye ele be woadzra
nyaƒoka la ɖo azɔ eye amesiame si adii la, enyo, woate ŋu axɔe. Gake
azɔ, menya be Ŋɔŋlɔawo medana ƒuna o gake nye ŋuɖoɖowo ya nye
esiwo medana ƒuna o. Eyata meka ɖe dzi be amesiame se esia gɔme.

Eye ne menye ale o—ne menye esi mate ŋu ada ƒu o la, ekema dzena
le mia si be miabiam ɣesiaɣi.
17 Ne biabia aɖe li nye ame bubu tɔ la, mele be wòanye wò biabia o,
gake ne ame bubu ƒe biabia wònye la, ɖewohĩ mèbu eŋuti kpɔ tsã o,
ke enye nane si ta míele afisia ɖo be míana kpekpeɖeŋu. Míele afisia
be—be míakpe ta elabena míele ŋkeke mamleawo me, eye ŋkekewo
dzɔvɔ,̃ eye—eye ele be woahe mí, afia nu mí.
18 Nɔviŋutsu Stricker, nye asrafo ɖeka; Nɔviŋutsu Goad si le megbe
afima, nye asrafo ɖeka; eye ɖewohĩ Nɔviŋutsu Ruddell le afisia hã,
nye asrafo tsã; Nɔviŋutsu Beeler; kple ame bubu siwo—siwoe nɔ
asrafo ƒe agbe kpɔ; mienɔ anyi ɖedu, mi—mieɖoa adaŋu, mi—minya
aʋawɔwɔ hafi miado go yi afima, kple ayemɔnu siwo katã le futɔ la
si, ale be miate ŋu akpe kplii le eƒe anyigba dzi.
19 Tsã esi medaa kɔ la, wodina amesi akpe kplim, nusi nye ge wòala,
alɔ ka ƒomevi wòzãna daa kɔe, ne edaa kɔ ŋkume na ame alo miã kɔ
sesẽ alo agaɖekɛ ƒe ɖusi wòtɔna ame, eye ne enye dusi- alo mia-wɔla,
kple alesi wòsesẽe, eye ne ɖe wòɖe eƒe afɔwoe, kple alesi wòzãa eƒe
ŋkuwoe, kple dzogoe si dzi wòtona ava, kpakple ayemɔnu vovovo
siwo míate ŋu awɔ. Eye wokpɔ nusi…kɔ—kɔdadafiala kpɔ ame ma ƒe
kɔdaƒe kpɔ. Ke ale woatsɔ nye kple amea ɖe da ɖe afima be woamlam
ɖe alesi tututu ŋutsu ma dana kɔe la nu, be—be manya nusi wɔ
ge wòala.
20 Eye ema tae míele afisia zã sia me. Míenya futɔ la ƒe kɔdada.
Míenya alesi eƒe ayemɔnuwo le. Eye míele afisia fiẽ sia kple Ŋɔŋlɔa
be míatsɔe tsyɔ̃ edzi ale be magate ŋu aʋã o, elabena futɔ la le akpa
sia akpa.
21 Nɔviŋutsu Roberson, menɔ susu bum le megbe afima, esi mekpɔe,
bena ele godoo be wòanya nusi asrafo nye. Godoo ɖe ewɔ ɣeyiɣi aɖe
sinu le eme! Asrafo nenie le xɔa me afisia, mina míakpɔ, amesiwo
nye asrafowo nɔ aʋakɔ me kpɔ? Mikpɔ afii ɖa ko, mikpɔea, mi
asrafowo ƒe hatsotso. Esɔ gbe, azɔ, mienya nusi wònye. Eye emae nye
nusiwo miesrɔña, alo oa, Nɔviŋutsu Roy, Nɔviŋutsu Beeler, kple mi
daʋakpɔawo kple bubuawo? Enye be, miesrɔña futɔ la, “Nuka wɔ ge
wòala? Aleke eƒe zɔɖeɖe le?” eye emegbe mianya alesi woakpe kplii.
22 Ke eyatae míele afisia ɖo, be míasrɔ̃ futɔ la ƒe ayemɔnuwo eye—
eye míanya alesi míakpe kplii, nusie laɖu edzi.
23 Ke miɖo ŋku dzi, nɔviwo, mina magblɔ esia bena, hame sue sia
dze egɔme le afisia le nunanawo ƒe fli me, mikpɔea, nunanawo le
hamea me vam. Gake nunanawo ɖali alo meli o la, ne nunana aɖeke
menɔ anyi kpɔ o hã, magblɔe na mi, nunana maɖu futɔ dzi ɣesiaɣi o,
gake Nya la awɔe. Nya la ado goe le afisiafi.

24 Ke Yesu, esime Wònɔ anyigba dzi afii la, eɖo kpe edzi. Eya…
Enye Mawu si ɖe eɖokui fia le ŋutilã me. Gake Mezã Eƒe nunana
nyuiawo ƒe ɖeke kpɔ tsɔ ɖu futɔ la dzi o. Míekpɔe le Mateo me…
Mexɔ se be Mateo ta 2 lia alo 3 lia ye, Egblɔ bena…O, Mateo ta 2
lia ye, esime Wòkpe kple futɔ la, Ekpe kplii le Nya la ƒe anyigba dzi,
“Woŋlɔ ɖi be.”

Eye futɔ la trɔ va bena, “Woŋlɔ ɖi be.”
25 Ke Egblɔ bena, “Wogaŋlɔ ɖi be,” nenema, vaseɖe esime Wòɖu
futɔ la dzi. Ke esiatae míele afisia ɖo, enye bena míakpe kple futɔ la
kpakple dɔwɔnu siwo Mawu na mí be—be míatsɔ akpe akɔe.
26 Azɔ biabia ene aɖewo le gbɔnye afisia siwo le…sie le—ele pepa
ɖeka dzi, eye mexlẽ wo ŋlɔ: ɖeka, eve, etɔ,̃ ene, atɔ,̃ adẽ…enyi, ewo,
eye tsɔ yi gɔme nenema. Eye ne menya wu esia nu ko la, ekema mati
kpo adze ekemɛ dzi le afima. Egblɔ be:
107. Nɔviŋutsu Branham ne biabia siawo do le fli me la ekema

tsɔ ŋku gbɔ wo dzi, eye mavem o elabena menya be ɖe
esia menye Aƒetɔ la ƒe asi o. Biabia nɔmba gbãtɔ: Nɔviŋutsu
Branham, mese ègblɔ be…bena ele be—ele be wòatrɔ
agbɔ va… Me—me—mese ègblɔ be ele be matrɔ gbɔ va
subɔsubɔdɔ la me, eye nye ŋutɔ hã metso nya me le esia
ŋuti, gake melala nya gobii aɖe tso Egbɔ kuɖe eŋu. Vaseɖe
fifia la esia meva o. Azɔ, esi menya be nuwuwu gogo ale
gbegbe la, ɖe makpɔtɔ anɔ Aƒetɔ Yesu lalam be—be wòaƒo
nu nama? Alo, ɖe wòadze Eŋu be wòagblɔe na wò nusi
nàgblɔ nam, esi menya xoxo be wòe nye Eƒe nyanuɖela na
ŋkeke sia?

27 Enyo, azɔ, nɔviŋutsu, ma…meŋlɔ nye ŋuɖoɖo la ɖe afisia kuɖe
eŋu. Mawu le nɔviŋutsu sia yɔm, yɔyɔ le agbe me, azɔ, ema nye nu
gã aɖe si míate ŋu atsɔ abe tanya ene eye míaɖe gbeƒã le eŋu zã blibo
ɖeka, mikpɔea, nu ɖeka ma, “yɔyɔ.” “Miwɔ mia yɔyɔ kple mia tiatia
la sesĩe,” mikpɔea. Míedi be míanɔ nya biam mía ɖokui be ɖe woyɔ
mí mahã o. ele be woayɔ wò alo la woaɖu dziwò, aʋa aɖe wɔm míele.
Mikpɔea? Eye ne èka ɖe dzi vavã la, nɔviŋutsu, bena wò yɔyɔ la tso
Mawu gbɔ, eye bena woyɔ wò tso Mawu gbɔ be nàwɔ dɔ aɖe…
28 Azɔ, aye gãa ɖe le afima si futɔ la azã ɖe ŋuwò. Ate ŋu ana be
nàsusu be womeyɔ ye o esime woyɔ wò, emegbe atrɔ tẽ ana be nàsusu
be womeyɔ ye o; alo ana nàsusu be wo—woyɔ ye esime womeyɔ wò
o; esi alo ekemea, le mɔ evea nu. Ke ele be nàlé ŋku ɖe eŋu.
29 Azɔ, ale wòle be woawɔe esi. Dii gbã…Enyo, azɔ, esia nye
nuxlɔãmenya, nu ɖeka si mate ŋu ana le esia me la nye nuxlɔãmenya
ko. Mikpɔea? Gake ka ɖe edzi be yeƒe yɔyɔ la tso Mawu gbɔ, eye

emegbe lé ŋku ɖe wò dzimedidiwo kple taɖodzinuwo ŋu. Mikpɔea?
Azɔ, minya nya si medi be magblɔ to ema me. Ekae nye wò dzimesusu
si ta èle mawunya gblɔm? Ɖeko wònye…Ɖe èbu be enye dɔ aɖe
si bɔbɔ wu esi le ye sia? Ekema anyo wu be nàŋlɔe be, ema
menye yɔyɔ o.
30 Mawu ƒe yɔyɔ anɔ bibim le wò dzi me màte ŋu adzudzɔ ŋkeke
kple zã ɖe eta o. Ɖeko màte ŋu ate ɖa le egbɔ o, anɔ ɖuwòm atraɖie.
31 Ke—ke ne ele be nàgblɔ mawunya la…Nàgblɔ be, enyo, azɔ,
taɖodzinu bubu, “Mexɔ se be, le dɔ si le asinye fifia nu la, ne mate
ŋu anye nyanyuigblɔla alo kplɔla si kpɔ dzidzedze, akpɔ fetu nyuia
ɖe, akpɔ aƒe aɖe si me mayi kple bubuawo, eye manɔ agbe la, ekema
me—mexɔe se be anye nu nyuia ɖe, anye nusi bɔbɔ wu esi wɔm mele
fifia. Eye mesusu vavã be anye…” Azɔ, mikpɔea, wò taɖodzinu la
menyo tsɔ dze egɔme o. Mikpɔea, mesɔ gbe o. Mikpɔea? È—èda ƒu le
afima le numa me.
32 Azɔ ne nàgblɔ be, “Enyo, ɖewohĩ esi menye…mesusu be maxɔ
ŋkɔ wu le amewo dome.” Mikpɔea, nàva kpɔe be ɖeko yesɔ gbe na
gege gã aɖe. Vavã, mikpɔea!
33 Gake, azɔ, nenye wò taɖodzinu enye bena “Nyemetsɔ le me ne
anye be maɖu dze kpɔnɔvi eye mano tɔmetsi o, maɖe gbeƒã Nyanyuie
la alekeke hã.” Nane ko wònye le wò dzi gbãm, “Loo maɖe gbeƒã
Nyanyuie la alo maku!” Mikpɔea? Ekema nèle—nèle afiaɖe yi ge,
elabena Mawu ye le dɔ wɔm kpli wò. Mawu ye le Eɖokui ɖem fia
wò, elabena ɖee Mawu medi be yeaɖe asi le ŋuwò nàdzudzɔ o. Eye,
enuenu la, amesi Mawu yɔ la medina be yeawɔe o. Miebu esia ŋu
kpɔa? Ame ɖesiaɖe…
34 Nyitsɔ laa la nɔviŋutsu vevi aɖewo bia nya siam, gblɔ bena, “Azɔ
esi míeva ɖo Mɔ la dzi la, Nɔviŋutsu Branham, azɔ esi míekpɔ Aƒetɔ
la hexɔ Gbɔgbɔ Kɔkɔe la, ɖe míadi nunanawo na míaƒe subɔsubɔdɔ si
dze be míawɔ la.”
35 Megblɔ be, “Migawɔe gbeɖe o.” Mikpɔea? Migaxlɔ̃ nu amewo kpɔ
gbeɖe be woawɔ nane nenema o, elabena enuenu la amesi dina be
yeawɔe la eyae nye amesi—amesi mate ŋu awɔe o.
36 Amesi le agbagba dzem be yeasi le enu la eyae nye amesi Mawu
zãna. Mikpɔea? Ne ele agbagba dzem be yeate ɖa le eŋu, “Oo,
nɔviŋutsu, magblɔe na wò, me…yɔyɔ le menye gake me…Whew!
Ŋutsu, metsrina be mate numa kpɔ.” Enyo, yee ma, miekpɔe vɔ.
Ema—emae nye adze agbagba asi le enu.
37 Ne ele—ne ele didim be yeawɔe kutɔkutɔe la, nu gbãtɔ nànya
enye bena akpɔ eɖokui sigbe “vuvu gblotoo ene.” Abe alesi nàgblɔ
be, “Mawu, èna ŋusẽm be maɖe towo ɖa, magblɔe na Wò, mawɔ dɔ

aɖe na Wò ne Èna be meɖe towo ɖa.” Gbeɖe, mele ewɔ ge o, mate
ŋua ɖe eɖokui ɖa yi nɔnɔme nyuitɔ me o, mikpɔea, eyata mate ŋu
aɖe towo ɖa na Mawu gbeɖe o.
38 Mitsɔ, sigbe Paulo, le kpɔɖeŋu me ko. Miasusu be Paulo ate ŋu asi
adzo le eƒe yɔyɔ ŋua? Oo, nɔviŋutsu! Mate ŋu awɔe o. Nua le eɖum
ŋkeke kple zã vaseɖe esime wòdzo le eƒe hamea me, egblẽ nusianu ɖi
he—heyi ɖe afima le…Mexɔ se be Asia ye, menye eya yea? Eye wònɔ
afima ƒe etɔ̃ sɔŋ, henɔ Ŋɔŋlɔawo me dzrom, be woakpɔ ne Esɔ gbe alo
mesɔ gbe o, mikpɔea, ne yeakpɔ nenye be Mawu yɔ ye vavã.
39 Eyata nɔviŋutsu, ne Mawu yɔ wò, eye esia yi dzi le fu ɖem na wò
dzi la, ekema magblɔ be “Miɖe nukpekpe sia nukpekpe, kple nuvɔ̃ si
ɖea to ɖe mi bɔbɔe la ɖe aga.” Miekpɔa? Ne…Gake ne mele fu ɖem
na wò o la, ke ekema nye—nye—nyemabu eŋu kakaka o. Ɖeko miaɖe
asi le eŋu wòanɔ eƒe teƒe.

Azɔ, egblɔ be, nɔviŋutsu sia gblɔ le afisia be:
Nɔviŋutsu Branham, ɖe wòle be…Ɖe èsusu be Mawu aƒo
nu…(nam be magblɔe nɛ.)

40 Mesusu be Mawu aƒo nu na wò ŋutɔ tẽ. Elabena, minyaa, Mawu…
Míenye gã akpa be Eya nate ŋu aƒo nu na mí o. Ke Eya—Eya—Eya
aƒo nu na mí, esɔ gbe. Mikpɔea, ɖeko Eya…Aƒo nu na mí.
41 Ke magblɔ na mi, ne Egblɔe nam la, ekema nɔviŋutsu la agblɔ be,
“Enyo, Egblɔe na Nɔviŋutsu Branham nenema, woakafu Mawu!”
42 Gake, mikpɔea, menye Nɔviŋutsu Branham ye le yɔyɔ la tsɔm na
wò o, Aƒetɔ Yesu ye le yɔyɔ la tsɔm na wò. Mikpɔea? Ke nenye Aƒetɔ
Yesu ye le yɔyɔ la tsɔm na wò la, Eyae laƒo nu hã. Mikpɔea? Nye la
mate ŋu aƒo nu ɖe wò towo me, gake ne Kristo yɔ wò na subɔsubɔdɔ
la wò dzi me wòanye. Mikpɔea? Afimae wòle be nua naku ke le màte
ŋu asi ɖa le eŋu o.

Azɔ, mexɔe se be le biabia evelia dzi la…
43 Azɔ ne biabia aɖe kuɖe ema ŋu la, biabia ɖesiaɖe si kuɖe eŋu
la, mikpɔea, bena ame ƒe yɔyɔ la nɔna eƒe dzi me, esi tso Mawu gbɔ.
Ke—ke nɔviŋutsu bubu…Oo, menya amesi wònye ŋlɔ esia. Mikpɔea,
menya amesi ŋlɔe, nɔviŋutsu vevi, lɔlɔ,̃ fatu aɖe wònye si ke mexɔ
se vavã be exɔ Mawu ƒe yɔyɔ. Gake ɖeko me…Nyemadi be newɔe
esime wòatui ɖe tɔnye dzi o (susu ma tae meɖo eŋu alesi mewɔe ɖo),
mikpɔea, atui ɖe dzinye anɔ gbɔgblɔm be; “Enyo, ɛ,̃ Nɔviŋutsu Ale-
kple-ale la edze be wòayi subɔsubɔdɔ la me.” Mikpɔea?
44 Azɔ nàgblɔ be, “Nɔviŋutsu Branham ye gblɔ nam be edze be
mawɔe.” Mikpɔea, ke ɖewomahĩ ne nane dzɔ ɖe Nɔviŋutsu Branham
dzi ɖe, ne wowum, alo meku, alo—alo medzo ɖe? Ekema, mikpɔea,

miaƒe yɔyɔ la akpa ekem. Gake ne Yesu yɔ wò la, nɔviŋutsu, zi alesi
Mavɔmavɔ aɖe li la akpɔtɔ anɔ gbe ɖem. Mikpɔea? Eye ekema nànya
afisi ètɔ te ɖo.

Azɔ eɖo evelia dzi…
45 Alo nane sigbe ale, “Esi menya be enye ŋkeke mamlɛa la.”
Kakaɖedzitɔe la mekpɔ ŋudzedze le ema ŋu na nɔviŋutsu ma. Mekpɔ
ŋudzedze le eŋu vavã be nɔviŋutsu ma de dzesi be míele ŋkeke
mamlɛa me, kpakple le eƒe dzi ƒe anukwareɖiɖi ŋu, esi wòle didim
be yeawɔ nane na Kristo.

Esi kplɔe ɖo la enye:
108. Azɔ, ne mía Aƒetɔ lɔlɔã ana be mawɔ nu suea ɖe Nɛ la,

ɖe wòle be matrɔ yi kɔ si me mewɔ subɔsubɔdɔ la ƒe
akpa aɖe le…le vodada me (nusi vem vevie)… eŋlɔ ema ɖe
kpɔtɔtɔ me…be madze agbagba agblɔ Nyateƒe la na woa?
Ale gbegbe wole—ale gbegbe wole dzi dzi nam.

46 O, nɔviŋutsu, nyemesusu be ele vevie na wò be nàgbugbɔ yi kɔ
ma ke me o. Ke mexɔ se, nɔviŋutsu lɔlɔã be, esime Aƒetɔ yɔ wò la Eya
mana gbeɖe be nàyi afisi ènɔ tsã le kɔ aɖe me o, eye ɖewomahĩ èsusu
nuwo tsã alo nanewo nɔ asiwò siwo menye…bena fifia la èle nusi to
vovo la kpɔm azɔ, mikpɔea, bena ate ŋu anye be èle nu bubu kpɔm
to vovo na nusi èwɔ le afima. Azɔ, ke Aƒetɔ, ne Eyɔ wò la, Ate ŋu…
ne Awɔe nu vavãe na wò la, Ate ŋu adɔ wò ɖe afiaɖe. Mikpɔea? Mele
be nàyi ɖe kɔ tutɔ aɖeke me alo afiaɖeke o.
47 Ɣeyiɣi si me ènɔ afima la èɖi anukware. Menya nɔviŋutsu la,
abe alesi megblɔe ene, amesi ŋlɔ biabia siawo. Kpakple anukwareɖiɖi
deto, eye ènye Kristotɔ vavã, èwɔ wò ŋutete si katã nàte ŋu awɔ kple
esi katã ènya wɔwɔ la, ke ema katã ko Mawu bia. Mikpɔea? Azɔ, ne
Mawu gayɔ wò yi kɔ ma me la, nyea magbugbɔ yi kaba. Gake ne
Mewɔe o la, me—mexɔe se be ɖeko mayi afisiafi si Wòdɔm ɖo la. Ɖe
biabia aɖe le eŋua?

Nɔmba etɔl̃ia:
109. Aleke ame anya tsitrenɔƒe si dze na wo le Kristo ƒe Ŋutilã

me?
48 Nyuitɔ ɖekae ma, enyo ŋutɔ, “Aleke…” Biabia ma ƒomevie le mía
dometɔ geɖewo me le afisia fiẽ sia, “Aleke nànya esi dze?” Azɔ, mele
bubum be nɔviŋutsu sia di be yeanya “Ekae nye yeƒe tsitrenɔƒe, ekae
le Kristo me, nye Kristo ƒe akpa si yenye?”
49 Azɔ, le kpɔɖeŋu me, magblɔe ale, nɔviŋutsu, be mana ɖoŋuti
nyuitɔ wu si menya. Wò tsitrenɔƒe le…le Kristo me la Gbɔgbɔ Kɔkɔe
lae aɖee fia wò. Eye ekema ne èdi be yeanya be enye alo menye

Gbɔgbɔ Kɔkɔe o la, kpɔ ɖa be ɖe Wòle alo mele nusi wɔm nèle la yram
o mahã. Ke ne Ele eyram la, ekema Eyamae. Ne Mele eyram o la…
50 Abe alesi amea ɖe gblɔ nam eteƒe medidi o ene, bena, “Aƒetɔ yɔm
be magblɔ mawunya.”

Megblɔ be, “Enyo, ekema ɖe gbeƒã.” Mikpɔea? Eye ale wò—wò…
51 Mesusu vavã be nenema wòle…Satana, ne ate ŋu kpɔ amea ɖe ko
be—be wòawɔ nu nenema eye wòaflu amewo la, ema dzaa koe nye
nusi wòdi be yeawɔ. Ekema xexea katã nafia asi afima tututu. Amea
ɖe si susu be gbegbɔgblɔwo kple gɔmeɖeɖe ƒe nunana le yewo si;
amea ɖe si si Mawume dɔyɔyɔ ƒe nunana le; amea ɖewo si si nusiawo
le sigbe…Ɣeaɖewoɣi la wowɔa vodada le numawo me, mikpɔea. Ke
ɣeaɖewoɣi la woasusu be mele yewo si esime wòle wo si. Eyata
etsaka ame ŋutɔ.
52 Eyata, nɔviwo miwɔ ale, ɣesiaɣi si miese le mia me be ele be
miawɔ nane la, gbã la mikpɔ ɖa be esɔ ɖe Ŋɔŋlɔawo nu be nàwɔ nua
(ne nua le Ŋɔŋlɔwo me). Menye be woŋlɔe ɖe teƒe aɖe ko o, gake
medi be magblɔ be esɔ ɖe Ŋɔŋlɔa nu to Biblia me keŋ va yi na wò
be nàwɔ esia, wò tsitrenɔƒe la, míagblɔ be ne ènye nyanyuigblɔla,
kplɔla, nufiala, nyagblɔɖila, ɖesiaɖe si Mawu yɔ wò be nànye ko.
Miekpɔa? Alo ne gbegbɔgblɔwo ƒe nunana, gbegɔmeɖeɖe ƒe nunana,
nunana ɖesiaɖe—ɖesiaɖe ƒomevi si le gbɔgbɔme nunana asiekeawo
me le hamea me, kple hame la ƒe gbɔgbɔme dɔwɔƒe eneawo, tsitrenɔƒe
ɖesiaɖe, gbã la kpɔ ɖa be Mawu yɔ yea.
53 Emegbe, enuenu, alesi meléa ŋku ɖe eŋu na ɖokuinye la, ɖeko…
esia enye nye, meléa ŋku ɖe amea ƒe dzɔdzɔme ŋu eye mekpɔna
nunana si ƒomevi wole gbɔgblɔm be ele yewo si la. Mikpɔea, Mawu
awɔ dɔ kple Eƒe nuwɔwɔ ɖe nɔnɔme si me Wòwɔe ɖo la nu. Mikpɔea?
Awɔ be nuwɔwɔ aɖe…
54 Ne miekpɔ ame malike aɖe si le yiyim, wò…eye wògblɔ be,
“Aƒetɔ la yɔm na ale kple ale, be manye kplɔla.” Azɔ, kplɔla mate ŋu
anye ame malike o. Kplɔla nye amesi tɔ te sesĩe, hele ŋute. Mikpɔea?
55 “Mawu yɔm be manye nufiala.” Ke milé ŋku ɖe eŋu alesi wòɖea
Nya la gɔmee. Mikpɔea? Ne Etsaka nuwo keŋ kple nusianu la, ekema
miate ŋu anya. Mikpɔea?
56 Gake, azɔ, nusi woawɔ enye be, wò tsitrenɔƒe la enuenu
wonyanae nenye be nàte ŋu awɔe alo màte ŋui o.
57 Azɔ, esime Mawu yɔm be manye nyanyuigblɔla la, medi be
manye kplɔla. Ke nyea mesusu be manɔ aƒe afisia esi adze dzi nam
nyuie. Ke Aƒetɔ la yɔm. Eye mlɔeba la amewo katã ƒo ƒu…Amemawo
dometɔa ɖeke megasusɔ le afisia zã sia me o, bena wofa avi eye woyi
ɖe 1717 le Spring Mɔ dzi afima. Ke aƒenɔ la, Aƒn. Hawkins va gbɔnye,

edo go kplim hegblɔ be (enɔ avi fam, enye gakuɖiŋɔli, ɣeyiɣi si me
kɔametɔ ɖeka ɖana ayi ƒe ɖablui eye mí katã míava abɔ ɖe eŋu aɖui),
eye wògblɔ be, “Mate ŋu aɖe nuɖuɖu dzi kpɔtɔ na vinyewo ne anye
be nàlɔ̃ atu agbadɔ aɖe.” Mikpɔea?
58 Ke nye yɔyɔ nye nyanyuigblɔla. Ŋdi si…Ele dzogoedzikpe la te
tututu le afisia, ne ɖe míate ŋu agbã afima fiẽ sia la miakpɔ be
ele nye Biblia ƒe ŋgɔgbe pepa dzi afisi Wògblɔ nam le be manye
nyanyuigblɔla. Mikpɔea? Ke nyemenye kplɔla nyui o, nyemate ŋu
anyee gbeɖe o, elabena dzigbɔɖi si hiã be woanye kplɔla la mele
asinye o. Mikpɔea? Ekema eyaŋuti ne medze agbagba be manye
kplɔla la manɔ adzɔge ɖaa ke sigbe alesi kplɔla aɖe anɔ agbagba dzem
be yeanye nyanyuigblɔla ene.
59 Mikpɔ nusi medi be magblɔa? Miate ŋu akpɔ mɔ si dzi Aƒetɔ yɔ
mi le, nusi nye miaƒe tsitrenɔƒe la le Ŋutilã la me. Ɖe biabia aɖe
le eŋua?
110. Ɖe amesiwo katã xɔ Gbɔgbɔ Kɔkɔe la tsɔa gbegbɔgblɔwo

ƒoa nuea eɖatsɔ kaba alo didi o la?
60 Emae nye biabia gbãtɔ, “Ɖe amesiwo katã xɔ Gbɔgbɔ Kɔkɔe…”
Emegbe, wo katã ƒoƒu ɖe biabia ɖeka me, mede dzesi esia ɖe afisia
abe biabia nɔmba enelia ene. Gake ma—magblɔ esia gbã, miele
ekpɔma:

Ɖe amesiwo katã xɔ Gbɔgbɔ Kɔkɔe la tsɔa gbegbɔgblɔwo
ƒoa nue eɖatsɔ kaba alo didi oa? Mekpɔ afisi Paulo gblɔ le
be “yeƒoa nu kple gbegbɔgblɔwo wu amewo katã.”
Esɔ gbe, biabia nɔmba enelia: Ɖe amewo katã ƒoa nu kple
gbegbɔgblɔwo ne woxɔ…Alo, o, egblɔ be: Ɖe amewo katã
ƒo nu kple gbegbɔgblɔwo…O: Ɖe amesiwo katã xɔ Gbɔgbɔ
Kɔkɔe la ƒoa nu kple gbegbɔgblɔwo eɖatsɔ kaba alo didi o
la?

61 Azɔ, nɔviŋutsu, me…Esia nye biabia aɖe si deto. Azɔ, le afima la,
ɖewomahĩ mia…ɖewomahĩ matrɔ gbɔ va ŋuɖoɖo aɖewo dzi kuɖe
esia ŋu.
62 Gbɔgbɔ Kɔkɔe la, Gbɔgbɔ Kɔkɔe la ƒe akpaa ɖe enye afiatsotso.
Emae nye zi gbãtɔ si nè…ele be Mawu nayɔ wò ne menye nenem o
la womayɔ wò vɛ gbeɖe o. Mikpɔea, naneke meli si nàte ŋu awɔ le
ɖokuiwò si o. “Amea ɖeke mate ŋu ava Gbɔnye o negbe Fofo Nyee hee
vɛ gbã.” Ele teƒea? Ekema afiatsotso ƒe akpaa ɖe nye Gbɔgbɔ Kɔkɔe.
63 Ɖe mieɖo tom esime meɖe numa gɔme na Luterianwo ƒe tatɔ ma
ɣemaɣi kuɖe bligble ŋua? Mikpɔea, “Bliku la, ŋutsua ɖe do go yi
ɖaƒã eve…ɖaƒã bli ɖe eƒe agble me. Esi ŋu ke la edo go yi ke ‘naneke
o.’ Le ɣeyiɣia ɖe megbe la ekpɔ toɖeɖe sue eve si do nu ɖa, egblɔ

be, ‘Woakafu Mawu ɖe nye bligble ta!’” Eye megblɔ be, “Ɖe bligbe
le esia?”

Eye Luterianwo ƒe tatɔ la gblɔ bena, “Le vivime gbɔ.”
64 Megblɔ be, “Yee ma, le vivime gbɔ la ewɔe.” Gake megblɔ be,
“To…” Megblɔ be, “Emae nye mi Luterianwo.”
65 “Sẽ kple sẽ ko la etsi ɖedzi eye abukɛ do. Emae nye Metodistetɔ.
Bliti la ƒe ɖoƒe evelia, eyae nye abukɛ.” (Mesusu be esia sɔ gbe, mi
nɔvi siwo tso agble me.) “Eye tete abukɛ la kpɔ aŋgba la gbɔɖitɔe gblɔ
bena, ‘Huh! Abukɛ menye, wò ya aŋgba gbɔlo ko nènye! Mikpɔea,
nyemegahiã wò azɔ o.’ Eye emegbe abukɛ…Seƒoƒowɔ la gena tso
abukɛ la ŋu, gatrɔ yina aŋgba la me; ehiã aŋgba la.”
66 “Eye emegbe tso ema me la eva kpa vi. Emae nye Pentekoste,
nunanawo ƒe ɖɔɖɔɖo si trɔ yi alesi wònɔ le ɖoƒe gbãtɔ, trɔ yi
gɔmedzetɔa gbɔ. Azɔ ne vikpakpa la do go, hegblɔ be, ‘Nyemegahiã
wò o, abukɛ. Nenema ke nyemehiã wò aŋgba hã o.’”
67 Gake, le esiawo katã megbe la, agbe ɖeka ma si nɔ bli—bli ƒe
toɖeɖe me lae wɔ abukɛ la. Eye nusi le toɖeɖe la kple abukɛ la
mee wɔ bliku la. Ekema nukae nye Gbɔgbɔ Kɔkɔe si ƒoa nu kple
gbegbɔgblɔwo? Enye afiatsotso ƒe ɖoƒe deŋgɔ. Mikpɔea? Nukae nye
Pentekoste hame la? Luterian ƒe ɖoƒe deŋgɔ ye. Mikpɔea?
68 Ke azɔ esime ɖoƒe deŋgɔ la va la, biabia la anye esia be, “Ekema
ɖe matsi afima koa?” O! O, bli la aɖi. Mikpɔea? Dze egɔme kple bliku
la. Dze egɔme kple—kple Nya la, bliku la, Eyae lana afiatsotso. Ke nɔ
afiatsotso la me vaseɖe esi Wòana kɔkɔewɔwɔ. Nɔ kɔkɔewɔwɔ la me
vaseɖe esime nàxɔ Gbɔgbɔ Kɔkɔe.
69 Azɔ ne èxɔ Gbɔgbɔ Kɔkɔe la, nuka Wòawɔ? Nukae nye…Biabia
kpɔtɔ le eŋu na wò, menye nenema? Esɔ gbe:
111. Nukae nye “nuƒoƒo kple gbegbɔgblɔwo”?
70 Nuƒoƒo kple gbegbɔgblɔwo menye naneke wu Gbɔgbɔ Kɔkɔe ƒe
amenyɔnyrɔ̃ si tso afia na wò hekɔ ŋuwò o. Eyɔ gbago ale gbegbe!
Azɔ, mekpɔ mɔ na…Mekpɔ mɔ na biabia sia. Mawu nya bena
nyemenya be amea le biabia sia bia ge o, ŋuɖoɖo…alo abia esia o.
71 Azɔ, ɖe dzodzo li…ne dzodzo li akpa le xɔa me la, miʋu ʋɔtruawo
nenye be alɔ̃ le mia tsɔm̃ alo nane. Medi be mialé esia nyuie ŋutɔ.
Elabena ne—ne vavã dzodzo li vie la, ate ŋu ana alɔ̃ natsɔ̃ mi.
72 Azɔ mide dzesii, mide dzesi esia: afiatsotso, kɔkɔewɔwɔ, Gbɔgbɔ
Kɔkɔe ƒe nyɔnyrɔ.̃
73 Azɔ mikpɔ afii, nua enye si. Mina mado sɔlie. Azɔ, mele gɔme
afisia, menye nuvɔw̃ɔla, mele zɔzɔm hele mɔ sia dzi. Zi ɖeka, le
ɣeyiɣia ɖe megbe la, Nane ƒo nu nam. Ke naneke mate ŋu atrɔm

gbɔe o negbe Mawu ko. Ele teƒea? Metrɔ le mɔ sia dzi. Azɔ, esi metrɔ
la, eyae nye nye afiatsotso. Esia le teƒea? Azɔ, foto lae nye nusi gbɔ
meɖo ta, mikpɔea, Kristo ƒe foto la.
74 Azɔ medi be maɖo teƒe si mase le ɖokuinye me nyuie le Egbɔ.
Mikpɔea, wotso afia nam. Azɔ meva ɖo ɖoƒe sia afisi mate ŋu aƒo nu
Kplii le, elabena…Ŋu gale kpeyem kokoko le ɖokuinye ŋu. Megayɔa
siga, megadaa alakpa, gawɔa vivitime nu sue aɖewo siwo ke mele
be mawɔ o, ke ɣesiaɣi la dzi kple anyiwo, dzi kple anyiwo, gake
medi be Wòaklɔ ŋunye tso numawo katã me ale be mate ŋu azɔ
aɖo Egbɔ eye maƒo nu Kpakplii. Mikpɔea? Esɔ gbe, eyae nye si, enye
kɔkɔewɔ…kɔkɔewɔwɔ ƒe ɖoƒe aɖe. Azɔ, nuka wòwɔna? Edeam ɖoɖo
me. Mikpɔea?
75 Azɔ meɖo ta ɖe Gbɔgbɔ Kɔkɔe la gbɔ. Mikpɔea? Eye ne meva
ɖo afisia la ekema mele Gbɔgbɔ Kɔkɔe la me to nyɔnyrɔ̃ dzi.
Esia le teƒea? Nukae Gbɔgbɔ Kɔkɔe la wɔna? Enam ŋusẽ. Ŋusẽ
be manye mawunyagblɔla, ŋusẽ be manye hadzila, ŋusẽ be matsɔ
gbegbɔgblɔwo aƒo nue, ŋusẽ be maɖe gbegbɔgblɔwo gɔme. Eyɔ fũ
kple ŋusẽ, elabena Gbɔgbɔ Kɔkɔe lae nye Mawu ƒe ŋusẽ. Eye Mawu
ƒe ŋusẽ lae trɔm gbugbɔ ɖe megbe. Mawu ƒe ŋusẽ lae kɔ ŋunye. Azɔ
Mawu ƒe ŋusẽ lae yɔ menye.
76 Azɔ, le nudzɔdzɔ aɖe me la, metsi tre ɖe afisia eye menɔ agbagba
dzem be magblɔ nyaa ɖe ke Mawu ƒe Ŋusẽ ɖi va dzinye le nɔnɔme
gã aɖe me sẽ ɖe esi nyemagate ŋu aƒo nu o. Mikpɔea? Eye mede
asi kɔkɔkɔ me. Sigbe medi be magblɔ be, “Nɔviŋutsuwo,” sigbe alesi
metsi tre ɖe afisia ene.
77 Eyae si, medi be mawɔ kpɔɖeŋu le eŋu le mɔ sia dzi. Madi
be maƒo nu na mi nɔviŋutsuawo ale be miate ŋu aka ɖe edzi be
yewose eme. “Ale—ale—aleke nèfɔe, nɔviŋutsu?” Mikpɔea, fɔɖiɖi
gale dzinye kokoko. “Uh, me—mekpɔ dzidzɔ ŋutɔ be—be mekpɔtɔ
nye mia dometɔ ɖeka. Me—me—mekpɔ dzidzɔ ŋutɔ, mikpɔea.” Esɔ
gbe. Azɔ, ɣeyiɣia ɖe megbe la, nuka? Menya be miaƒe ŋkuwo le
dzinye eye mienya be mekpɔtɔ le nanewo wɔm, kpɔtɔ le xexeame
ƒe ɖinuwo wɔm.
78 Le ɣeyiɣia ɖe megbe ko la woklɔ ŋunye. Azɔ nane dzɔ, wokɔ
ŋunye. Mate ŋu akpɔ miaƒe ŋku me tututu, menye mia dometɔ ɖeka.
Mikpɔea? “Esɔ gbe, nɔviŋutsu. Woakafu Mawu! Dzi le dzɔyem be
mele Gbɔgbɔ Kɔkɔe ƒe hatsotso sia me. Dzi le dzɔyem be mele nɔvi
kɔkɔeawo dome.” Nukaŋutie? Màte ŋu afia asim o, woklɔ ŋunye. Ke
azɔ Mawu le tsɔ nye ge ade subɔsubɔ me. Azɔ, ɛ,̃ amegã!
79 “Nɔviŋutsu Branham, ɖe wotso afia na wòa?”

80 “Ɛ!̃ Meɖo ŋku ɣeyiɣi si me bebli hafi mate ŋu akpɔ ŋkuwò me.
Nɔviŋutsu, azɔ mate ŋu akpɔ ŋkuwò me azɔ.”
81 Mikpɔea, afisiae míeɖo. Azɔ, nu bubu sia enye eka? Azɔ mele…
Esia enye wokɔ eŋu hetsɔe da ɖe aga na subɔsubɔ, ke esia enye
subɔsubɔ me ɖoɖo. Azɔ mí katã míenyae bena nyagbe kɔ eŋu nye
Helagbe ƒe nyati aɖe, Helagbe ƒe nyati eve ƒokpli aɖe esi fia be “wokɔ
eŋu, eye wotsɔe da ɖe aga hena subɔsubɔ.” Woklɔa nugoeawo ŋu eye
wokɔ wo ŋu to vɔsamlekpui dzi, hetsɔ wo da ɖe aga hena subɔsubɔ.
Gake be woaɖo subɔsubɔ me enye be woayɔ fũ eye woatsɔ wo ade
subɔsubɔ me.
82 Azɔ, mayi ɖe afisia ke azɔ mele gegem ɖe subɔsubɔ la me. Azɔ,
Mawu ye nye amesi gbugbɔm ɖe megbe, gblɔ bena, “Ɖo Tom. Ɖo
Tom! Ɖo Tom!” Eye Wògblɔ be…
83 Mise nusi medi be magblɔ la mea? Mikpɔea? Ke afii
la, [Nɔviŋutsu Branham srɔ̃ amea ɖe si le nu ƒom kple
gbegbɔgblɔwo—Tala.]…?…Mikpɔea, le afisia, ɖeko èyɔ fũ ale
gbegbe…Eyae ma. Yee ma, eyae nye nuƒoƒo kple gbegbɔgblɔwo.
84 Ke mexɔ esia se azɔ: Nyemexɔ se be nuƒoƒo kple gbegbɔgblɔwo
nye Gbɔgbɔ Kɔkɔe ƒe kpeɖodzi aɖeke o. Menyee o! Elabena mekpɔ
adzetɔwo, adzetsuwo, dalélawo, gbɔgbɔvɔw̃o, nu bubu ɖesiaɖe tsɔ
gbegbɔgblɔwo ƒo nue, eye menye Mawu ƒe dɔwɔwɔ si mate ŋu ada
ƒu o (ne èƒo nu kple gbegbɔgblɔwo) bena èxɔ Gbɔgbɔ Kɔkɔe o. Gake,
miɖo ŋku dzi, Gbɔgbɔ Kɔkɔe ƒoa nu kple gbegbɔgblɔwo gake abosam
ate ŋu asrɔẽ awɔ.
85 Kpe—kpeɖodzi la bena èxɔ Gbɔgbɔ Kɔkɔe enye agbe si nɔm nèle,
mikpɔea, “Miatsɔ woƒe kutsetsewo adze si woe.” Eye Gbɔgbɔ la ƒe
kutsetse la (womakpɔe le afia ɖeke le Ŋɔŋlɔawo me) be enye nuƒoƒo
kple gbegbɔgblɔwo o. Gbɔgbɔ la ƒe kutsetse enye lɔlɔ,̃ dzidzɔ, xɔse,
dzigbɔgbɔ blewu, dɔmenyonyo, dɔmefafa, tufafa, dzidodo. Mikpɔea,
azɔ, emae nye kutsetse la. Emae nye nusi nàkpɔ le ati la dzi si afia
ati si ƒomevi wònye. Mikpɔea?
86 Numae dim amewo le, le mi mawunyagblɔlawo, kple mi
subɔlawo, kple mi xɔnuviwo, kple mi nyanyuiekakalawo gbɔ. Nàte
ŋu atsɔ gbegbɔgblɔwo ƒo nue le mɔdodo dzi afisia ŋkeke blibo la,
gake womaxɔ dziwò se gbeɖe o. Gake ne mienɔ nya si gblɔm miele
la ƒe agbe, mieɖe tufafa fia, eye veve ƒe kewo katã do go le mia me
la, ekema amewo ade dzesi be nane dzɔ.
87 “Nuƒoƒo kple gbegbɔgblɔwo.” Azɔ, mexɔ esia dzi se, bena le
ɣeyiɣi aɖe alo bubu la, amesi yɔ fũ kple Gbɔgbɔ la esi dzudzɔ le
Mawu ƒe vɔsamlekpui te la aƒo nu kple gbegbɔgblɔwo. Gake mekpɔ
ame geɖewo ƒo nu kple gbegbɔgblɔwo amesiwo menya naneke tso

Mawu ŋu o. Mikpɔea? Womenya naneke kura tso Eŋu o, gake woƒo
nu kple gbegbɔgblɔwo. Nunana mawo dometɔ ɖesiaɖe la woate ŋu
asrɔẽ awɔ. Mikpɔea?
88 Gake Gbɔgbɔ ƒe kutsetse la ɖoa kpe nusi Gbɔgbɔ la nye le ememe
dzi, miaɖi ɖase le Yesu Kristo ƒe Agbe ŋu. Elabena ne atɔti ƒe tsi
le yevutɔti me la, atse atɔwo kakaɖedzitɔe abe xexea ene. Ele teƒe.
Mikpɔea, elabena agbe si le eme lae ma.
89 Azɔ, numa ke wònye le afisia. Gake azɔ, ale be mate ŋu atsɔ
nusia fia mi, ale be mí katã míate ŋu anya nu ɖeka. Mexɔe se bena
amesi yɔ fũ kple Gbɔgbɔ la…Azɔ ege ɖe Kristo me to nyɔnyrɔ̃ me, ke
ɖeko…ema menye…Nuƒoƒo kple gbegbɔgblɔwo menye nyɔnyrɔ̃ la ƒe
kpeɖodzi o. Mikpɔea?
90 Nyɔnyrɔ,̃ nàte ŋu axɔ nyɔnyrɔ̃ le abosam ƒe ŋusẽ me, eye nàƒo
nu kple gbegbɔgblɔwo kpakple nyɔnyrɔ̃ aɖe si tso abosam ƒe beble
gbɔgbɔ gbɔ. Zi nenie míekpɔ esia va me oa? Zi nenie nyemekpɔ esia
va me oa?
91 Menya gɔ̃ hã amesiwo noa ʋu le ametakoli me eye woaƒo nu kple
gbegbɔgblɔwo.
92 Mekpɔ le gbedzi da ƒe ɣeɖulawo woabala da gã aɖe ɖe wo
ɖokuiwo ŋu eye woayi dzi anɔ nu ƒom. Adzetɔ ava nenema, eye wòaƒo
nu kple gbegbɔgblɔwo aɖe egɔme.
93 Menɔ adzetɔwo ƒe asaɖa me afisi wotsɔ nuŋlɔti da ɖi nenema,
eye wotsɔ agbalẽ da ɖi aleke, eye nuŋlɔti la azɔ alia gamlekpui ƒe mɔ̃
dzi agaɖi, eye wòaƒo, “Talulu kple ɖakpakpa, gbeɖiɖi eve,” eye woaŋlɔ
nu ɖe gbegbɔgblɔ tutɔ me, eye adzetɔ la ɖea egɔme hegblɔa nusi
tututu dzɔ la. Nye—nye ŋutɔ menyae nenema. Mikpɔea? Eyata me…
Mikpɔea, miate ŋu…
94 Paulo gblɔ be, “Nenye gbegbɔgblɔwo la, woadzudzɔ. Nenye
nyagblɔɖiwo la, woaɖe wo ɖa. Nenye nunana siawo katã la, wo nu
ava yi kpuie.” (Biabia la li na mí emegbe vie.) “Ke ne nusi le blibo la
va la, nusiwo nye afãkplafã la woaɖe wo ɖa.” Mikpɔea? Eyata míele
nu deblibo la dim, nɔviwo. Mikpɔea? Míekpɔ nu trãmawo fũ akpa
hetsɔ gɔmeɖeɖe baɖa nɛ.
95 Ke migakpe kple amea ɖeke eye—eye miaxɔ se bena woxɔ
Gbɔgbɔ Kɔkɔe elabena woƒo nu kple gbegbɔgblɔwo o. Mikpɔea? Ke
boŋ mixɔ se be woxɔ Gbɔgbɔ Kɔkɔe le kutsetse siwo tsem wole la
ta, elabena Yesu gblɔ be, “Miatsɔ woƒe kutsetsewo adze si woe.”
Mikpɔea? Ele teƒe, “Miatsɔ woƒe kutsetsewo.”
96 Azɔ, ke azɔ, migana be madzo le ema gbɔ azɔ o, elabena nyemedi
be maɖi gbɔ nunana gã ma si Mawu na la o. Mikpɔea? Ke mexɔe se
be ŋutsu aɖe si yɔ fũ kple Gbɔgbɔ alo nyɔnu, alo ɖevi aɖe, si le agbe

le Mawu ƒe vɔsamlekpui te la, manɔ afima didi hafi woade asi nuƒoƒo
me kple gbegbɔgblɔwo o. Mikpɔea? Mexɔe se be ŋutsua lawɔe, alo
nyɔnua lawɔe.
97 Azɔ, nàte ŋu axɔ Gbɔgbɔ Kɔkɔe eye ɖewohĩ màƒo nu kple
gbegbɔgblɔwo ne èxɔ Esia o. Mikpɔea? Gake ne èle afima atraɖi le
Mawu ƒe ŋku me ɣesiaɣi, eye nyɔnyrɔ̃ ɖe nyɔnyrɔ̃ dzi le ƒowòm la,
nane adzɔ. Mikpɔea? Gbeɖeka nàva yɔ fũ ale gbegbe be màgate ŋu
agblɔ nu bubu aɖeke o; mikpɔea, nà—nà—nàdze agbagba be yeagblɔ
nane, ke ɖeko màte ŋu agagblɔe o, ke ɖeko màte ŋu agblɔe o. Eye zi
geɖe ne amewo de dzesi be ema nye Gbɔgbɔ kɔkɔe la woayi dzi aʋu
woƒe dziwo ko aɖe mɔ be Mawu naƒo nu to wo me.
98 Biblia gblɔ be, “Kpakple nuyi siwo kɔkɔna kple aɖe tutɔwo la
maƒo nu na dukɔ sia.” Yesaya 28, mikpɔea, 28:18. Azɔ, “Kpakple nuyi
siwo kɔkɔna kple aɖe tutɔwo la Maƒo nu.”
99 Nukae nye “akɔkɔ”? Amea ɖe si mate ŋu aƒo nu eme nakɔ o,
ayi dzi be, “Huh, uh, uh, huh, uh, huh, uh, huh.” Ɖeko nèle…èle
kɔkɔm, hele agbagba dzem ko be, “Huh, uh, huh.” Mikpɔea, Gbɔgbɔ
la yɔ wò fũ ale gbegbe! Ele agbagba dzem be yeagblɔ be…Sigbe medi
be magblɔ be, “Nɔviŋutsu Ja-Jack-…Ja-…Nɔvi Jack-…Nɔviŋutsu Ja-
Ja-Jack-Jack-Jackson.” Mikpɔea, nenemae, èle agbagba dzem be
yeagblɔ nyaa ɖe, ke màte ŋu agblɔe o. Mikpɔea, ema nye, ne eyɔ
fũ kple Gbɔgbɔ la! Esia…
100 Medi be mabia nyaa ɖe mi nɔviawo, Ɖe miese le mia ɖokuiwo me
kpɔ be Gbɔgbɔ Kɔkɔe la ʋuʋu mi ale gbegbe be ɖeko miagate ŋu agblɔ
nya ɖeke kura oa, ɖeko nànɔ anyi ɖe afima kpoo ɣeaɖewoɣi, anɔ anyi
ɖe afima anɔ avi fam? Miewɔ nenema kpɔa? Enyo, emae nye Gbɔgbɔ
Kɔkɔe. Ne miewɔ…Nusita amewo meƒoa nu kple gbegbɔgblɔwo o zi
geɖe la, womenya alesi woaɖe asi le wo ɖokuiwo ŋu na Gbɔgbɔ la o
eye wole mɔ kpɔm na nane le adzɔge ke esime Nua le wo gbɔ tututu.
Mikpɔea? Susu ma tae womete ŋu…
101 Eye nenema ke amea ɖewo tsɔa wo ɖokuiwo ƒona ɖe
seselelãmewo me akpa eye woanɔ nya gbogbo aɖewo gblɔm si ke
si gɔmesese aɖeke mele o, ke kokoko la womexɔ Gbɔgbɔ Kɔkɔe o, ke
woanɔ agbagba dzem be woagblɔ be yewoxɔe elabena woƒo nu kple
gbegbɔgblɔwo. “To woƒe kutsetsewo dzi la miadze si wo,” mikpɔea.
102 Azɔ, biabia aɖe lia? [Nɔviŋutsu Junior Jackson gblɔ be,
“Nɔviŋutsu Branham?”—Tala.] Agoe, nɔviŋutsu. [“Dzi dzɔm be
wobia biabia ma, elabena ɖikekea ɖeke mele me be amea ɖewo ate
ŋu abia wo ɖokui ɖewohĩ nusi mexɔ se hefia ɣeyiɣi didia ɖe. Gake
mexɔe se be ele tututu abe alesi èfiae ene.”] Akpe na wò, Nɔviŋutsu
Jackson. [“Meku ɖe zi neni si mete ŋu ƒo nu kple gbegbɔgblɔwo ŋu,

alo naneke o, ne nye agbe meɖi ɖase le nusi Biblia gblɔ ŋu o la ekema
nyemenyo wu avũ dzaglã si le yiyim le mɔdodo dzi o.”] Ele teƒe.
[“Ke nyemeƒo nu le gbe tutɔ me kpɔ o vaseɖe ɣleti adẽ esi mexɔ
nye nyɔnyrɔ̃ la megbe.”] Nenema tɔgbe nye hã, mewɔe, Nɔviŋutsu
Jackson.
103 Mexɔ Gbɔgbɔ Kɔkɔe ƒe nyɔnyrɔ̃ le nye agbadɔ la te afima,
mikpɔea. Eye anɔ abe ƒe ɖeka megbe, alo nane nenema la, menɔ—
menɔ…menɔ nu ƒom kple gbegbɔgblɔwo.
104 Eye anɔ abe ƒe ɖeka alo eve le esia megbe la, menɔ mawunya
gblɔm ake le hamea ɖe me, eye menɔ—menɔ tsitre ɖe nyagblɔkpe
dzi aleke, eye me…Esime menye ɖekakpui eye nyemelia hetsi abe
alesi mele fifia o ene o, Mate ŋu aɖe zɔ nyuie vie tsɔwu eye
meɖoa seselelãme le mawunyagbɔgblɔ me. Menɔ tsitre ɖe afima nɔ
mawunya gblɔm eye ɖeko meti kpo dze kplɔ̃ aɖe dzi. Enye le Baptiste
hamea me, Milltown Baptiste hamea, eye mezɔ yi le gbakawo me,
henɔ mawunya gblɔm sesĩe alesi ko mate ŋu agblɔ mawunya nenema.
Eye kasia menya tɔ te mawunyagbɔgblɔ ko la, ɖeko nane lém hekɔm
dzoe eye megblɔ nyagbe geɖewo, nyagbe ene alo atɔ,̃ alo adẽ aɖewo,
le gbegbɔgblɔ bubuwo me. Eye hafi manya nusi wɔm menɔ la, mese
menɔ ɣli dom be “Agakpe le kuɖinyigba dzi, Bebeƒe le ahomtuɣi.”
Mikpɔea?
105 Eye emegbe gbeɖeka esi menɔ keteke mɔ dzi gbɔna, menɔ zɔzɔm
le keteke mɔ la dzi, le Scottsburg ƒe go sia dzi, menɔ keteke mɔ dzi,
henɔ ŋku tsam. ya nɔ ƒoƒom sesĩe, oo, míatɔwo, eye tsikpe le keteke
mɔ la katã dzi, eye metso mɔa me ale be mate ŋu azɔ nye akpe blaetɔ̃
vɔ etɔãwo; mɔ blaadẽ vɔ adẽ to go kemea dzi va yi, wòle sigbe ezɔ to
keteke mɔ la ƒe axadzi ene. Eye menɔ keteke mɔ la dzi zɔm gbɔna, eye
enumake la…Menɔ zɔzɔm to afima, henɔ ha dzim. Medzia ha kokoko.
Teƒe vovovowo le asinye afisi meyina ɖadoa gbe ɖa. Eye menɔ yiyim
le afima, nɔ ha dzim, eye zi ɖeka kasia la mekpɔ ɖokuinye be menɔ nu
ƒom le gbegbɔgblɔwo me, mikpɔea, esi nyemenya nusi wɔm menɔ o.
106 Nuƒoƒo kple gbegbɔgblɔwo vana kple dzobibi aɖe ƒomevi ale be
bebli hafi amea nyana nusi wɔm wòle, alo la, womenya nusi gblɔm
wole o. Eye nenema kee nye gɔmeɖeɖe hã. Womenya nusi gblɔ ge
woala o. Womeɖo susu aɖeke ɖe nusi gblɔ ge woala ŋu o, elabena
enye gbɔgbɔmenu. Mikpɔea, zi alesi èyi ɖe ŋutilã me kplii ko la
ekema mègale…è—è—ège ɖe ŋutilã me, miekpɔa. Gake nenye be
nane lé wò hexɔ wò de se, eye èle ewɔm la. Mikpɔea?
107 [Nɔviŋutsu Neville gblɔ be, “Nɔviŋutsu Branham, ɖe mate ŋu
agblɔ nyaa ɖe le afisia tututua?”—Tala.] Kakaɖedzitɔe, nàte ŋu
agblɔe, Nɔviŋutsu Neville. [“Azɔ, esi èle egblɔm nenema, menye ɖe
èdi be yeagblɔ be, togbɔ be, be—be nuƒoƒo kple gbegbɔgblɔwo anɔ

ɖoɖo me le subɔsubɔ me nenye be ame mate ŋu aɖu edzi o hã?
Elabena enye…Amesi si nunana le la ele be wòate ŋu aɖu edzi.”] Ate
ŋu aɖu eɖokui dzi. Ɛ.̃ Sigbe…[“Ele be nànɔ ɖokuiwò me ale gbegbe
be nànya bena yele nu ƒo ge kple gbegbɔgblɔwo”] ɛ ̃ ɖe, esia le teƒe
[“ne menye nenem o la edo le ɖoɖoa me tsɔ dze egɔme.”] Esɔ gbe,
esea eŋkɔ. Mikpɔea? Azɔ, abe alesi Biblia gblɔ ene, “Ne—ne amea ɖe
ƒo nu kple gbegbɔgblɔwo eye gɔmeɖela meli o la, ekema mina wòazi
ɖoɖoe.” Azɔ, eme kɔ.
108 Mina míagblɔ, le kpɔɖeŋu me be, mele tsitre ɖe afisia, ame
ɖesiaɖe faa, esime èsɔ gbe be yeado ɣli, nu ɖeka ma ke. Ɖe miese
Mawu ƒe ŋusẽ va mia dzi kpɔ esime miede asi ɣlidodo mea? Ame
nenie wɔ esia kpɔ? Enyo, mía dometɔ ɖesiaɖe wɔe kpɔ. Mikpɔea?
Ɖeko nànɔ anyi ɖe afima, nàse eŋkɔ wògbɔna. Azɔ, ɣeyiɣia ɖewo
li si ke nàte ŋu atsi enu, mikpɔea. Nàte ŋu azi edzi, mikpɔea, esia
mesɔ gbe o.
109 Nukae adzɔ nenye be èle tsitre, hele nu ƒom na—na Dukɔ
Ƒoƒuawo ƒe Dukplɔla, alo èle tsitre ɖe afisia hele nu ƒom na
duadzikpɔla, eye èle nu ƒom le nane ŋuti, le mɔƒo afisia, le nu ƒom
na ame hatsotso aɖe, eye kasia ziɖeka èse le ɖokuiwò me be yeati
kpo ayi dzi adze anyi, ado ɣli ado aƒa be “Ŋutikɔkɔe! Aleluya!” axlã
afɔkpo na nusianu eye aʋu du yi agbɔ le mɔdodo dzi nenema. Amewo
agblɔ be èdze aɖaʋa. Mikpɔea? Woagblɔ be, “Ŋutsu ma dze aɖaʋa.”
Mikpɔea?
110 Enyo, mikpɔea, ènya nusi nyo wu be nàwɔ ɣemaɣi. Àlé ɖokuiwò
togbɔ be ele ɖuwòm eye ɖeko wòsesẽ be nàzi edzi hã. Àgblɔ be, “Ɛ,̃
amegã. Ɛ,̃ amegã. Uh-huh. Uh-huh. Ɛ̃ ɖe. Ɛ,̃ amegã. Uh-huh.” Xɔ,̃ ate
ŋu anɔ ɖuwòm keŋkeŋ nàyi vɔvɔ ge gake ènya alesi nàlé ɖokuiwò
kpoo le ɣemaɣi tututu. Mikpɔea?
111 Sigbe le kodzoɖoƒe afisia eteƒe medidi o, woyɔ Pentekostetɔ
aɖewo vɛ be—be woawɔ nane, wonɔ ɣli dom akpa alo nane, wònye
wotɔ—wotɔ dzɔ le se nu blibo, miekpɔa, ele teƒe. Gake ɣesiaɣi
si ʋɔnudrɔl̃a naƒo nu alo agblɔ nyaa ɖe na wo la, woaƒo nu kple
gbegbɔgblɔwo. Mikpɔea? Ʋɔnudrɔl̃a gblɔ be, “Mikplɔ aɖaʋatɔwo
siawo do goe le afisia.” Mikpɔea?
112 Azɔ, ne ɖe gɔmeɖela aɖe li be wòaɖe gbegbɔgblɔ mawo gɔme
agblɔ na ʋɔnudrɔl̃a be “ALE AƑETƆ GBLƆ ESI,” nu ale kple ale nye
nyateƒe, “ALE AƑETƆ GBLƆ ESI! Ʋɔnudrɔl̃a, nukaŋuti nàtsi tre afisia
adrɔ̃ ʋɔnum esime etsɔ zãme wò ya ènɔ anyi kple gbolo aɖe? Eƒe ŋkɔe
nye Sally Jones, enɔna 44 teƒe Ale-ale-ale, nenema. Nukaŋuti nàdrɔ̃
ʋɔnum? ALE AƑETƆ GBLƆ ESI! Azɔ ne èsẽ nu la nàdze anyi aku.” Azɔ,
oo, nɔviŋutsu! Nane le afima si to vovo.

113 Gake ne ètsi tre ɖe afima ko hele aɖeyeye dom, eye wòagblɔ
be, “Ènye gbegãdzitɔ na yewo.” Mikpɔea? Azɔ, mienya ɣeyiɣi si
me miazi ɖoɖoe kple ɣeyiɣi si me mimawɔe o. Mikpɔea? Azɔ, ema
nye…Mikpɔea. Mele…Miese gɔnyeme nyuie azɔ, minya nusi medi be
magblɔ. Mikpɔea? Eyae ma. Kakaɖedzitɔe…
114 Biabia ma le mía si le afisia tututu. Susu si ta melée daɖi alea
la, nu ɖeka ma ke gali na mí, “Ɖe wòle be woazi ɖoɖoea?” Mikpɔea?
Ematae nyemeɖo eŋu wu nya si gblɔm ènɔ la o. Gake esiae nye game
la, be woaɖo eŋu azɔ, mikpɔea, fifi laa. Eye míegale egbɔ ɖo ge ake
le biabia sia dzi le afisia, eye magatrɔ tɔ asi edzi. Ɖe amesiame se
biabia ma gɔme nyuiea?

[Nɔviŋutsu Fred bia be, “Nɔviŋutsu Branham?”—Tala.] Ɛ,̃
Nɔviŋutsu Fred. [“Ɖe—ɖe amesi ƒo nu le—le Gbɔgbɔ me,
agblɔ nya (míagblɔ be enye Englandtɔ eye ate ŋu ado
Iŋlisigbe) ke ɖe Gbɔgbɔ la ana wòaƒo nua?”]

115 Kakaɖedzitɔe. Ɛ,̃ amegã. Mikpɔea, elabena Gbɔgbɔ Kɔkɔe ƒoa
nu le gbegbɔgblɔ ɖesiaɖe me. Mikpɔea? Le Pentekoste Ŋkekea dzi
la gbegbɔgblɔ ɖesiaɖe si le Dziƒoa te la va ƒo ƒu, mikpɔea. Woƒo
nu le Iŋlisigbe me…Azɔ, nye ŋutɔ, menya esia kokoko, Nɔviŋutsu
Freddie, bena me…ne megblɔ mawunya aɖe la amisisi aɖe li nɛ,
gbɔgbɔ lae na mele nu ƒom, mikpɔea. Enye…Mikpɔea? Ekema ema
lanye gbegbɔgblɔ tutɔ na amea ɖe si mese Iŋlisigbe o. Gake hã la…
116 Ke nenema ke gbegbɔgblɔ tutɔ menye gbegbɔgblɔ “tutɔ” o,
enye…ne amea ɖe le afima…Sigbe le Pentekoste Ŋkekea dzi ene,
wogblɔ be, nuvɔw̃ɔla siawo katã la, wogblɔ be, “Aleke wɔ miese
amesiame le mía degbe dom mahã? Aleke míese Galileatɔ siawo le nu
ƒom le mía degbe me mahã?” Ema la gbe “tutɔ” aɖeke meku ɖe ŋu
kura o. Naneke meli nenema nye gbegbɔgblɔ “tutɔwo” le Pentekoste
ŋkekea dzi o. Azɔ, mikpɔea, ema mesɔ kple Ŋɔŋlɔa kura o. Mikpɔea?
Womele tutɔ o…menye gbegbɔgblɔ tutɔe o, enye gbegbɔgblɔ aɖe.
“Aleke wɔ míese amesiame le nu ƒom le mía ŋutɔ degbe si me
wodzi mí ɖo la me mahã?” Naneke menye nu tutɔ kuɖe eŋu kura
o. Mikpɔea? Bena…ɖe biabiaa ɖe kuɖe eŋu azɔ, ziɖeka hafi míadzo
le edzia? “Aleke míese amesiame le mía ŋutɔ degbe me?” Mikpɔea?
117 [Nɔviŋutsua ɖe gblɔ be, “Emae—emae nye afisi vodada suea ɖe
le le amegbetɔ ƒe gbɔdzɔgbɔdzɔ ta, eye esime amewo gbe—gbe be
yewomaxɔ naneke o, agblɔ ko be, ‘Nyemaxɔ edzi se to mɔ aɖeke
dzi o, negbe le Dɔwɔwɔwo 2:4 me ko.’”—Tala.] Enyo, ne woaxɔe
le Dɔwɔwɔwo 2:4 nu kakaɖedzitɔe la womele nu ƒom le gbegbɔgblɔ
tutɔ me o. [“Kpao, le gbegbɔgblɔ aɖe me.”] Uh-huh. Ele be woaƒo nu
le—le gbegbɔgblɔ si amewo se la me, mikpɔea, elabena “amesiame
see le ye ŋutɔ degbe me.”

118 Azɔ, ne mexɔ Gbɔgbɔ Kɔkɔe fifi laa, le eƒe nya nu la…Magblɔ
be…Mexɔ se be nɔviŋutsu ɖeka le afisia si le Gbɔgbɔ Kɔkɔe dim, eyae
nye—nye—nye Nɔviŋutsu Wood. Ele teƒea, Nɔviŋutsu Wood? Menye
ɖe medi be mayɔ wò le ame dome o, gake amesiame…nɔviwo ko
míenye le afisia eye míedi be míagblɔ esia. Ke ele Gbɔgbɔ Kɔkɔe ƒe
nyɔnyrɔ̃ dim. Azɔ, ne Nɔviŋutsu Banks xɔ Gbɔgbɔ Kɔkɔe le afima, le
mɔ nyuitɔ dzi la, ne exɔ Esia le Biblia ƒe nya nu la, atsi tre ɖe afima
adoe, aƒo nu, aƒo nu le Iŋlisigbe me, agblɔ be, “Yesu Kristo Mawu ƒe
Vi la fɔ tsi tre,” enɔ nu ƒom kple nyagblɔɖi ƒe dzoxɔxɔ hegblɔ nenema.
“Menya bena Eya wònye, elabena Eva nye dzi me. Enye Mawu ƒe Vi!
Nye nuvɔw̃o ɖe ɖa, nane dzɔ ɖe dzinye.” Mikpɔea? Yee ma. Emae
nye nuƒoƒo le…

“Aleke mía dometɔ ɖesiaɖe le mía ŋutɔ degbe sem?”
119 Míagblɔ be, nuka ne mí Indianatɔwo míeƒo nu le gbe aɖe si tovo
na Kentuckitɔwo tɔ me la, eye Nɔviŋutsu Banks nye Kentuckitɔ la?
Eye azɔ woawo ƒo nu le gbe si tovo me, ke le afii la míenya be eya
mate ŋu ado Indiana gbe o. Eye tete wòtsi tre le afima heƒo nu le—
le Indiana gbe me, evɔ míenya bena mesee o. Mikpɔea? Eye míese
wòle Indiana gbe dom la, eya anɔ esusum be yele Kentucky gbe dom.
Ɖeko wòle ɖase ɖim, “Woakafu Mawu! Yesu fɔ tso amekukuwo dome.
Aleluya!” gake míawo míele esem le Indiana gbe me.
120 Nenemae wònɔ le Pentekoste Ŋkekea dzi. Mikpɔea? “Aleke
míele amesiame sem,” mikpɔea, “kpɔ ɖa, ɖe amesiawo katã
menye Galileatɔwo o ɖe,” mikpɔea, Kentuckitɔwo? “Ke aleke mí
Indiana, Ohio, kple Illinois, kple Maine, kple Massachusetts, kple
Californiatɔwo míele esem le mía ŋutɔ ƒe gbegbɔgblɔ si me wodzi
mí ɖo la me?” Mikpɔ susu laa? Mikpɔea, gbɔgbɔɖeameme ye.
Mikpɔea gbɔgbɔɖeameme wònye na wo be woasee, gbɔgbɔɖeameme
wònye na wo.
121 Mikpɔ, gbedeasi la…nusi le eme enye, enye ɖaseɖiɖi le Yesu
Kristo ƒe tsitretsitsi ŋu. Mikpɔea, esɔ gbe tututu. Azɔ, ne Mawu mele
Agbe ma nɔm le mewò o, meka alesi gbegbe èɖi ɖase le Eŋu o la,
kokoko la Mesu asiwò o. Mikpɔea? Nyateƒee. Meka alesi gbegbe è…
122 Ɖe biabia bubu gali azɔa? [Nɔviŋutsu Roy Roberson gblɔ
be, “Enyo, Nɔviŋutsu Branham, mesusu be míekpɔ numa dzɔ le
gbedoɖametafli la me, nyɔnuvi Spaniatɔ ma.”—Tala.] Ɛ.̃ Enyo ŋutɔ,
Nɔviŋutsu Roy. Edzɔ le—le afima tututu afisi meyina fifia, le
Beaumont—Beaumont. Beaumont wònyea? Ɛ,̃ amegã.
123 Azɔ, wotɔ te gbedoɖametafli la. Nyɔnuvi Spaniatɔ aɖe zɔ va
nyagblɔkpea dzi. Enyo, le nyateƒe me la, mexɔe se be ɖe menɔ go
dom, alo oa? Howard nɔ kplɔyem do goe, eye—eye esia…Me—me—

mese amea ɖe nɔ avi fam, enye Spaniatɔ nyɔnuvi aɖe le afima, oo,
exɔ abe ƒe wuiatɔ,̃ alo wuiadẽ ene, esɔ gbe…enye ɖevi dzaa aɖe ko.
Eye—eye meɖe kɔ mekpɔe, ke eyae anye gbedoɖameta gbalẽvi si
akplɔe ɖo nenye ɖe meyi edzi. Sɔgbɔ gale asinye le afima, eyae anye
gbedoɖameta gbalẽvi si ava. Megblɔ be, “Mikplɔe vɛ.” Tete wokplɔe
va ŋgɔgbe. Meyina ɖe takpekpe bubu, eye megblɔ be, “Mikplɔe vɛ.”
124 Ale, meva nya bena, megblɔ nyaa ɖe nɛ abe alea ene, “Azɔ, ɖe
nàxɔe sea? Ne Yesu akpe ɖe ŋunye be magblɔ nusi gblẽ le ŋuwò la na
wò la, ɖe nàxɔe se be—be Ayɔ dɔ yea?” Ke ɖeko wòde ta anyi. Mesusu
be ɖewohĩ enye tokunɔ kple aɖetututɔ. Mikpɔea?
125 Eye esi megakpɔe ake la, megblɔ be, “O, ɖeko mate ŋu ado
Iŋlisigbe o.” Eyata wokplɔ gbegɔmeɖela aɖe va afima, eye megblɔ be,
“Ɖe nàxɔe sea?” Eye wòɖo eŋu kple ta na…Ekema ete ŋu se egɔme
to gbegɔmeɖela dzi, tsã ɖe. Mikpɔea?
126 Enyo, tete megblɔ be…Eye meɖe ŋku ke mekpɔ ŋutega aɖe.
Megblɔ be, “Mekpɔ wò ènɔ anyi ɖe tsãtɔwo ƒe dzo gbɔ eye wotsɔ gaze
gãa ɖe ɖo edzi, si yɔ fũ kple bli ŋutiɖiɖi ʋaʋãwo. Wò è-…” Èɖo ŋku
dzia, Nɔviŋutsu Roy? Megblɔ be, “Èɖu bli ma akpa. Eye esi èɖui la,
èdze dɔ vevie eye dawò tsɔ wò mlɔ aba dzi ale kpeŋuidɔ ho na wò.”
Eye megblɔ be, “Tso ɣemaɣi la ele ŋuwò.”
127 Eye emegbe etrɔ ɖe gbegɔmeɖela la ŋu hegblɔ nɛ le eya ŋutɔ
ƒe gbegbɔgblɔ me be, “Mesusu be mate ŋu ado Iŋlisigbe o…alo ado
Spanishgbe o!”
128 Eye wòtrɔ ɖe ŋunye hegblɔ be, “Mèdoa Spanishgbe o ɖe,
èdonɛa?”
129 Megblɔ be, “O.” Ale míekpɔ nyalémɔ̃ la, hetɔ te nyalémɔãwo, nusi
wògblɔ la nye Iŋlisigbe blibotɔe.
130 Gake ɣemaɣi la gbegɔmeɖela gblɔ be, “Gblɔ nusi wògblɔ la nam.”
Mikpɔea, ele be woagblɔ gɔmeɖeɖe la nɛ. Egblɔ be, “Wò gblɔ nusi
wògblɔ la nam.” Eye wòtrɔ gblɔ nyagbe mawo ke nɛ, eye wòtrɔ
gblɔe ake.
131 Azɔ, ese medo eya ŋutɔ degbe si me wodzi ɖo, evɔ menɔ Iŋlisigbe
dom. Ese medo Spanishgbe. “Aleke míese be amesiame le mía ŋutɔ
degbe si me wodzi mí ɖo la dom?” Eye ɖevi la kpɔ dɔyɔyɔ. Mikpɔea,
nenemae, enye Mawu ƒe dɔ dzɔtsuwo wɔwɔ.

[Nɔviŋutsu aɖe bia be, “Ekema nugoe si me Gbɔgbɔ Kɔkɔe le
la manɔ… ɖe wòanye nugoe ɖeɖe ko, eye Amesi yɔ eme la
ate ŋu ayɔ eme kple nusi Wò…?”—Tala.]

132 Nusianu si Wòdi la, ele teƒe. Esɔ gbe tututu. Eye emegbe milé ŋku
ɖe nusi yɔ eme la ŋu, ekema nàte ŋu anya nenye èxɔ Gbɔgbɔ Kɔkɔe

alo mèxɔe o, ekem. Mikpɔea? Milé ŋku ɖe nusi yɔ eme la ŋu ko.
Nenye—nenye goe si yɔ kple makɔmakɔnyenyewo la, ekema menye
Mawu ƒe goe ye o. gake eyɔ fũ kple dzadzɛnyenye, ekema enye Mawu
ƒe goe. Mikpɔ nusi medi be magblɔa? [Nɔviŋutsu la gblɔ be, “Eye
nugoe la, ɣeyiɣia ɖewo li woazã nugoe la eye manya o, manya ɣeyiɣi
la, si me wozãe o?”—Tala.] Oo, kakaɖedzitɔe. [Nɔviŋutsu aɖe na
ɖaseɖiɖi.] Uh-huh. Uh-huh. Esia sɔ gbe tututu, kakaɖedzitɔe. Oo, mí
katã, míekpɔna esia. Mekpɔ esia kpɔ zi geɖe. Ɛ,̃ amegã. Ɛ,̃ amegã. Mí
katã…Míenya be míenya nu nyuie tso numawo ŋu.

Mexɔ se be esiae nye nɔmba enelia: Ɖe wo katã—ɖe amesiwo
katã xɔ-Gbɔgbɔ-Kɔkɔe aƒo nu kple gbegbɔgblɔwo eɖatsɔ
alo le kpuie oa? Mekpɔ afisi Paulo gblɔ le be, “Metsɔa
gbegbɔgblɔ ƒoa nui wu—wu wo katã.”

Azɔ, nusi mesusu fifia, be matsɔ wu nɔviŋutsua ƒe biabia nu:
Paulo, tsɔ gbegbɔgblɔ ƒoa nui wu wo katã.

133 Paulo nye ame nyanu, eya ŋutɔ, se gbegbɔgblɔ geɖewo. Mikpɔea,
ate ŋu aƒo nu kple…eyama…Miɖo ŋku esime wòle kodzoɖoƒea, ate
ŋu aƒo nu kple gbe sia ƒomevi alo gbe ma ƒomevi, alo ɖesiaɖe
si wònye. Ke ema nye gbe tutɔwo na amewo, gake ema menye
esime wogbɔ ɖo o. Ema nye gbegbɔgblɔ si wotsɔ ƒoa nui, miekpɔa.
Gake…ke…
134 Gake mexɔ se be amesi yɔ fũ kple Gbɔgbɔ si nɔa agbe le Mawu
ƒe vɔsamlekpui te la, ɖikekea ɖeke mele eŋu o, eɖatsɔ alo didi o la,
ava wɔ nuƒoƒo kple gbegbɔgblɔwo ƒe numetoto godoo, elabena ema
nye nu gblɔe kple suetɔwo dometɔ ɖeka le Paulo ƒe nu ɖɔɖɔ nu. Ne
miaɖo wo ɖe ɖoɖo nu la, eyae nye nu susɔea le nunanawo ƒe fli me,
mikpɔea, eyae nye nuƒoƒo kple gbegbɔgblɔwo.
135 Gake azɔ, gbã la, woanyrɔ̃ wò…Afisia, mia dometɔ ɖesiaɖe la
mienye nunanawo. Nyea mele egodo. Azɔ, “To Agbo ɖeka, Gbɔgbɔ
ɖeka dzi,” agbo ɖekae ge ɖe xɔ sia me. Esia le teƒea? Azɔ, nyemate
ŋu age ɖe me le mɔ ma dzi o, nyemate ŋu age ɖe me le mɔ sia
dzi o eye le megbe mɔ kemɛa dzi o. Mikpɔea? Aleke mawɔ age ɖe
eme? To Nɔviŋutsu Roberson dzia? Gbeɖe, amegã. To, enyo, míagblɔ
be, Nɔviŋutsu Leo dzia? Ema eya lanye nuƒoƒo kple gbegbɔgblɔwo
ƒe nunana, mikpɔea, ɖe mato Leo dzi age ɖe emea? Gbeɖe, amegã.
Huh-uh. Enyo, aleke mawɔ age ɖe eme? “To Agbo ɖeka dzi, to Gbɔgbɔ
ɖeka dzi.” Gbɔgbɔ la wo katã menye gbegbɔgblɔwo ɖeɖe o. Gbeɖe.
Mikpɔea? Mikpɔea, “To Gbɔgbɔ ɖeka dzi wonyrɔm̃ ɖe Ŋutilã sia me.”
136 Azɔ, esiae nye Gbɔgbɔ, mi katã mienye nunanawo. Miagblɔ be,
“Enyo, woayra Mawu!” Mazɔ ɖo afima, agblɔ be, ema si—si le afimae
nye Nɔviŋutsu Wood, eyae nye nukunuwo. Mikpɔea? “Oo, mewɔ

nukunu. Menya be mexɔ Gbɔgbɔ Kɔkɔe elabena mewɔ nukunu.”
Menye to “nukunu” ɖeka dzi wonyrɔ̃ mí katã ɖe Ŋutilã ɖeka me o.
137 Mayi Nɔviŋutsu Junie gbɔ azɔ, eyae nye sidzedze, “Enyo, enyo,
mexɔ Biblia ƒe sidzedze! Xɔ,̃ magblɔe na wò, menya be mexɔ Gbɔgbɔ
Kɔkɔe le ema ta.” Gbeɖe, kokoko la menye mɔ ma dzie woato age
ɖe eme o.
138 Esɔ gbe. Menye to Nɔviŋutsu Leo dzi o, menye to Nɔviŋutsu
Wood dzi o, menye—menye Nɔviŋutsu Junie dzi o. Mikpɔea? Gbeɖe.
Gake to nuka ɖeka dzi? [Ƒuƒoƒea gblɔ be, “Gbɔgbɔ!”—Tala.] Esɔ gbe.
Wonyrɔm̃ ɖe Ŋutilã la me, azɔ mele eme, azɔ afikae Fofo la le zã
nye ge le? Mikpɔea? Eva me be Leo nɔ anyi te ɖe ʋɔtrua nu; ɖikeke
mele eme be esia lanye nu gbãtɔwo dometɔ ɖeka si adzɔ o. Gake
mate ŋu anɔ nenema o faa. Ate ŋu anye kesinɔtɔ le Gbɔgbɔ me, ale
gbegbe be ayi ɖe Nɔviŋutsu Wood gbɔ tẽ, ato mamleawo katã ŋuti.
Màte ŋu agblɔ nam azɔ be nyemexɔ Gbɔgbɔ Kɔkɔe o, elabena mele
Ŋutilã sia me to nyɔnyrɔ̃ dzi. Gake Mawu mekplɔm va afisia gbeɖe be
magblɔ be, “Enyo, woayra Mawu, mesusu be manɔ anyi azɔ, ‘gaɖe fu
na ɖokuiwò o, meyina Dziƒo.” Huh! Mikpɔ nusi gblɔm melea?
139 Gake mate ŋu azɔ tso afisia tẽ ayi megbe, atso megbe tẽ ayi afima.
Mikpɔ nusi medi be magblɔa? Mate ŋu atso mlɔenu ɖeka ayi bubu,
alo mate ŋu atso le domedome, alo afisiafi. Gake nane adzɔ godoo,
nane ava me godoo. Ke nuka wònye? To Gbɔgbɔ ƒe nyɔnyrɔ̃ me la
wofiam bena mele Ŋutilã la me, “To Gbɔgbɔ ɖeka me.” Èse egɔmea,
nɔviŋutsu, si le afisia? Enyo! Yee ma? Esɔ gbe.
112. Le ɖoɖo ka me woazã gbegbɔgblɔwo kple nyagblɔɖiwo

le le subɔsubɔ la me (Mele be woazãe kura le subɔsubɔ la
me o! Mikpɔea?) be wòakɔ Mawu ŋu (Kura o!), eye wòado
ŋusẽ hame la? Menya be amewo gblɔ be nyagblɔɖila ƒe
gbɔgbɔ—menya be—me—menya be… (a-…mesusu be…O,
taflatse, woŋlɔe be “Biblia,” B-i-b-l-i-a. Medze egɔme be a-m-e-
w-o alo nane nenema tɔgbe o. Kpao.) be—be Biblia gblɔ be,
“Nyagblɔɖilawo ƒe gbɔgbɔ bɔbɔa wo ɖokui na nyagblɔɖila
la.” (Nenema tututue.)

140 Nuƒoƒo kple gbegbɔgblɔwo kpakple nyagbɔgblɔɖi gbɔgbɔmetɔ la
li be woado hame la ɖe ŋgɔgbe gake subɔsubɔ aɖe li na eya ɖeɖe koŋ.
Mikpɔea? Mele be wòaɖe fu na ame o zi alesi hame la ƒe nyagblɔɖila
le…takpekpe la le ɖoɖo me. Mikpɔea? Mele be wòatɔ te takpekpe la
ƒe dziyiyi o.
141 Azɔ, mikpɔea, “nyagblɔɖilawo ƒe gbɔgbɔwo.” Bia—biabia bubu
gale mía si azɔ, mina míayi ɖe ema dzi hena minuti ɖeka. Mikpɔea,
nɔnɔme nyuitɔ na esiawo…be woazã nunana siawo…Esia le nya ŋu

ɖom na nunana geɖewo, miekpɔa. Ne míeva ɖo emawo gbɔ la míate
ŋu agblɔ be míeɖo eŋu le gbãtɔ siawo me, amesia tɔ siwoe le afisia.
Mikpɔea? Ema nye nɔmba atɔl̃ia:

Ɖe wòle be woazã gbegbɔgblɔwo kple nyagblɔɖiwo le
subɔsubɔ me be woakɔ Mawu ŋua?

142 Mikpɔea, azɔ, osɔfo la…ne osɔfo la xɔ amisisi tso Mawu gbɔ,
eye wode hame la ɖoɖo me la, azɔ, nɔnɔme nyuitɔ…Mia dometɔ
geɖewo nya alesi me—megblɔ na mi kuɖe “alesi woadee ɖoɖo me
la ŋu.” Ele be nunana siawo nanɔ…Azɔ, nusi wɔ ge míele le agbadɔ
la me enye si, ne Aƒetɔ la lɔ.̃ Azɔ, mele ŋku lém ɖe ŋu, mele nane
kpɔm, mele Nɔviŋutsu Neville kple nɔvi bubu siawo gblẽm ɖe afisia
le ɖoɖo me. Azɔ miele…Ke ne nɔviŋutsu siawo dometɔ geɖewo nye
nɔviŋutsu sɔhɛwo.
143 Azɔ, me—menye asrafo xoxo na—na mi katã le Mɔ sia dzi. Mele
Esia me fifia anɔ ƒe blaetɔ̃ vɔ ɖekɛ. Esia nye ƒe blaetɔ̃ esi meɖo kpe
ma ɖe afima. Ele nam be makpe akɔ kple nusianu si li woakpe akɔ
kplii la, ke anyo na wò wu be nànya nusi gblɔm nèle, hã, ne èva
ɖo egbɔ. Menye anyo wu be nànya esia ɖeɖe ko o, gake anyo wu be
Mawu nanɔ afima aɖo kpe dzi ne èɖo—ne èwu nu kpakplii.
144 Azɔ, mɔnu si kpɔa dzidzedze wu le—le esia wɔwɔ me azɔ la,
miate ŋu awɔ takpekpe tɔxɛ. Mexɔe se be eyae nye nusiwo wòwɔ
le Korintotɔwo Gbãtɔ 14 me le afima, “Woɖe nane fia amea ɖe si
le anyinɔƒe la, mina ame kemɛa nazi ɖoɖoe gbɔ.” Mexɔe se be ema
nye “nunanawo ƒe takpekpe tɔxɛ” nusi asɔ gbe tututu. Ne wodi be
yewoawɔ takpekpe tɔxɛ afisi amesiwo si nunana le woava kpe le zi
ɖeka le kwasiɖa me la, amesiwo si nunana le, eye woage ɖe hame
la me, ema anyo ŋutɔ. Mina woawɔ takpekpe ma, mawunyagbɔgblɔ
aɖeke…aɖeke manɔ anyi o, enye Gbɔgbɔme nunanawo tɔ.
145 Womeɖoe na egodotɔwo alo dzimaxɔsetɔwo o. Woage ɖe eme,
anɔ anyi, agblɔ be…Ɖeka atsi tre ayi ɖaa be, “ah-ah,” aƒo nu kple
gbegbɔgblɔwo; ame bubu agblɔ be, “wha-ah.” “Nukae nye ma le
xexeame!” Woage ɖe eme eye woagblɔ be, “Afika hadzidziwo le?
Afika nu mamlɛawo le?” Mikpɔea?
146 Gake, azɔ, nenem me siwo ƒoa nu kple gbegbɔgblɔwo la, dometɔ
geɖewo (eye amesiwo ɖea gbe gɔme, kple bubuawo hã) wonye
vidzĩwo le Nyanyuia me. Mikpɔea? Miga—migaɖia wo nu o, miɖe
asi le wo ŋu—miɖe asi le wo ŋu woatsi va ɖo nunana…Wo dometɔa
ɖewo, miate ŋu akpɔ alesi Satana dze agbagba be yeatra eɖokui ɖe wo
me. Ele eme ƒã be, mí—mí—mí gbadagba tsitsiwo la, míekpɔ numa.
Mikpɔea, míate ŋu alé esia, eye mialé ŋku ɖe eŋu.

147 Eteƒe medidi o osɔfo aɖe, si nɔ anyi ɖe afisia fifi laa, va gbɔnye
hegblɔe nam eye wòxɔm le eƒe aƒe me, enye nɔviŋutsu vevi aɖe.
148 Nyemele egblɔm elabena enɔ anyi ɖe afisia ta o, gake mi katã
mienye nɔvi veviwo. Ne nyemesusui nenema o la, magblɔe na mi be,
“Mina nye kpli mi míaɖɔ nusia ɖo le mia dome, gbã hafi.” Mikpɔea?
Ele teƒe. Mikpɔea? Melɔ̃ mi, eye mele afisia le tsɔtsɔke ƒe gbɔgbɔ me
ko ɖoɖe Biblia gbɔ, mikpɔea, be—be makpe ɖe mia ŋu. Mikpɔea?
149 Nɔviŋutsu sia na meva eƒe me be…nyɔnu tutɔ aɖe, eye nyɔnu
ma le vodada me. Ke esia…Nyemekpɔ nyɔnua kpɔ o gake mesee le
nyaƒoka dzi, wòna gbegbɔgblɔwo ƒe gɔmeɖeɖee, eye wònɔ nyaa ɖe
gblɔm. Miate ŋu afia asi le afima enumake.
150 Gbeɖeka, na osɔfo bubu, kple nye ŋutɔ, kuɖe ame ɖeka ma ŋu,
míenɔ anyi ɖe atigli aɖe dzi, le kadzidɔewo ƒe adegbe, henɔ nu ƒom.
Eye osɔfo eveawo katã siwo le afisia fifia la, nya alesi nua va trɔe.
Mikpɔea, ɖeko mialé ŋku ɖe ŋu.
151 Ne mi osɔfowo miele amea ɖe ɖɔm ɖo kuɖe nunanawo ŋu, ne
miele wo ɖɔm ɖo la, hele wo ɖɔm ɖo le Ŋɔŋlɔa nu, eye wobi dzi
la, miɖo ŋku dzi be, menye Mawu ƒe Gbɔgbɔ ye o, elabena Mawu ƒe
Gbɔgbɔ mate ŋu abi dzi ɖe Eƒe Nya ŋu o. Evana Eƒe Nya gbɔ. Mikpɔea,
edina ɣesiaɣi be yeava. Mawu ƒe amekɔkɔe vavã dina be yeatɔ te ɖe
dzesiɖoƒe la. Ɛ,̃ amegã.
152 Medina be woaɖɔm ɖo. Medi be Gbɔgbɔ Kɔkɔe naɖɔm ɖo le
nusiwo mewɔ menyo o la me. Nyemele naneke si nye teƒenɔnu la dim
o. Me—mele nu vavãtɔa dim alo naneke kura o, miɖe asi le ŋunye
kpoo, miga—migana maxɔ naneke kura o. Mikpɔea? Elabena medi
boŋ be mawɔ nenema tsɔwu be mahe vlodoame va Kristo dzi.
153 Eye nyemedi be mafia naneke o eye nyemagblɔ naneke o negbe
ɖe wòle Ŋɔŋlɔa nu…
154 Ke ne nɔviŋutsu aɖe, nɔviŋutsu Kristotɔ aɖe kpɔ be mele nane
fiam si mele teƒe o la, Makpɔ ŋudzedze le eŋu ne miayɔm ɖe aga le
subɔsubɔ la megbe, eye miagblɔ be, “Nɔviŋutsu Branham, medi be
mava gbɔwò le wò xɔ me be maƒo nu kpli wò, èle vodada me kuɖe
nane ŋuti.” Mikpɔea? Ma—makpɔ ŋudzedze le esia ŋu, nɔviŋutsu,
elabena medi be manɔ dzɔdzɔe. Medi nenema.
155 Azɔ, mía dometɔ ɖesiaɖe di be yeanɔ dzɔdzɔe, numa tae míedi
be—míedi be míagblɔ nusiawo. Ke ele be woava tso Ŋɔŋlɔawo me,
mikpɔea, be woawɔ Ŋɔŋlɔawo nabla ɖekae.
156 Azɔ, ele be nuƒoƒo kple gbegbɔgblɔwo nanye…Azɔ, emegbe vie
la…Azɔ, mina wòayi dzi tẽ ko azɔ, hena ɣeyiɣia ɖe. Mikpɔea, Mexlɔ̃
nu mi be miaɖe asi le eŋu eye wòanɔ nenema. Na mi osɔfowo azɔ, mi
kplɔlawo, miɖe asi le eŋu wòayi nenema ko vaseɖe esi vidzĩ siawo

natsi ɖedzi vie. Azɔ, ɖewomahĩ, ne etsɔ alo edidi o la, ne futɔ lae le
didim be yeaflu ame ma la, ava ɖee fia. Míeka ɖe dzi kakaka o.
157 Azɔ, le esia megbe la, hafi miadze esia gɔme la, mikpɔ nunya
ƒe gbɔgbɔ aɖe le afisia, gbɔgbɔwo dodokpɔ aɖe, miekpɔa, be miatsɔ
de dzesie. Nu gbãtɔ, mianya la, miade asi dzesi dede amea ɖe si
atɔ nu sue aɖe si mele teƒe o la kpɔkpɔ, emae nye gbɔgbɔdodokpɔ.
Emegbe, vidzĩ ma ɣeyiɣi ʋee aɖe. Mikpɔea? Emegbe ne miekpɔ be
gbɔgbɔdodokpɔ la le dadam ƒu la, ekema miaɖɔe ɖo. Eye ne numa…
ne etso Mawu gbɔ la, ado dzi atsɔ Nya la ƒe ɖɔɖɔɖo. Mikpɔea?
158 Míagblɔ, le kpɔɖeŋu me, magblɔ be míele nu ƒom kple
gbegbɔgblɔwo, amea ɖe, míele…esia nye amesiwo si nunana le ƒe
hatsotso a—aɖe. Eye Leo tsi tre heƒo nu kple gbegbɔgblɔwo; emegbe,
eye nɔviŋutsu, Willard, na gɔmeɖeɖe la. Esɔ gbe. Azɔ, medi be magblɔ
be Nɔviŋutsu Neville kple Nɔviŋutsu Junie kple Nɔviŋutsu Willard
Collins wonye amesiwo wɔa dodokpɔ, mikpɔea. Azɔ, esi Leo ƒo nu…
Azɔ, mí katã míele afisia abe le amekɔkɔewo ƒe takpekpe suea ɖe me
ene, nunana ƒe takpekpe, eye Leo ƒo nu eye Willard na gɔmeɖeɖe la le
afisia, hegblɔ be, “ALE AƑETƆ GBLƆ ESI! ‘Kuɖagbe zãme nyɔnua ɖe le
afisia va ge eye wòle—ele adã wɔ ge. Migblɔ na Nɔviŋutsu Branham
be megaka mo nɛ o, elabena tagbɔgbegblẽtɔe. Gake migblɔ nɛ bena
nekplɔe yi ɖe dzogoe dzi le afima, elabena le dzogoe aɖe dzi wòwɔ
nu gbegblẽ aɖe le gbeɖeka eye nenem nu la dzɔ.’” Mikpɔea? Azɔ ema
nyase nyuie, alo oa? Mikpɔea? Esɔ gbe.
159 Azɔ, gake nu gbãtɔ la, mienya, le Ŋɔŋlɔ Xoxoa me be, meka
nusi nyagblɔɖila gblɔ alo nusi ame bubu aɖe gblɔ o la, wodonɛ kpɔ
kpakple Urim kple Tumim, gbã. Mikpɔea, eyi ɖe Nya la me. Eye ne
kekeli mawo meklẽ ɖe edzi o la, woɖea asi le eŋu. Mikpɔea?
160 Ke nu gbãtɔ, azɔ la, mina míatsɔe yi Nya la me. Azɔ, ŋutsu sia
ƒo nu kple gbegbɔgblɔwo, enya se nyuie. Amesia ɖe egɔme, enya se
nyuie. Gake Nya la gblɔ be, “Ame eve alo etɔ̃ nadrɔ̃ ʋɔnue, gbã.”
Mitsɔe yi Urim kple Tumim gbɔ.
161 Azɔ, nu gbãtɔ la, Willard Collins gblɔ be, “Etso Aƒetɔ la gbɔ.”
Junie gblɔ be, “Etso Aƒetɔ la—Aƒetɔ gbɔ.” Ema wɔ ame eve ɖe etɔ̃
dzi. Esɔ gbe, woŋlɔe ɖe pepa aɖe dzi, wogblɔe le hamea me afisia
tututu. Emegbe ne amesiwo kpɔ woxlẽ esia hafi wòava dzɔ gɔ̃ hã, eye
emegbe wokpɔe wòdzɔ la, woagblɔ be, “Nɔviŋutsu, ema nye Mawu!
Mikpɔea, ema nye Mawu!”
162 Ke nukae adzɔ nenye be meva me o, ekema nukae adzɔ?
Mikpɔea? (Azɔ míatsɔ nu bubu si ŋu maƒo nu le le afisia, “Ɖe
nyagblɔɖiwo katã…gbegɔmeɖeɖewo katã kple gbedeasiwo nye
nyagblɔɖi bliboa?”) Azɔ, milala vie. Azɔ, nukae adzɔ nenye be meva

me o? Ekema Leo ƒo nu le gbɔgbɔ si daƒu la me; ena gɔmeɖeɖe si
daƒu; eye wò hã èdrɔ̃ ʋɔnu si daƒu. Ekema miɖe numa ɖa le mia dome.
Miele numa dim o. Numa menyo o. Miɖe asi le eŋu. Ema nye abosam.
Mikpɔea? [Nyaƒoka la ɖi ƒuƒlu—Tala.] “Nyemenye mawunyagblɔla
o, gake menye—menye gɔmeɖela. Mikpɔea, menye gɔmeɖela, Aƒetɔ,
nye—nyemenye mawunyagblɔla o. Me…” Nɔviŋutsu Leo agblɔ be,
“Aƒetɔ, nyemenye mawunyagblɔla o, gake me—mexɔ gbegbɔgblɔwo
ƒe nunana eye abosam tɔtɔm le eme. Mawu, ɖe numa ɖa le menye.”
Wò nàgblɔ be, “Aƒetɔ, Ènam gbɔgbɔdodokpɔ ƒe nunana, eye mekpɔ
Wò èwɔe zi geɖe, aleke nua dzɔe? Fofo, klɔ ŋunye keŋ! Nukae dzɔ?”
Miekpɔa, yee ma, ekema nu vavã la su asiwò.
163 Mikpɔea, emae nye amekɔkɔewo ƒe takpekpe aɖe. Mesusu be
nenema wònɔ le Biblia me, elabena Paulo gblɔ be, “Ne ame ɖeka
gblɔ nya ɖi eye wogblɔ nyaa ɖe ɖi, nane si…eye woɖe nane fia amea
ɖe si le anyinɔƒe la; mina wòazi ɖoɖoe vaseɖe esi amesia naƒo nu gbã,
emegbe eya hã aƒo nu. Eye mi katã miate ŋu agblɔ nya ɖi ɖeka ɖeka.”
Azɔ, ema mate ŋu anye le takpekpe ŋutɔŋutɔ me o, minya nenema,
ame ɖesiaɖe mate ŋu aƒo nu o.
164 Azɔ, be míaka ɖe dzi be etso Mawu gbɔ la, mikpɔea, elabena
nenye abunɛnu ɖeɖekoe la ekema metso Mawu gbɔ o. Ne nua meva
me o la, metso Mawu gbɔ o. Mikpɔea? Ele be wòava eme. Ke—ke
eyaŋuti le míaƒe hamewo me la, èkpɔea, nɔviŋutsu, ekema hame aɖe
si like le mía si, mikpɔea, afisi amea ɖeke mate ŋu agblɔ le be wogblɔ
nane alo wɔ nane…
165 Miakpɔ nusi me wòtsɔm de ɖa, ne metsi tre ɖe afima le amehahoo
ŋkume. Mikpɔ ema ɖa! Nuka nenye be vodada ɖeka le eŋu? Mikpɔea?
Elabena meka ɖe Edzi. Mikpɔea? Meka ɖe Edzi. Amea ɖe agblɔ be,
“Mèle vɔvɔm̃ na vodada wɔwɔ oa, Nɔviŋutsu Branham?” O, o, uh-
huh, nyemele vɔvɔm̃ na vodada wɔwɔ o. Mexɔ Edzi se. Eyae nye nye
Takpɔkpɔ. Woɖom be mawɔ esia ekema matɔ te ɖe afima tututu.
166 Ne Mawu ɖo wò be nàwɔ nane la, ekema Anye wò Takpɔkpɔ.
Mikpɔea, Eya akpɔ tawò. Ne Edɔ wò ɖa la, Ade megbe na wò
nya la. Ènye amedɔdɔ ekem. Ènye amedɔdɔ kple gbegbɔgblɔwo ƒe
nunana; ènye amedɔdɔ kple gɔmeɖeɖe ƒe nunana; ènye amedɔdɔ kple
gbɔgbɔdodokpɔ ƒe nunana; mi ame etɔ̃ la katã. Mikpɔ nusi medi be
magblɔa? Ekema nukae le mia si? Hame aɖe si like lae le mia si.
Mimavɔ̃ o. Minɔ te, ẽ ɖe, sigbe etsɔ si va yi ene…
167 Afii la, menɔ takpekpe aɖe wɔm le míagbɔ afisia. Ŋutsuvi Iŋlisitɔ
suea ɖe si tso Iŋlisiblotsi la va afisia, henɔ didim be yeawu ye ɖokui.
Nɔviŋutsu Banks zɔ va gbɔnye le afima hegblɔ be, “Enɔ afima anɔ
ŋkeke ene alo atɔ̃ esi.” Nu sɔgbɔ li nam mawɔ, gake egblɔ be, “Ŋutsuvi

la le eɖokui wu ge.” Le Waterview ƒe Amedzrodzeƒe si le afima enɔ
ɖevi ma ƒe nɔnɔme la gblɔm nam.
168 Eye meyi ɖe xɔ me be mado gbe ɖa ɖe eta. Medo go va hegblɔ be,
“Azɔ, Nɔviŋutsu Banks, nyemekpɔ amea alo nya naneke tso eŋu kpɔ
hã o, gake magblɔ nusi gblẽ le eŋu la na wò hafi maɖo afima.” Esia le
teƒea, Nɔviŋutsu Banks? Eye esi míeva ɖo afima la, Gbɔgbɔ Kɔkɔe ɖi
va hegblɔ nusi gbɔ wòtso la nɛ kple nusianu kuɖe eŋu, kple afisi wònɔ
kpɔ eye nusianu kuɖe eƒe agbe ŋu. Ɖeko wòmlĩ dze anyi, kloe.
169 “Èle vɔvɔm̃ na vodada, Nɔviŋutsu Branham, ne ègblɔ nane na
amea ɖe nenema?” Ekae kuɖe le nyagblɔkpe dzi ŋu, agblɔ na amea ɖe
be mele anukware ɖim na srɔã o, be edzi vi le nyɔnu bubu ƒe dɔme?
Akplɔ wò yi ga me. Anyo wu be nàto nyateƒe! Mikpɔea? Mikpɔea?
Mègavɔ̃ o, nenye Mawu wònye la. Gake ne miele vɔṽɔm̃ o la…Ne—ne
mienya be Mawu ye o la, ekema minɔ anyi kpoo vaseɖe esime mianya
be Mawu ye. Ele teƒea? Ka ɖe dzi be nyateƒe gblɔm yele ekema zɔ
yi ŋgɔgbe.
170 Azɔ, esia nye nufiafia sesẽ aɖe, nɔviŋutsu, gake nɔvinyeŋutsuwo
míenye. Mienye—mienye—mienye osɔfo sɔhewo siwo gbɔna, eye
nye la menye ametsitsi, si le dzodzo ge ŋkeke siawo dometɔ ɖeka.
Mikpɔea? Ke eyata ka ɖe dzi be enye—enye nyateƒe.
171 Esi menɔ go dom le xɔa me la…Ɖewohĩ magatrɔ va tsɔ esia
emegbe vie le afisia. Ŋutsuvi aɖe…Enyo, magblɔ eƒe akpaa ɖe fifia
ko. Etsɔ si va yi, nye kple Nɔviŋutsu Banks, míexaxa ŋutɔ, esi míele
(oo, míatɔwo) edzi alesi ko míate ŋui, ke ma—magblɔ nusi wɔ ge
míala le takpekpe sia me na mi. Leo kple Gene kple mía dometɔ
gbogboa ɖewo míeyina ɖe afima, eye nɔviwo, ke míegblɔ be míeyina
ɖe gbemehawo ƒe adegbe, gbehawo da ge. Woɖo ŋkeke atɔ̃ ɖi na
gbeha ƒe adegbe yiyi le Arizona, ne takpekpea wu nu, ne míaƒe
takpekpe wu nu. Míayi Phoenix hena ŋkeke ɖeka, eye wòle be míalala
ŋkeke atɔ̃ hafi míagawɔ bubu, ŋkeke ene hafi woagawɔ takpekpe
bubu le afiaɖe. Ele be míanɔ afima le Arizona. Enyo, nua va dzɔ be
ɣemaɣie woʋu gbehawo ƒe adegbe nu.
172 Eyata medi be mayi adzɔ aɖɔ na nye tu la, be makpɔ be ele
gbesɔsɔ nyuie. Banks nɔ anyi kpakplim. Míezɔ ɖo agboa nu, míezɔ
ɖo agboa nu. Ŋutsua ɖee nye si zɔ tẽ ge ɖe eme, le tame afima la
ŋɔŋlɔdzesi aɖe li (mikpɔea, si gblɔ be, “Taflatse mègabia be yeakpɔ
Nɔviŋutsu Branham o”).
173 Mikpɔea, susu si ta wowɔna nenema la…menye ɖe dɔlélawo
ta o. Míatɔwo, ke le aƒe me la, mibia Banks se, enye nye aƒelika.
Amewo vana, ŋkeke kple zã kple nusianu, kpakple ɖevi siwo le dɔ
lém, nusianu. Míegbena amea ɖe nenema tɔgbe xɔxɔ o. Gake…

174 Ke woyɔm, Leo kple ame mamlɛawo, siwo tso ʋudɔwɔƒe le afima,
Jim kple mamlɛawo, “Amea ɖe le afisia kple ɖevi aɖe si lé dɔ lém. Eye
amea ɖe le afisia kple kaŋsa.” Míegblẽa nusianu ɖe aga heyina egbɔ.
175 Nyitsɔ zãme la woyɔm be mava dɔyɔƒe afisi amea ɖe nɔ yɔnyem
le, ke ŋutsua meɖe mɔ nam gɔ̃ hã be mage ɖe eme esime meɖo afima
o. Mikpɔea, ye hã ganye ame bubu si dzo ɖo lãme na ko. Gake ye katã
nyo, meyi alekekee hã. Mikpɔea? Elabena enye nye dɔdeasi be mayi,
mikpɔea, eye madze agbagba akpe ɖe amea ɖe ŋu.
176 Enyo, menye ema tae woda dzesi ma ɖe afima o. gake ŋutsu sia,
kasia míenya le ʋua me ɖom ko la, ke Nɔviŋutsu Banks nya bena ele
be ma…Malala le aƒe me ɖe nɔnɔmea ɖe ta. Amea ɖe va Nɔviŋutsu
Banks gbɔ esi hee ɖe megbe. Eye kasia míeɖo afima ko la, nye wòle
be mana kpekpeɖeŋu. Emegbe kasia míedo asi ɖa tsɔ míaƒe tu hezɔ yi
be míaɖo ʋua me ko la, ŋutsua ɖee si zɔ ge ɖe eme. Ezɔ va afima.
177 Ke ɖeko medi be magblɔ nɛ be ele be wòayɔ nɔmba ma si le
afima (Subɔviwo ƒe tatɔ 2-1519) si le dzesikpe la dzi. [Woɖɔli telefoni
nɔmba la.—Tala.] Megblɔ be, “Míele kplakpla dzi.”

Ebe, “Mebu be miele kplakpla dzi, amegã.”
Megblɔ be, “Ŋkɔnye enye…”

178 Gbã la mete ɖe eŋu, eye wògblɔ be, “Ŋdi?” Mekpɔ be menya
amesi menye o.

Megblɔ be, “Ŋkɔnye enye Branham.”
Egblɔ be, “Wòe nye Nɔviŋutsu Branham?”
Megblɔ be, “Ɛ.̃”

179 Ke egblɔ be, “Me—me…medi be mado go wò, Nɔviŋutsu
Branham.” Egblɔ be, “Mekpɔ be miele dzodzom.”

Megblɔ be, “Ɛ,̃ amegã, mele dzodzom.”
Egblɔ be, “Menya be miele kplakpla dzi.”
Megblɔ be, “Fifi laa la mele kplakpla dzi, amegã.”

180 Eye wògblɔ be, “Enyo, ɖeko medi be maƒo nu na wò minuti ʋee
aɖewo.”
181 Ke ɖeko medi be maɖo ŋu nɛ; eye Gbɔgbɔ Kɔkɔe gblɔ be, “Kplɔe
yi ɖe xɔ me, nàte ŋu akpe ɖe eŋu.” Azɔ, afima la, ema trɔ nusianu.
Tu la ziɔ ɖe nu ŋu le akpa ɖeka, kple nusianu nenema, Mawu ƒe dɔ
gbã. Mikpɔea? Eye wògblɔ be…
182 Megblɔ be, “Va, míyi.” Megblɔ be, “Megbɔna le minuti aɖewo
megbe, Nɔviŋutsu Banks.”

Egblɔ be, “Eku ɖe nye luʋɔ ŋu, Nɔviŋutsu Branham.”

Megblɔ be, “Esɔ gbe, ge ɖe eme.”
Míezɔ to aƒea me va yi, Meda gblɔ be, “mèdzo haɖe oa?”

183 Megblɔ be, “O, o, o, amea ɖe wònye le xexe afisia.” Megblɔ be,
“Lé ɖeviwo ɖe xɔ kemea me.” Mekplɔe yi ɖe dɔwɔƒexɔ suea ɖe me,
míenɔ anyi. Kasia míenɔ anyi ko la…
184 Ŋutsu la va hamea me etsɔ zãme. Alo ɖe wòva, Banks? Ɖe nè…Ɛ̃
ɖe, enyo, ele be wòava etsɔ zãme. Ɖeko wònɔ…
185 Gbã la, Gbɔgbɔ Kɔkɔe de asi nuƒoƒo nɛ amesi wònye, nusi wòwɔ
tsã, nusi dzɔ le eƒe agbe me va yi, nu ɖesiaɖe kuɖe eŋu, mikpɔea, eyi
dzi tẽ, nɔ nu ɖesiaɖe gblɔm nɛ. Banks enye ɖasefo la. Meke eƒe nu o
ke egblɔ nya kui eve aɖe nam; ke le afima la Eyae va henɔ egblɔm
nɛ bena, “Ènye tsaglãlatsala kpɔ, vavã la ènɔ Madison tsã. Ɖeko ègbɔ
tso Evansville, Indiana esi. Ènɔ afima le Biblia suku sia, kɔnyinyi aɖe,
tsaka wò keŋ. Èva ɖo Louisville anɔ minuti ʋeea ɖewo ko. Ŋutsua ɖe
nɔ afima, eye ŋutsu la gblɔ na wò (be nàbɔbɔ nɔ anyi eye nàɖu nu
kple ye), eyae gblɔ na wò be nàva afisia ava kpɔm ‘ke eya aɖe wò le
xaxa me.’” Megblɔ be, “Ema nye ALE AƑETƆ GBLƆ ESI!”
186 Ɖeko ŋutsua nɔ anyi, nɔ ŋku ƒom, henɔ kpɔyem, egblɔ be, “Ɛ,̃
amegã!”

Megblɔ be, “Ewɔ moyaa na wò, menye nenema?”
Egblɔ be, “Nenemae.”
Megblɔ be, “Ɖe èxɔ Gbɔgbɔ Kɔkɔe dzi sea?”
Egblɔ be, “Medii nenema, amegã.”

187 Eye megblɔ be, “Èdi be magblɔ nusi susum nèle la na wòa?”
188 Egblɔ be, “Ɛ,̃ amegã.” Eye megblɔe nɛ. Egblɔ be, “Ke, nɔviŋutsu,
nyateƒee.”

Eye megblɔ be, “Trɔ wò susuwo.”
Egblɔ be, “Esɔ gbe, matrɔe.”
Megblɔ be, “Nusia enye nusi susum nèle.”
Egblɔ be, “Nyateƒee! Nyateƒee!”

189 Megblɔ be, “Azɔ, mehiã ŋutega na wò o, ɖeko èhiã be woaɖɔ wò
ɖo.” Eye megblɔ nane nɛ le afima si mimadi be magblɔ o. Ne enye
be miawo wòka la, mimadi nenema o. Enye nu baɖa aɖe si dziŋɔ,̃
eyata mimalɔ̃ be magblɔe nenye miawoe o. Eye nyemegblɔna nusi
Aƒetɔ ɖe fiam tso amewo ŋu o. Eyata ɖeko megblɔ be, “Esɔ gbe, èle
ewɔ gea?”

Egblɔ be, “Mawɔe.”
Megblɔ be, “Tsɔ wò mɔ nàdzo.”

190 Míenɔ afima medidi de minuti ewo o, menye nenema, Nɔviŋutsu
Banks? Anɔ minuti adre yina minuti ewo. Míedo go, hetrɔ zɔ va mɔ
dzi, eye míenɔ mɔ dzi, nye kpakplii kple Banks kpakple vinyeŋutsuvi,
Joe, Mexɔ se be nenemae, míenɔ ʋu ɖeka me, yina ɖe pike. Etrɔ kpɔm,
hegblɔ nam be, “Amegã, medi be mabia nyaa ɖe wò.”

Megblɔ be, “Esɔ gbe.”
191 Egblɔ be, “Metɔtɔ vie.” Ebe, “Aleke nèwɔ nya numawo katã kuɖe
ŋunye?” Mikpɔea? Banks nɔ anyi ɖe afima.
192 Eye megblɔ be, “Amegã, èse woƒo nu tso nye ŋutegawo kple nye
subɔsubɔdɔ ŋu kpɔa?”
193 Egblɔ be, “Nyemenya wò ŋkɔ hã vaseɖe gaƒoƒo ɖeka va yi o. Amea
ɖee gblɔe nam, fifi laa ko wògblɔe nam le Louisville, egblɔ nam be
mava afisia, eye mezɔ tso ana la.” Esia le teƒea, Banks? Egblɔ be,
“Nyemenya wò ŋkɔ hã o, nyemenya amesi nènye o.”
194 Megblɔ be, “Le nye subɔsubɔdɔa me la, Mawu ƒe nunana aɖe
wònye si Wòdɔ ɖa.”
195 Egblɔ be, “Ekema ne nene—nene wòle la,” ebe, “azɔ mele…”
Egblɔ be, “Na nyea la nusianu…Nusianu le yiyim nyuie azɔ,” egblɔ
be, “nusianu lé mɔ nyuie.” Mikpɔea? Egblɔ be, “Nusi wònye la, ɖe
Mawu nɔ nu ƒom nam to dziwò.”

Megblɔ be, “Nenema tututue.”
196 Egblɔ be, “Azɔ, mese egɔme le Biblia me bena…Gbeɖeka mexlẽ
le Biblia me, bena, Yesu gblɔ na nusrɔl̃awo,” nusi eya yɔ be “amewo,”
miekpɔa. Ebena, “Eƒo nu na Eƒe nusrɔl̃awo eye Wògblɔ na wo nusi
susum wonɔ la.” Mikpɔea, “enɔ dzesi dem woƒe susuwo” numa gbɔe
wòdi be yeaɖo. Egblɔ be, “Eye Wògblɔ be Ye Fofo ye le nu ƒom
to Eme.”

Megblɔ be, “Ele teƒe.”
197 Egblɔ be, “Azɔ, azɔ, ɖeko Fofo la zã wò heƒo nu to mewò, be
wòagblɔ nusiawo nam, si ana maxɔ nusiwo ègblɔ nam la dzi se be
enye nyateƒe.”

Megblɔ be, “Enye nyateƒea?”
Egblɔ be, “Ɛ.̃” Megblɔ be, “Ekema ele be wòanye Mawu.”

198 Eye megblɔ be, “Nɔviŋutsu, ènya nu kuɖe eŋu fifia wu tsã”
(nye kple Banks míenɔ dzesi demee nɛ) “tsɔwu amea ɖewo siwo nɔ
takpekpea me hena ƒe ewo sɔŋ gake kokoko la womenyae o.” Ɖeko
ŋutsu ma—ma ya! Azɔ, eyae nye nusi wònye. Mikpɔea?

Ke Gbɔgbɔa (le ɖoɖo nu) le gbegbɔgblɔwo me nye
nyagblɔɖi be woazãe le subɔsubɔ mea?

199 O. Ele be woazãe le mɔ sia nu, eye emegbe woagblɔe le subɔsubɔa
me. Gake hena fifia la, hena fifiɣeyiɣi sia me la, miɖe asi le wo ŋu
woaƒo nu. Azɔ, ne ede asi dodo le asi me la, ekema mele nenema
o, ele be mialé ŋku ɖe eŋu. Azɔ, ɣeaɖewoɣi la ate ŋu anye Mawu.
Ke ɖevi sue mawo, ɖeko wole abe ɖevi siwo le agbagba dzem be
woazɔ ene, azɔ, ne edze anyi zi ene alo zi atɔ̃ la…Azɔ, mekpɔ esia
tso keke esime menɔ hamea me le afisia, eye—eye, enyo, ma—maɖe
asi le eŋu ko nenema. Mikpɔea? Ke, gake, mikpɔea, ke nusi kuɖe eŋu
la, miagblɔ azɔ be, “Nɔviŋutsu Branham, nukata mèɖɔ esia ɖo oa?”
Gbeɖe, gbeɖe.
200 Esime Billy Paul si le megbe afima de asi zɔzɔ me la, edze anyi
gatsona, ke edze anyi tsɔwu esi wòanɔ tsitre. Gake menya alesi
wòawɔ azɔ o. Gake mexɔe se be azɔlizɔzɔ ƒe nunana le eme. Mikpɔea?
mazikpi wòazɔ hena ɣeyiɣia ɖe. Ke ne ekli nu kple eƒe afɔ gã ma la,
maƒo nu nɛ kuɖe eŋu azɔ. Mikpɔ nya si gblɔm melea? Mikpɔea? Ele
zɔzɔm esime wòle nu bubuwo kpɔm hetsɔ afɔ le nu ƒom, megblɔ be,
“Kɔ wò afɔ yi dzi, vinye. Afika nèɖo?” Mikpɔea? Azɔ, ema—ema to
vovo, miekpɔa.
201 Azɔ, ɖe mɔ na wo—ɖe mɔ na wo woakli nu eye na be woalɔ nu
ɣeyiɣi via ɖe. Azɔ, esime wòle be nàɖɔ wo ɖo, ne wodo dziku ɖe eŋu
la ekema nànya be menye Mawue o. Elabena Mawu ƒe Gbɔgbɔ bɔbɔa
eɖokui. Abe alesi wòle miekpɔe le afisia vie la, “Nyagblɔɖi gbɔgbɔ
bɔbɔa eɖokui na nyagblɔɖila.” Mikpɔea? Ele teƒe.

[Nɔviŋutsu Stricker gblɔ be, “Nɔviŋutsu Branham, medi
be mawɔ ɖɔɖoɖo aɖe.”—Tala.] Esɔ gbe, nɔviŋutsu. [“Zi
geɖe menɔ takpekpewo me eye mese woƒo nu kple
gbegbɔgblɔwo kple gɔmeɖeɖe, ke zi geɖe la, mesea le
menye basaa ŋutɔ kuɖe eŋu. Eye meyina aƒeme ke awɔ nam
abe ɖe metrɔ dzime le mɔa katã dzi ene. Ðe wònye esi mese
le menye be menye Mawu gbɔe wòtso o taea, alo esi wòdo
go le ɖoɖo me taea?”]

202 Ate ŋu anye nenema, nɔviŋutsu, ate ŋu anye ɖeka alo evelia.
Mikpɔea? Magblɔ be…Azɔ, esia nye—esia nye William Branham,
mikpɔea; vaseɖe esi mage ɖe Ŋɔŋlɔa me, nukaŋutie, ekpɔtɔ nye nye,
mikpɔea. Azɔ, magblɔ ale, Nɔviŋutsu Stricker, bena ate ŋu anye ɖeka
alo evelia. Ate ŋu anye be edo le ɖoɖo me tae; ate ŋu anye be enye
nane si mele yiyim nyuie le gbɔwò o; ate ŋu anye be enye nane si
gblẽ le amea ŋu; nane si gblẽ le gbedeasia ŋu; alo nane si wɔ be ese
le mewò basaa.
203 Azɔ, azɔ, na makpe ɖe ŋuwò vie, Nɔviŋutsu Stricker, le afisia.
Mikpɔea? Ɣesiaɣi la…Migadrɔ̃ ʋɔnu naneke kple eƒe seselelãmewo

o, mikpɔea. Midrɔ̃ ʋɔnui kpakple nyenye siwo le esi, mikpɔea; ku
ɖesiaɖe si wòtse la, miekpɔa. Elabena ɣeaɖewoɣi la…
204 Nyateƒee, míekpɔnɛ be nanewo li si nàse, seselelãme ɖivɔvɔ̃ ma
ɖe wo ŋu. Nye ŋutɔ hã mesenɛ, ke, xɔ,̃ mede asi tete ɖa le eŋu bɔbɔe
enu—enumake, mienyae. Gake nyemegblɔa nyaa ɖeke o. Ɖeko maɖe
asi le eŋu kpoo elabena nyemenya nusi wòate ŋu anye o, mikpɔea,
vaseɖe esi manya nusi wònye.
205 Azɔ, abe alesi ame geɖewo gblɔna be, “Whew! Nɔviŋutsu, menya
be mexɔ Gbɔgbɔ Kɔkɔe! Aleluya! Woakafu Mawu!” Ke kokoko la
womexɔ Gbɔgbɔ Kɔkɔe o. Woate ŋu aƒo nu kple gbegbɔgblɔwo, kple
nu bubu ɖesiaɖe, eye woado ɣli aɖu ɣe le Gbɔgbɔ me, ke kokoko
la womexɔ Gbɔgbɔ Kɔkɔe o. Elabena tsi dzana na ame dzɔdzɔewo
kple ame madzɔmadzɔwo siaa. Menye to seselelãmewo dzi o, to woƒe
kutsetse dzie.
206 Miagblɔ be nane li…Miɖo ŋku ŋutega kuɖe eŋu dzia? Alesi ke…
Hebritɔwo 6, miekpɔa, “Tsi dzana ɖe anyigba dzi agbadre, si adzrae
ɖo, gake ŋuwo kple aŋɔk̃awo la wote ɖe fiƒode gbɔ esi ƒe nuwuwue
nye fiafiã.”
207 Taflatse mana mɔ ya via ɖe nage ɖe eme, menya be alɔ̃ le mi
katã tsɔm̃ eye ɖeɖi le mia ŋu tem. Ekema azɔ, milala, ele be maɖe
abla ato esiawo dzi kabakaba ne menye nenem o la nyemaɖo wo dzi
o. Esia xɔ…Míeɖo ye katã ƒe—ƒe gu nu vɔ, esusɔ asiʋlo sia le afisia.
Gake wole…Mikpɔea, nu…
208 Le afii la—agble aɖe esi si dzi wodo lu ɖo keŋ. Eye le agble ma me
la wodo ŋugbe, mitsimitsigbe, alo gbe, eka ke ɖe eme. Enyo, kuɖiɖi
va. Azɔ, ɖe tsikɔ awu ŋugbe la kple mitsimitsi gbe la ko abe lu enea?
Ke tsi ka ƒomevie nye…ɖe tsi si dzana ɖe lu dzi le tɔxɛ eye tsi si dza
ɖe mitsimitsigbe dzi hã le tɔxɛa? Esia le teƒea? O, tsi ɖeka ma kee
dza ɖe edzi. Ele teƒea? Gbɔgbɔ ɖeka ma si dza ɖe ayemenuwɔla dzi
lae dza ɖe Kristotɔ dzi, nu ɖeka ma. Gake to woƒe “kutsetse me”! Ɖe
esia ge ɖe eme nyuiea, nɔviwo?
209 Gbɔgbɔ Kɔkɔe ƒe kpeɖodzinu enye Eƒe kutsetse la, Gbɔgbɔ
la ƒe kutsetse. Enyo, esia…Enyo, azɔ, miagblɔ be, “Gbememie
menye, menye mitsimitsi. Gbememie menye tututu abe alesi lu nye
gbememie ene.” Gake agbe ka ƒomevie le mewò? Agbe si le eme la
mie ŋuwo, ɣesiaɣi anɔ dzre hem eye anɔ ame sim, eye, “aɖo adã,”
asẽ ŋuta awɔ ŋlɔmi, kple nusianu. Mikpɔ nusi gblɔm melea? Dadala,
mikpɔea, ema menye Gbɔgbɔ la ƒe kutsetse o. Gbɔgbɔ la ƒe kutsetse
enye tufafa, dzidodo, dɔmenyonyo, mikpɔea, emawo katã. Mikpɔea?
210 Ate ŋu agblɔ be, “Enyo, mate ŋu ado ɣli sesiẽ sigbe wò ene.
Woayra Mawu, Gbɔgbɔ Kɔkɔe dza ɖe dzinye!” Ema ate ŋu anye

nyateƒe tsimatɔea, gake agbe si nɔm wòle la meɖo kpe nusi gblɔm
wòle la dzi o. Mikpɔea? Enye gbewuwlui, enye gbewuwlui tsɔ
dze egɔme.
211 Azɔ, míaɖiɖi aɖo biabia gãa ɖe dzi azɔ, mikpɔea, kuɖe tiatia ŋu,
miekpɔa. Eyata ema nye…Ele be mianye esia. Miese egɔme.
212 Wonye mitsimitsiwo tsɔ dze egɔme; eya nye lu tsɔ dze egɔme. Ale
kuɖiɖi la nɔ edzi yim; tsi dza ɖe amedzɔdzɔe kple ame madzɔmadzɔ
siaa dzi. Enyo, mise emea?

[Nɔviŋutsua ɖe bia be, “Ekae kuɖe mawunyagblɔla ƒe
kutsetsewo ŋu, ɖe ema…ɖe ema nye gbeƒãɖeɖe Nya
la?”—Tala.]

213 Ema la, mawunyagblɔla, kokoko, ne etsi tre ɖe afima heɖe gbeƒã
Nya la abe Mawudɔlagã ene hã, mikpɔea, ne ese Biblia ƒe nyaɣaɣlawo
katã gɔme, be wòate ŋu anye kplɔla nyui hã, eyina va srãa amewo
kpɔ kple nuwo nenema hã, agate ŋu atsrɔ.̃ Mikpɔea? Eƒe kutsetse
ye aɖee fia ɣesiaɣi, nɔviŋutsu. Mikpɔea? Eya la, meka alesi gbegbe
wònye ame nyui alo nusi wònye o la, ele be wòaxɔ Gbɔgbɔ Kɔkɔe ɖe
eƒe agbe me. Mikpɔea?
214 Azɔ, ɖe Yesu megblɔ be, “Ame geɖewo ava Gbɔnye le ŋkeke
ma dzi agblɔ be, ‘Aƒetɔ, ɖe nyemegblɔ nya ɖi (ɖe gbeƒã) le Wò Ŋkɔ
me o ɖe, eye mewɔ nukunuwo le Wò Ŋkɔ me o ɖe?’” Eƒo nu kple
gbegbɔgblɔwo, ewɔ nukunuwo, ena gɔmeɖeɖe la, Mawu ƒe nusiwo
nye nyaɣaɣlawo, kple nenem numawo katã; Egblɔ be, “Mite ɖa le
Gbɔnye, mi numadzɔmadzɔ wɔlawo, Nyemenya mi kpɔ o.” Mikpɔ
nusi medi be magblɔa?

[Nɔviŋutsu Taylor bia se be, “Ekae kuɖe amea ɖe si—si le
gbedeasi si mesɔ gbe o la gblɔm ŋu? Medi be magblɔ be,
e—esusu be yetɔ dzɔ gake ele gbeƒã gbegblẽ ɖem.”—Tala.]

215 Enyo, mexɔe se be ame ma ɖi anukware, sigbe nɔviŋutsu si nɔ
anyi ɖe afisia si di be yeagbugbɔ to eƒe…yeagbugbɔ di mɔ na nusiawo
nenema. Ne ŋutsu ma nye amesi Mawu tia, eye wotsɔ Nyataƒe la ɖo
eŋku me la, ade—ade dze Sii. Mikpɔea, “Nye alẽwo sea Nye Gbe.” Ɖe
èse egɔ-…Èkpɔ nusi gblɔm melea, Nɔviŋutsu Taylor? Eyae nye nusi
gblɔm nèlea? Mikpɔea?
216 Azɔ, le kpɔɖeŋu me, míagblɔ be Nɔviŋutsu Crase—Crase—Crase,
agblɔ be enye mawunyagblɔla Baptistetɔ eye menya naneke kuɖe
Gbɔgbɔ Kɔkɔe ƒe nyɔnyrɔ̃ ŋu o, nenema ke menya nusiawo ƒe ɖeke
o, Gbɔgbɔ ƒe nunanawo, gake enye Baptiste mawunyagblɔla nyuie,
wɔnuteƒe aɖe. Mikpɔea? Gake nu gbãtɔ si nànya la, wotsɔ Nusia ɖo
eŋku me. Ke mexɔe se be mawuvi ɖesiaɖe anye…agbenɔɣi ɖesiaɖe
ada ɖɔ vaseɖe esime Wòake ɖe eŋu. Fiaɖuƒe la mate ŋu ava o vaseɖe

esime woawɔ Mawu ƒe Lɔlɔñu. Ele teƒe. Eye ɖeka hã mele tsɔtsrɔ̃ ge
o, miekpɔa. Azɔ, mikpɔea, nenema wòle.
217 Ke Dziƒo Fiaɖuƒe la ɖi amea ɖe si da ɖɔ ɖe atsiaƒu me hehee ɖe
go. Esime wòhee ɖe go la, elé nusianu ƒomevi. Elé akpawo, elé klowo
ke tɔmeklowo gbugbɔ yi tsi la me. Egada ɖɔ la ake, elé sɔgbɔ ɖedzi,
ɖewohĩ akpa ɖeka ko wòlé. Gake Eyi dzi le ɖɔ la dam vaseɖe esime
wòda ɖɔ ɖe afisiafi. Mikpɔ nusi gblɔm mele azɔa?
218 Gake akpa ma nye akpa le gɔmedzedzea me. Ɖeko wotsɔe na
hena Aƒetɔ la ƒe zazã ko evɔ, wotsɔe da ɖe tsita bubu me afisi tsia nyo
le wu, hekɔ. Gake Ekpɔtɔ le ɖɔ la dam le akpɔkplɔta sia me vaseɖe
esi Wòlé akpawo katã le eme. Mikpɔ nusi medi be magblɔa? Èse nusi
gblɔm mele la gɔmea, Nɔviŋutsu Taylor. Ele be nànya esia to tɔwò si
le afima dzi.

Esɔ gbe, azɔ:
113. Ɖe wò…Ɖe wòate ŋu aɖu Gbɔgbɔ la dzi ɣesiaɣi be wòanya

ɣeyiɣi la kple alesi wòaɖe zɔea?
219 Ɛ,̃ amegã. Ɛ,̃ amegã, Gbɔgbɔ Kɔkɔe ɖua dzi. Ɛ,̃ amegã. Eɖua dziwò
eye wò hã èɖua Edzi, eye Esia mawɔ be nàwɔ nane tsitre ɖe Ŋɔŋlɔ
la ŋu o. Esia lawɔ…“Gbɔgbɔ la mewɔa nu yakatsyɔe le Eɖokui si si
medze o.” Ele teƒe. Enyo.
220 “Tso amea ɖe si lɔ̃ wò gbɔ…” Ɛ̃ ɖe, ema—emae nye le afisia. Esɔ
gbe, azɔ míati kpo adze bubu dzi le afisia be míakpɔ afisi míaɖo.
221 Azɔ, mesusu be ema na gɔmeɖokpe aɖe. Azɔ—azɔa, esime mele
esiawo yɔm azɔ, ne biabia aɖe li la…Ɖe biabiaa ɖe gale esia ŋutia?
Mí katã míese emea? Míese alesi míexɔ Esia se la me azɔa?
222 [Nɔviŋutsua ɖe gblɔ be, “Biabiaa ɖe le asinye.”—Tala.] Heyi
dzi. Enumake le esia dzi fifia? Enyo. [“Ɛ,̃ ele ɖeka ma dzi. Mehe ɖe
megbe sẽ, gake…”] Mègahe ɖe megbe o, esia nye—esia nye…[“Ènɔ
nu ƒom kuɖe amea ɖe si le gbeƒã ɖem la ŋuti, eye ne mele gbeƒã ɖem
Gbedeasi si Kristo he vɛ o, eye meka nusi dzɔ le eƒe subɔsubɔdɔ me
o. Ne edo go kple Nyateƒe la hegbe Esia la, ekema alekee?”] Ebu.
Taflatse minuti ɖeka ko ɖe…[“Menɔ nu ƒom tso ɖoɖoɖi alo aɖo ame
ɖi doŋgɔ na xexeame ƒe gɔmeɖoanyi.”] Ele teƒe. Ele teƒe. Mikpɔea?
[“Ekema, alesi wòle la, ɖe mele be wòanɔ nenema oa?”] Mele be
wòanɔ nenema le gɔmedzedzea me o, mikpɔea. “Wodo go le mía
dome elabena wometso mía me o.”
223 Le kpɔɖeŋu me, abe esia ene, numa ke wònye le Hebritɔwo 6
me. Mikpɔea? Amewo ɖea Ŋɔŋlɔ la gɔme baɖa ale gbegbe, wosusuna
be “womate ŋui o.” Egblɔ be, “Esẽ na amesiwo me woklẽ ɖo kpɔ eye
wozu Gbɔgbɔ Kɔkɔe ƒe gomekpɔlawo, ne wogade megbe la.” Mikpɔea,
ɖeko womese Eme o. Egblɔ be, “Esẽ na amesiwo me woklẽ ɖo kpɔ

eye wozu Gbɔgbɔ Kɔkɔe ƒe gomekpɔlawo, ne wogade megbe la be
woagbugbɔ wɔ wo yeye ake na dzimetɔtrɔ la, le esi wogaklã Mawu
ƒe Vi la ɖe atitsoga ŋu yeyee eye wodo Ŋukpee le gaglagbe la ta;
wobu nubabla ƒe Ʋu si ta woklã Eyama ɖo la ‘nu makɔmakɔe,’ wodo
vlo amenuveve dɔwɔwɔwo.”
224 Enyo, na nyea la, ɖeɖefiae. Kakaɖedzitɔe. Egale ko abe
Dɔwɔwɔwo 2:38, kple Dɔwɔwɔwo…kple Mateo 28:19. Ɖeko wòle be
nàlé Nusia, miekpɔa.
225 Azɔ mikpɔ, eyae nye si, nu ɖeka ma ke. Enyo, azɔ, ele nu ƒom na
Hebritɔwo. Mikpɔea? Azɔ mixlẽ ta la yi dzi keke vaɖo afisi woyi ŋgɔ
hegblɔ be, “Elabena enye ŋɔdzinu be woage—ge ɖe Mawu gbagbe la
ƒe asi me.” Azɔ, esiae nye amea ɖe si le abe liƒodzi xɔsetɔ ma ene. Afii
la, nane li…Afii la, nu ɖeka ma ke si le afisia la, nye kpɔɖeŋu deblibo
si mekpɔ le nye susu me.
226 Mawu yɔ Israel do goe tso Egipte. Amesiawo katã do go, wo
dometɔ ɖesiaɖe kpɔ gaɖeɖe, hetso Ƒu Dzĩ la ɖo gbedzi. Ele teƒea? Ƒu
Dzĩ la…Esime wosɔ gbe la, woɖo to Mose ƒe gbedeasi la, dze azɔlizɔzɔ
gɔme, (afiatsotso) wotrɔ hegbugbɔ, dze egɔme le afisia.
227 Wova ɖo Ƒu Dzĩ la nu, (Ʋu la), eye wozɔ to Ƒu Dzĩ la me, eye
dɔdzikpɔlawo katã mlɔ anyi ɖe wo megbe, woku. Anɔ abe ŋkeke etɔ̃
pɛ ko be woaɖo ŋugbedodonyigbaa dzi ekem. Mikpɔea? Ema katã
koe, mede agbadroƒe blaene hã o, mikpɔea. Ale woɖo afima, ŋkeke
eve su ate ŋu akplɔ wo ɖo afima nyuie.
228 Emae meɖo tame be magblɔ le Phoenix le ŋkeke ʋeea ɖewo me
tso fifia dzi, le Asi Tsalawo ƒe takpekpe me, Enɔ To sia dzi. Gake Elé
wo ɖe afima ƒe blaene sɔŋ elabena wo…Uh-huh! Mikpɔea?
229 Ale wova ɖo esia gbɔ eye wotrɔ kpɔ megbe, (wokɔ wo ŋu), “Oo,
aleluya! Woakafu Mawu! Ŋutikɔkɔe na Mawu. Aleluya! Nu xoxoe ma
si ɖea fu nam tsã la mlɔ afima, eku. Sigaret xoxoe siwo meyɔna tsã la
megali o. Aha sesẽ xoxoe si menona tsã katã tsi Yesu Kristo ƒe Ʋu ƒe
ƒu dzĩ la me. Oo ŋutikɔkɔe na Mawu! Aleluya!”
230 Wo dometɔ ɖesiaɖe va afisia, wodze ŋgɔ Kanaan azɔ, wotso
Yordan. Enyo, eɖe teƒenɔla ɖeka tso to sia to me. Ele teƒea? Eye wòdɔ
wo ɖoɖe afima. Enyo, wo dometɔa ɖewo gblɔ be, “Ah, ah, ah, míate
ŋu awɔe o. Gbeɖe, e—e…Nukaŋutie, míele abe ʋetsuviwo le woƒe
axa dzi!” Mikpɔea?
231 “Azɔ, hame ka ƒomevie magblɔ mawunya na ne mefia numa
Gbɔgbɔ Kɔkɔe kple numawo tɔgbe? Tsyo, zikpui ƒuƒluwo ko
makpɔ. Tɔnye Metodistetɔwo woadzo, tɔnye Baptistetɔwo, tɔnye
Presbyterianwo.” Miɖe asi wo woadzo faa. Gbɔw̃o wonye tsɔ dze
egɔme! Alẽwo dim nèle, èkpɔea. Mikpɔea? Mènye gbɔw̃o kplɔla o.

Alẽkplɔla! Ekema viɖe kae le eŋu be woakplɔ gbɔw̃o azɔ…?…esime
alẽwo li be woakplɔ? Mikpɔea? Ke woe nye si—le afisia, mikpɔea.
Megblɔna kokoko be anyo wu be magblɔ mawunya na sɔti eneawo
eye magblɔ Nyateƒe, Hame la. Ɛ,̃ amegã, va ɖo keke afisia.
232 Ke mikpɔe azɔ, nusi wòwɔa? Wotrɔ gbɔ, eye Yosua kple Kaleb,
eve ɖe alafa dzi, alo neni wonye ɖe alafa dzi…eve le…eve ɖe wo
ame wuieve dzi, eve ɖe wuieve dzi. Enyo, wonye ame wuieve, ema
le eve ɖe wuieve dzi, eve ɖe wo ame wuieve dzi xɔ Edzi se. Wozɔ
tẽ yi ŋugbedodonyigba dzi, gblɔ bena, “Xɔ,̃ esia nye teƒe nyuia ɖe be
wòanɔ.” Yosua tsitsi kple Kaleb, xɔ,̃ woka ɖe Nya la dzi; Mawu tsɔe na
wo, gblɔ bena “miatɔ wònye.” Woayi ɖe afima, wonɔ weinkpo gãa ɖe
dim, ke woawoe nye esi gbɔna droe ɖe megbe ale. “Midzo, nɔviwo!
Esia nye teƒe nyui ŋutɔ be woanɔ! Kãe ɖu kpɔ,” mikpɔea, wein siwo
lolo nogoo abe esia ene.
233 Ke, oo, xɔ,̃ wokpɔ esiawo, wogblɔ be, “Ah, míete ŋu le ewɔ ge o.”
Esi wotrɔ yi la, wogblɔ be, “Kpao, nɔviŋutsu, Mose sia kplɔ mí va da
ɖe gbedzi afii,” Gbɔgbɔ Kɔkɔe sia, miekpɔa, nusi wòɖɔli, “ekplɔ mí
va da ɖe gbedzi le afii. Ke míawoe nye si, míaƒe subɔsubɔdɔ la gblẽ,
eye míete ŋu le numa tɔgbe wɔ ge o.”
234 “Wogbugbɔ ɖe megbe,” mikpɔea, “wo amesiwo me woklẽ
ɖo kpɔ, wotso afia na wo to xɔse me, wokɔ wo ŋu.” Mikpɔea,
wolia vɔsamlekpui evelia sia hekpɔ ŋugbedodonyigba la ɖoɖa. “Mí
amesiwo me woklẽ ɖo kpɔ eye míenɔ…míeɖɔ Dziƒo nunanawo se
kpɔ.” Mikpɔea, “míeɖɔ” Esia se kpɔ. Wohee gbɔe. “Míekpɔe bena Ele
teƒe. Míekpɔ Esia vavã.” “Míeɖɔ Dziƒo nunanawo kpɔ, míezu Nusia ƒe
gomekpɔlawo, miekpɔa, Gbɔgbɔ Kɔkɔe sia, míekpɔ gome le Eme.”
235 “Enyo ŋutɔ, xɔ,̃ mikpɔ ŋutsu ma—ma ɖa. Tsyo, menya be eƒe
ŋku gbã tsã, azɔ ele nu kpɔm. Mikpɔ ŋutsuvi…Xoxoe ma ɖa, nukae
dzɔ ɖe ame ma dzi? Amekae susu be ɖevi ma si le gbɔdzi afima si
menya agbalẽ o la…atsi tre ɖe afima kple Dzo le xexeame.” Miekpɔa?
Mikpɔea? Mikpɔea?
236 Eye wogade megbe la, miekpɔa, eye wo…be woagbugbɔ awɔ wo
yeyee la, wogatrɔ yi dzimetɔtrɔ gbɔ ake, wogatrɔ yi ɖale gbeƒã ɖem
dzimetɔtrɔ tsɔwu nusi Wògblɔ gbã be, aɖo…mina mía…Mienyaa,
kuɖe aɖo dɔwɔwɔ kukuwo na dzimetɔtrɔ ƒe gɔmeɖoanyi ake, kple
bubuawo. Nusiawo míawɔ, ne Mawu lɔ,̃ miekpɔa. Mikpɔea, míawɔ
esia. Míatrɔ yi agaɖo gɔmeɖokpe sia anyi ake ekem, gake woa ŋutɔwo
wotrɔ yi dzimetɔtrɔ gbɔ, be woatrɔ dzime be wolia va ɖo afisia.
“Evem ŋutɔ be melia keke ɖo afima,” eye wobu nubabla ƒe Ʋu si
wotsɔ kɔ eŋu la be Enye “numakɔmakɔ,” eye wodo vlo amenuveve
dɔwɔwɔwo. Etɔ vɔ, nɔviŋutsu! Ye katãe ma. Evɔ nɛ. Mikpɔea?

237 Enyo, azɔ, mikpɔea, mele bɔbɔe na vi si wotia be wòawɔ nenema
o. Mate ŋu ayi ɖawɔ numa o. “Nye alẽwo sea Nye Gbe.” Ne woyɔe
be wòayi Kanan alo afi ɖesiaɖe la, woyina. Mikpɔea? “Nye alẽwo sea
Nye Gbe.”

[Nɔviŋutsua ɖe bia se be, “Ke wohiã be woaxɔe se le
Dɔwɔwɔwo 2:38 me, hã, menye nenema?”—Tala.]

238 Wole esia xɔ ge, Ŋɔŋlɔ sue ɖesiaɖe la, woaxɔ Ye katã. Esia sɔ gbe
tututu, nɔviŋutsu.
114. Ɖe wonye evea, ɖe Biblia me ƒe gbegbɔgblɔwo nye—nye

eve ƒomevia? Ɖe vovototo le gbegbɔgblɔwo si wodona
le ame ŋutɔ ƒe gbedodoɖa me, kple le hamea me afisi
gɔmeɖeɖe hiã le la domea? Le Pentekoste Ŋkekea dzi la
amewo tso dukɔ vovovowo me se gbegbɔgblɔwo gɔme;
gake le Korintotɔwo Gbãtɔ 14:2 me la, wotsɔ gbegbɔgblɔwo
ƒo nue na Mawu, menye na ame o. Korintotɔwo Gbãtɔ
13:1 fia be ɖe li na ame… (K-o-r, mesusu be ema nye
Korintotɔwo 13, nuka wònye…)…ɖe nye ame tɔ eye bubu
nye mawudɔlawo tɔ.

239 Oo, ɛ.̃ Mikpɔea? Enyo, esia…Azɔ, nɔviŋutsu, ameka ke nènye la,
è—èɖo nya ŋu na ɖokuiwò le afisia. Mikpɔea? Mikpɔea:

Ɖe gbegbɔgblɔwo ƒomevi evee lia? (Gbegbɔgblɔwo ƒomevi
geɖewo li. Mikpɔea?) Ɖe gbegbɔgblɔwo ƒomevi evee le Biblia
mea, gbegbɔgblɔwo ƒomevi evee lia?

240 Le Pentekoste Ŋkekea dzi la dukɔ ɖesiaɖe si nɔ Ɣea te la nɔ afima
kple gbegbɔgblɔwo. Mikpɔea? Esɔ gbe.

Ɖe vovototo le gbegbɔgblɔwo si wodona le ame ŋutɔ ƒe
gbedodoɖa me kple le hamewo me afisi gɔmeɖeɖe hiã le
la domea? Ɛ.̃

241 Paulo gaƒo nu le afisia le Korintotɔwo me afisi nèle nya biam le
le afii, eye wògblɔ be, “Mawudɔlawo ƒe gbegbɔgblɔwo li eye ame ƒe
gbegbɔgblɔwo li.” Azɔ, mawudɔlawo ƒe gbegbɔgblɔwo nye ne ame
le gbe dom ɖa eya—eya kple Mawu, ɖeka. Gake ne ele nu ƒom kple
gbe—aɖe la, ele be woaɖe egɔme le hamea me, hena hamea ƒe tutuɖo.
“Amesi ƒoa nu le gbe manyamanya me la, doa eɖokui ɖe ŋgɔgbe; ke
amesi ƒoa nu…amesi gblɔa nya ɖi la doa hame la ɖe ŋgɔgbe.” Ale
wògblɔ be, “Medi boŋ be matsɔ nye tamesusu agblɔ nya atɔ̃ awu
esi matsɔ gbegbɔgblɔ agblɔ akpe ewo, negbe, dzaa ɖe gɔmeɖeɖe li.”
Ekema wo—wogblɔe le nyagblɔɖi me nusi ado ame ɖe ŋgɔgbe. Mikpɔ
nusi gblɔm melea?
242 Azɔ, le…Azɔ, gbegbɔgblɔwo vovovo evee li, amewo kple
mawudɔlawo. Mikpɔea? Eye Paulo gblɔ be, “Ne metsɔ mawudɔlawo

ƒe gbegbɔgblɔwo ƒo nue,” mikpɔea, amewo kple mawudɔlawo siaa,
gbegbɔgblɔ eveawo la, amesi mate ŋu…
243 Azɔ, afimae Pentekosteawo, gbegbɔgblɔwo ƒe kpeɖodzi tɔ siwo
gblɔna be, wogblɔ nam be, egblɔ be, “Azɔ, Nɔviŋutsu Branham,
etsaka keŋ.”
244 Ebe, megblɔ be, “Enyo, ne miekpɔe le Dɔwɔwɔwo 2:4 nu la,
ekema amesiame se woƒo nu le gbegbɔgblɔ si me wodzi wo ɖo la me.”

“Oo!” egblɔ nene. Ke “Ao! Ao!” nene wògblɔ.
Megblɔ be, “Kakaɖedzitɔe. Ɛ,̃ amegã.”

245 Egblɔ be, “Azɔ, Nɔviŋutsu Branham, ètsaka keŋ.” Egblɔ be, “Èle
nu ƒom kuɖe…” Ebe, “Gbegbɔgblɔwo li nye ‘mawudɔlawo tɔ.’ Emae
nye ne Gbɔgbɔ Kɔkɔe ƒe dɔla ɖi va ƒo nu to mewò.”
246 Azɔ, enya se nyuie, mikpɔea, enya se sigbe ate ŋu anye nyateƒe
gbogboa ɖe, gake menye Nyateƒe la katãe o. Esime Satana gblɔ na
Xawa be, “kakaɖedzitɔe miele kuku ge o la,” ema nye…egblɔ nyateƒe
gbogboa ɖe nɛ, gake ema menye Nyateƒe o. Mikpɔea?
247 Azɔ, egblɔ be, “‘Amewo kple mawudɔlawo,’ ke mawudɔla si ƒe
nya gblɔm wòle la nye…”
248 Azɔ, mina míakpɔ alesi matre kple Ŋɔŋlɔawo o la ɖa. Mikpɔea?
Azɔ, esia “mawɔ dɔ,” o, mebe magblɔ. Taflatse, nyemedi be magblɔ
be “matre” kple Ŋɔŋlɔawo o. Ɖe medi be magblɔ be “awɔ dɔ” kple
Ŋɔŋlɔawo, alo “akplɔe ɖo, awɔ ɖeka” kple Ŋɔŋlɔawo eyae nye nyagbe
si nyo wu.
249 “Azɔ, amesi le nu ƒom kple mawudɔlawo ƒe gbegbɔgblɔwo,” egblɔ
be, “emae nye Gbɔgbɔ Kɔkɔe ƒe gbegbɔgblɔwo” egblɔ be, “azɔ, esime
mie, míe, woxɔ Gbɔgbɔ Kɔkɔe.”

Megblɔ be, “Ɖe…Ɣekaɣie, afika miexɔ Esia le?”
250 Enyo, egblɔ teƒea tututu nam, minuti la kple gaƒoƒo la. Nyemeke
ɖi be exɔe o. Mikpɔea? Naneke mele asinye…Nyemenye eƒe
ʋɔnudrɔl̃a o. Mikpɔea? Egblɔ be, “Afimae medo esia le.” Enya teƒe la
tututu. Egblɔ be, “Nane dzɔ ɖe dzinye.”
251 Megblɔ be, “Mexɔ edzi se. Mikpɔea? Gake kokoko la menye
Gbɔgbɔ Kɔkɔe ƒe kpeɖodzinu na wò o, vinye.”

“Oo, ɛ!̃” Egblɔ be, “Eya, eya wònye!”
Ke, “Kpao.”
Egblɔ be, “Azɔ, kpɔ ɖa, medi be magblɔ nyaa ɖe na wò,

nɔviŋutsu.”
252 Megblɔ be, “Ðee amesiwo le wò ƒuƒoƒea me, hame ma si le
Indianapolis afima si èbe yexɔ Esia le la, ɖe ame mawo se èdo

Iŋlisigbe hegblɔ tsitretsitsi kple Mawu ƒe ŋusẽ kple nusianu ŋunya
na woa?”

Egblɔ be, “Nukaŋuti, Ao! Meƒo nu le—le gbegbɔgblɔ tutɔwo me.”
253 Megblɔ be, “Mèxɔ esia le Dɔwɔwɔwo 2:4 ƒe nya nu o, elabena
amesiame…nya ɖeka hã menɔ gbe tutɔ me o. ‘Míese amesiame le
mía ŋutɔ degbe me.”
254 “Oo,” egblɔ be, “Nɔviŋutsu Branham, mekpɔ afisi ètsaka le.”
Egblɔ be, “Èkpɔa,” egblɔ be, “gbegbɔgblɔ aɖewo nye mawudɔlawo
ƒe gbegbɔgblɔwo, ne èxɔ Gbɔgbɔ Kɔkɔe,” egblɔ be, “ekema nàƒo nu
kple gbegbɔgblɔwo ke mele be amea ɖeke naɖe ema gɔme o, emae—
emae nye Gbɔgbɔ Kɔkɔe si le nu ƒom. Mikpɔea? Gake emegbe nàxɔ
gbegbɔgblɔwo ƒe nunana, eye ema wòle be wòanye gɔmeɖeɖe.”
255 Megblɔ be, “Ekema ètsɔ tasiaɖam la ɖo sɔ la ŋgɔ. Le Pentekoste
Ŋkekea dzi la wotsɔ sɔ la ɖo tasiaɖam la ŋgɔ. Hafi woaxɔ Gbɔgbɔ
Kɔkɔe, gbegbɔgblɔ tutɔwo la, woƒo nu kple gbegbɔgblɔwo si gɔme
wose.” Mikpɔea? Ekema vavã la esia…
256 Gbegbɔgblɔ vovovo evee li. Mawudɔlawo ƒe gbegbɔgblɔwo, emae
nye ame si le gbe dom ɖa le afiaɖe hele nu ƒom na Mawu, ele nu ƒom
na Mawu le mawudɔlawo ƒe gbegbɔgblɔwo me. Mate ŋu atɔ asi ɖeka
dzi na mi fifi laa, gake game mele asinye o. Miɖo ŋku dzi esime
nyɔnua ɖe va takpexɔgã la me le afima, afisi Ðɔkta Alexander Dowie
tso, si tso Zion le. Miɖo ŋku dzinye le afima? Eye Billy va yɔm le
afima be yeakɔm ayi takpekpe la me, eye megblɔ be, “Billy, trɔ yi.”
Eye me…

Egblɔ be, “Nuka ƒe avi fam nèle? Amea ɖe le afisia?”
257 Megblɔ be, “O, amegã. Wò trɔ yi, ɖagblɔ na Nɔviŋutsu Baxter be
nègblɔ mawunya fiẽ sia.”
258 Eye medze klo ɖe anyigba hegblɔ be, “Aƒetɔ, nukae le dzɔdzɔm
ɖe dzinye?”
259 Eye kasia ko la mese Amea ɖe le ʋɔtrua nu, nɔ nu ƒom
kple gbegbɔgblɔ bubuwo. Mesusu be…Germaniagbe ye. Mesusu be,
“Enyo, nɔvi ma va edi ge…” Metɔ te, minyae, henɔ gbe dom ɖa, meɖo
toe wòtɔ te ɖe afima aleke. Eye mesusu be, “Enyo, aleke ame ma ate
ŋu ase ema gɔme?” Elabena menya ŋutsu si le dzeƒe ma dzi kpɔm,
si le agbadroƒe atɔ̃ kloe tso dua me gbɔ, mienyae. Ele be mado go
ayi afima (ame geɖewo le afisiafi), du sue aɖe wònye. Megblɔ be,
“Enyo, esia wɔ mo yaa loo. Uh.” Eye megblɔ be, “Le afima…Enyo,
xɔ,̃ ɖe èse kpɔ…nuka…Ŋutsu ma megbɔna vie gɔ̃ hã o, bebli hafi.”
Mikpɔea, menɔ esia ŋu bum, le alesi wònɔ edom sesĩe ɖo la ta! Enyo,
megblɔ be, “Enyo, ema, tsyo, nyee wònye!” Eyata ɖeko metɔ te kpoo,
mikpɔea, nyemegblɔ nyaa ɖeke o…ɖeko metɔ te kpoo. Le ɣeyiɣi aɖe

megbe la, Ewu nuƒoƒoa nu, eye, esi Wòwu enu la, ewɔ nam sigbe maƒu
du ato asrafoha me ati kpo ato gli me ado ene.
260 Eye medo go ke Billy nɔ dodom le agbo la me eye medo ɣli ɖe
eta be, “Lala vie!”
261 Etrɔ va, enɔ soda ƒe aha nom. Eye wòbe, “Papa, nukae dzɔ?”
262 Megblɔ be, “Lala vie gbɔ, vie gbɔ, mayi kpliwò.”
263 Medze nye mo fufu kabakaba. Egblɔ be, “Nukae dzɔ?” Enya
nu wu esi wòaƒo nu nam, ne míeyina ɖe takpekpe. Egblɔ be,
“Nukae dzɔ?”
264 Mebe, “Naneke o, naneke, naneke, kura o. Ɖeko míezɔ ɖota
takpekpe la.”
265 Míeyi ɖe takpekpe la me, Nɔviŋutsu Baxter nɔ anyi ɖe afima nɔ
ha ƒom be, “Naneke mele nye luʋɔ kple Ɖela dome o.” Ege ɖe eme, egblɔ
be, “Whew! Mesusu be ɖe miegbɔna o!”

Megblɔ be, “Enyo.” Melia yi afima ko hede asi mawunya gbɔgblɔ.
266 Esi mewu nu vɔ la, kloe le ɣeyiɣi si mewu gbeƒãɖeɖe nu la, enyo,
xɔ,̃ ele sigbe ɖe amea ɖe xɔ xɔa ƒe megbe de se ene, le takpexɔgã ma
ƒe megbe afima. Wotsɔ mikrofuni aɖe daɖe afima, eye nyɔnu aɖe nɔ
megbe afima nɔ zɔzɔm to gbaka ma me ayi agbɔ, henɔ ɣli dom sesĩe
alesi wòate ŋu ado ɣlie.
267 Meva nyae be, yɔmekpe le eŋu, eye wòtso Twin Cities, Saint
Paul va, dɔnɔkɔʋua medi be yeakɔe vɛ o elabena wonɔ vɔvɔm̃ be eƒe
dzɔfitowo ava wó. Ðɔkta gblɔ be, “Nu suea ɖe ko, eƒe dzɔfitowo le abe
anyi ƒe agba ene,” egblɔ be, “ne wogbã ko la, aku. Evɔ.” Eye amekɔkɔe
aɖewo tsɔ ’38 Chevrolet ʋu xoxo aɖe, eye woɖe megbezikpui la ɖa
hedzra eme ɖo, tsɔ nyɔnua de eme afima hedze mɔ ɖota afima. Eye
wolɔ kpo suea ɖe alo nu bubu aɖe le afima, eye ʋu de asi kɔkɔ me
le eŋu, eye wòde asi ʋu trutru me enumake, eye wò…enɔ dodom
le eƒe ŋɔti me kple nusianu me nenema. Enɔ gbɔdzɔgbɔdzɔm ganɔ
gbɔdzɔgbɔdzɔm ɖedzi, eye mlɔeba la…Medi be yeaku ɖe ʋua me o,
egblɔ na wo be woatɔ te eye wòatsɔ ye ɖo gbewo dzi.
268 Wokɔe do goe. Eye wo katã nɔ tsitre ɖe egbɔ, nɔ gbe dom ɖa, eye
kasia egblɔ be nane ƒo ye eye wòfɔ. Ke yee ma dzo, henɔ ɣli dom le
mɔa dzi, sesĩe alesi ko wòate ŋui. Eyae nye si le hamea me, le zɔzɔm
le agbaka mawo me ayi agbɔ.
269 Megblɔ be, “Nɔvinyɔnu, ɣekaɣie nye ma?” Ɣeyiɣi si tututu
Gbɔgbɔ Kɔkɔe nɔ nu ƒom to menye. Nuka wònye? Nunanawo.
270 Nukatae kisitogolo tsitsi ma—ma mlɔ agboa nu afima be woado
gbe ɖa ɖe ye ta? Lã manyaɖe, luʋɔ gɔ̃ hã mele esi o, menya nyui

tso vɔ̃ gbɔ o; mikpɔea, luʋɔ mele eme o, (gbɔgbɔ koe le eme), luʋɔ
mele eme o.
271 Nuka wònye? Gbɔgbɔ Kɔkɔe si le nya xɔm ɖe akɔ. Mawu dɔ
nunana aɖe ɖe anyigba dzi, eye Gbɔgbɔ Kɔkɔe magate ŋu alala o
eyata ɖeko Wòva lém hedze nuƒoƒo gɔme Eya ŋutɔ nenema, nɔ nu
ƒom Eya ŋutɔ, henɔ nyaxɔɖakɔ wɔm Eya ŋutɔ. Eye esi míele ŋku ɖe
gamea ŋu la, aɖabaƒoƒo ma tututu si me wò…wotsɔe da ɖe gbe dzi
nenema lae, wodi be yewoakpɔ…Elabena wonya be ele kukum, ele
be woanya ɣeyiɣi si me wòku. Minuti si tututu me Gbɔgbɔ Kɔkɔe dze
dzinye le afima hedze nyaxɔxɔɖakɔ gɔme lae, nuƒoƒo, nyawo, siwo
gɔme womate ŋu ase o, mikpɔea, nenema, le nyawo gblɔm. Ema nye
Gbɔgbɔ Kɔkɔe ƒe nuƒoƒo.
272 Mehiã be manya esia o. Mikpɔea, mehiã o. Ema nye eƒe…ɖewohĩ
eƒe mawudɔla. Míele esia gbɔ ɖo ge le minuti ʋeea ɖewo me, mikpɔea,
eyae va afima hena gbedeasi ma, miekpɔa.
273 Azɔ—azɔ, ele—ele teƒe. Gbegbɔgblɔ eve ƒomevie li, wo dometɔ
ɖeka nye…
274 Ɖe biabiaa ɖe lia? Esɔ gbe, adze agbagba be woanya nusi gblɔm
Mawu le, miekpɔa. Azɔ, ma—magblɔ be, Nɔviŋutsu Stricker, le ema
me, le go ma me la, dze agbagba be màgabu ema ŋu o, èkpɔa. Ɖe
asi Gbɔgbɔ la naƒo nu Eya ŋutɔ. Mègadi be yease egɔme o, mikpɔea,
elabena ɖeko nàɖe asi le ɖokuiwò ŋu na Gbɔgbɔa geɖe wu. Mikpɔea?
Elabena èle didim be—be—be yeagblɔ be, “Hey, nuka gblɔm nèle?”
Mikpɔea? “Hey, nye èle nu ƒom na? Huh?” Miekpɔa, ele…mikpɔea,
ele agbagba dzem.
115. Azɔ. Ɖe wòsɔ gbe be ame naƒo nu kple gbegbɔgblɔwo ne

ele gbe dom ɖa ɖe ame bubuwo ta le vɔsamlekpui gbɔa
[Nyaƒoka la ɖi ƒuƒlu—Tala.] ne gɔmeɖeɖe meli oa? [Nyaƒoka
la ɖi ƒuƒlu.]

275 Mina makpɔ nusi meŋlɔ daɖi kuɖe eŋu, ele be makpɔe. Ne
gɔmeɖela aɖeke meli o la, mina woazi ɖoɖoe. Le Korintotɔwo Gbãtɔ
me, ta 1 tɔa…ta 14 lia eye kpukpui 28 lia me. Ameka sie Biblia le?
[Nɔviŋutsua ɖe xlẽ Korintotɔwo Gbãtɔ 14:28—Tala.]

[…nenye be gɔmeɖela meli o la, nezi ɖoɖoe le hamea me;…]
276 Esɔ gbe. Azɔ, ne gɔmeɖela meli o, ɣesiaɣi le hamea me la, afisiafi
le hamea me la, nezi ɖoɖoe ne gɔmeɖela meli o.
277 Le vɔsamlekpui gbɔ la, nu ɖeka si amea ɖe…Zi geɖe la miase
be amewo yina vɔsamlekpui gbɔ. Mese nɔviŋutsu vevi aɖe nyitsɔ laa
le vɔsamlekpui gbɔ, ɖeko wòyi ɖaʋuʋu amea ɖe ƒe megbe le afima,
emegbe woa ŋutɔ ƒo nu kple gbegbɔgblɔwo, henɔ nu ƒom kplii abe ɖe
wole agbagba dzem be yewoafia wo alesi woawɔe. Mikpɔea, ema nye

asitɔtrɔ le ŋu aɖe ƒomevi (agbagbadzedze be) woahe Gbɔgbɔ Kɔkɔe
va amewo dzi. Migawɔ numa o. Mikpɔea? Nusi wòawɔ lae nye be
woaɖe asi le amea ɖeka ŋu. Mina woakɔ woƒe asiwo dzi vaseɖe esime
Gbɔgbɔ Kɔkɔe nava eme, mikpɔea. Mikpɔea? Ekema me—me—mele
teƒe o. Gbeɖe, ele be woazi ɖoɖoe le hamea me, mikpɔea.
278 [Nɔviŋutsua ɖe bia be, “Nɔviŋutsu Branham?”—Tala.] Ɛ,̃
nɔviŋutsu. [“Míagblɔ be amea ɖe le subɔsubɔ me eye—eye le
subɔsubɔa ƒe nuwuwu la, enuenu ɣeyiɣi si me gbedeasi aɖe ado go
la, amesi si nunana le la, woanya, alo ɖe woate ŋu anya vovototo le—
le mawudɔla la ƒe…mawudɔla ƒe gbegbɔgblɔ domea alo gbedeasi si
to edzi vaa?”]
279 Azɔ, mina míakpɔ. Azɔ…[Nyaƒoka la ɖi ƒuƒlu—Tala.]…zi alesi
wonya ge ɖe eme heŋlɔ nu ma ko la, wotsɔe daɖe nye kplɔ̃ dzi.
Mikpɔea? Eye maxlẽe woase abe alea ene. Gake esi mege ɖe xɔ ma
me le afima la, nɔviŋutsu, nua katã vɔ ɖe afima. Mikpɔea?
280 Eye hafi woava afisia la, amewo nɔa tsitrenu le afisia eye
amesiame zia ɖoɖoe kpoo alesi wòate ŋui. Eye nɔvinyɔnu la anɔ
afima, Nɔvinyɔnu Irene, le—le vɔsamlekpui gbɔ, anɔ ha ƒom le afima,
anɔ eƒom be Le Atitsoga gbɔ. Mieɖe mɔ be…Agbonudzɔlawo woayi
agagbɔ. Ne wokpɔ amea ɖe wòle nu ƒom la, woagblɔ be, “Sh, sh, sh.”
Mikpɔea? Eye ne ɖeviwo dze…Woanɔ anyi kpoo vavã eye woagblɔ
be, “Aƒetɔ la ƒe aƒeme, lɔlɔã. Medze be nàwɔe o. Ele be nalé ɖokuiwò
nyuie le Aƒetɔ la ƒe aƒeme.”
281 Eye ŋutsua kple srɔã, kple wo katã, woaɖe woƒe kotu kple nuwo
ku nu ŋuti nenema. Ame aɖe anɔ ʋɔtrua nu afisia be yeakpɔ wo gbɔ
kasia woʋu ʋɔa teti ko. Le…ke nusianu sɔ gbe adzo, mienyae, mide
ɖoɖo hamea me. Amesiame nakpɔ zikpui eye miakpɔ gbɔ be wonɔ
anyi mahã.
282 Eye menɔ xɔa me, nɔ gbe dom ɖa, menɔ afima ɖewohĩ tso ŋdɔ
ga eve alo ga etɔ̃ me ma. Amea ɖeke meɖe fu nam o. Meyi ɖe afima
kple nye gbedeasi la.
283 Eye tete ne ɣeyiɣi la de be woadze egɔme la, hakplɔla doa ha
aɖe ɖa, “Míakee ɖe hadzidzi ale kple ale,” abe, Le Atitsoga ŋu afisi
nye Ɖela ku ɖo, ayi dzi nenema, minyae, eye wònana ema nayi edzi
nenema. Emegbe ne miedzi ha tɔxɛ eve aɖewo vɔ la…Míetsɔa ɣeyiɣi
geɖe dea hadzidzi me gbeɖe o; Nya lae nye nua. Ne woɖo hadzidzi-
wɔnawo la, ema tae woɖoa hadzidzi-wɔna siawo ɖo edziedzi. Míele—
míele…Nya lae nye nu vevietɔ si ta amewo vana afima ɖo, ɖɔɖɔɖo
ƒeme wònye.
284 Eye emegbe ɖewohĩ kpeɖeŋutɔ la, abe Nɔviŋutsu George,
Nɔviŋutsu George DeArk ene, atso ado gbe ɖa. Eye emegbe la, míadzi

ha tɔxɛ ɖeka, abe ameɖekahadzidzi alo nane nenema. Eye ekema
gamea su, ame aɖe ana manya be game su be mado go va. Ne gamea
su la, esɔ gbe, mado go va le amisisi yeye te. Mikpɔea?
285 Enyo, ɖewohĩ le kwasiɖa ma me la, wowɔ takpekpe aɖe le afiaɖe
le hamea me, wowɔ woawo ŋutɔ ƒe takpekpe. Ɖewohĩ hafi zã ma
me ƒe takpekpe nadze egɔme la, wowɔ takpekpe aɖe. Ke ele afisia…
Matsɔe le afisia, eye magblɔ be, “Woŋlɔ ɖe afisia le pepa sia dzi be
ahom aɖe atu to dukɔ sia me le kwasiɖa si gbɔna me,” alo nane,
nusie, mienyaa, nane tɔgbe nenema adzɔ. “Woŋlɔe ɖi, wogblɔe le
gbegbɔgblɔwo me, eye amekɔkɔe eve le afisia ɖe egɔme, Nɔviŋutsu
Ale-kple-ale kple Nɔviŋutsu Ale-kple-ale. Ɖasefo eve ɖi ɖase le afisia,
wode asi woƒe ŋkɔ te le afisia, ɖi ɖase be ‘Mawu gbɔe wòatso,’ asimesi
ale kple ale kple ale-kple ale.” Ema anye akpa gbãtɔa nam.
286 Tete megblɔ be, “Esɔ gbe, míadzra ɖo na esia, amesiame nenɔ
gbedodoɖa me. Mikpɔea? Azɔ biabia tɔxɛ aɖe lia, amesiame?”
Minyae. “Mina míado gbe ɖa.” Matsi tre ado gbe ɖa. Ayi ɖe Nya
la gbɔ enumake, azɔ tẽ aɖo Nya la gbɔ.
287 Ekema tete subɔsubɔ la wu nu ko la, wowɔ yɔyɔ va vɔsamlekpui
gbɔ. Mikpɔea? Yɔyɔ va vɔsamlekpui gbɔ enye nusi dzi míetea gbe ɖo,
yɔyɔ va vɔsamlekpui gbɔ, akplɔ ameawo va vɔsamlekpui gbɔ. Eye ne
woyɔ yɔyɔ va vɔsamlekpui gbɔ ma vɔ la, ɖewomahĩ mado gbe ɖa ɖe
dɔlélawo ta, mikpɔea, alo nane nenema.
288 Woxɔ subɔsubɔ la katã elabena nyagblɔɖilawo ƒe gbɔgbɔ bɔbɔa
eɖokui na nyagblɔɖila.
289 Ema ŋuti bum menɔ…Miɖo ŋku zã ma me esime mekpɔ ŋutega
esime mawudɔla la va gbɔnyea? Menɔ anyi ɖe xɔa me afima, nɔ tame
bum. Anɔ abe, oo, zã tsi ŋutɔ, nɔ gbɔgblɔm be, “‘Nyagblɔɖilawo ƒe
gbɔgbɔ nye…’ Aleke numa ate ŋu ava mee?” Mekpɔ Kekeli ma si nɔ
sisim miamiamia, Eyae ma gbɔna tso afisia eye wòzɔ tẽ to afima va
ɖo afisi menɔ. Mikpɔea? Ɣemaɣie Wòde dɔ asi nam le afima ziɖeka,
mikpɔea, na takpekpe siawo.
290 Azɔ, o, amesie—amesie le gbedeasi la tsɔm ye. Emae, nye wò
biabia la, mexɔe se be, “Amesi le gbedeasia tsɔm na la, ɖe wòa…
amesi—amesi le gbedeasi la tsɔm na la, ɖe wòanya nenye Aƒetɔ la ƒe
dɔlae loo alo oa?”
291 [Nɔviŋutsua ɖe gblɔ be, “Azɔ, biabia lae nye be, ɖe ègblɔ
be mawudɔlawo ƒe gbegbɔgblɔwo…” Nyaƒoka la ɖi ƒuƒlu—Tala.]
Nyemesusu be ate ŋui o. Azɔ, nenema wòle na mí azɔ. Gake, mikpɔea,
ne míezu alesi wòdze be míanɔ la, afisi woawɔ takpekpe si le ɖoɖo
nu na esia la, mina…

292 Mikpɔea, wo dometɔ ɖesiaɖe nye subɔsubɔdɔ. Míagblɔ be, wò
èƒo nu kple gbegbɔgblɔwo, eya ɖe egɔme, eye eya ƒo nu kple
gbegbɔgblɔwo, eya gblɔ nya ɖi; hamevi ko ènye le afisia, hame la,
gake hã, subɔsubɔdɔ aɖe le asiwò ke nane le asiwò. Èle agbagba dzem
be yeakpe ɖe Mawu Fiaɖuƒe la ŋu, be nàwɔ nane nɛ, mikpɔea, ke
eyata mi nɔviwo mido go. Esia tae kplɔlawo, abe esia ene, míekpea
ta, nane le mía si ɖedu. Mi nɔviwo mieva kpe ta, miasrɔã Ŋɔŋlɔawo,
eye miaƒo nu kple gbegbɔgblɔwo aɖe egɔme, eye miana gbedeasiwo,
miekpɔa.
293 Gake, azɔ, ne ame sia, ekema, ne ede dzesii la…Enɔ takpekpe
la me, gbegbɔgblɔwo ƒe nunana le esi. Enyo, eva takpekpea me, eƒo
nu kple gbegbɔgblɔwo gake womena gɔmeɖeɖe o, gɔmeɖela mete ŋu
se eme o.

[Nɔviŋutsu aɖe bia be, “Ekema ɖe nàgblɔ be ame
mawo do Ŋutilã la ɖe ŋgɔgbea, gake dɔwɔƒeawo abe
kplɔlawo, nufialawo, kple emawo la, wowɔa Ŋutilã la dea
bliboa?”—Tala.]

294 Ẽ, ema tae wòli ɖo, blibodede tae. Mikpɔea? Wona esiawo hena
blibodede, miekpɔa. Mexɔe se be, wo—wo—wona Gbɔgbɔwo be
woawɔe blibo, na hame la ƒe blibodede.
295 Azɔ, wo, amesia siwo le nu ƒom la, wonye amesiwo yɔ fũ kple
Gbɔgbɔ, ɖikekea ɖeke mele eme o. Azɔ, amea ɖee nye si, ɖewohĩ ele
nu ƒom le afisia le takpekpea me, eye wòna…Azɔ, ele gɔmeɖelawo
ŋku me tututu, mikpɔea, ke hã ame aɖeke mexɔ gɔmeɖeɖea o, ɖeko
nane meyi dzi nyuie o. Gɔmeɖela mate ŋu awɔ naneke le eŋu o,
miekpɔea. Eya—ele be wòaɖe egɔme to gbɔgbɔɖeame me abe amesi
le nya ma gblɔm ene. Ke nuƒoƒo kple gbegbɔgblɔwo ƒe nunana vavãtɔ
ate ŋu anɔ esi, gake eya la gbegbɔgblɔwo ƒe nunana, aɖe aɖe mele
esi o. Mikpɔea, eya…
296 Eye ale nusi dze nɛ be wòawɔ lae nye be, ne ezã aɖeyeye sia
la, ekema akpɔ…Azɔ, nusi wòle—wòle agbagba dzem be…Ne ele
agbagba dzem be yeakɔ ye ɖokui la, ke enye ɖokuidoɖedzila. Mele…
E—eda ƒu tsɔ dze egɔme, mikpɔea, mate ŋu ade afia ɖeke o. Mikpɔea,
nàsusu be, “Enyo, woayra Mawu, ɖeko ŋutsu ma medi be yeaɖe nye
gbegbɔgblɔwo gɔme o. Ema katã koe kuɖe eŋu.” Azɔ, kpɔ ɖa, eda
ƒu tsɔ dze egɔme. Le afima tututu la tamesusu gbegblẽ, taɖodzinu
gbegblẽ le—le esi. Mikpɔea?
297 Gake ne efatu hebɔbɔɖeanyi kpakplii la, agblɔ be, “Enyo, ɖewohĩ
Aƒetɔ medi be yeazãm na Eƒe subɔsubɔ o. Gake hã ma…Ɖeko wòyra
nye luʋɔ. Edi be yeatum ɖo, ana manya be mete ɖe Eŋu esime meƒo
nu kple gbegbɔgblɔwo. Eyata mazɔ le yevutɔbɔ me, ‘Oo Mawu!’ Eye

ŋusẽ de asi dzadza me ɖe dzinye eye meto nuƒoƒo kple gbegbɔgblɔwo.
Medo go va yeyee, miekpɔa.” “Oo, Mikpɔea, Èle nu ƒom nam, Aƒetɔ,
ɖeko Èdam ɖe fli me to nuƒoƒo kple gbegbɔgblɔwo me.” Mikpɔea?
“Ke, Aƒetɔ, ɖe wòle be maƒo nu na ŋutsu ma egbe. Tsɔe kem ɖe eta,
Aƒetɔ. Me—me—mena nane to tanye nusi mele be mawɔ o. Fofo,
meɖe kuku tsɔe kem.” Eye, eyi tẽ, le nu ƒom kple gbegbɔgblɔwo. “Ah,
whew, mese le menye nyuie kuɖe eŋu azɔ!”
298 Miekpɔa, ema sɔ gbe. Mikpɔea, wò—wò nunana la meli be
woazãe le hamea me o, ke boŋ be wòado wò ɖe ŋgɔgbe. “Amesi
tsɔ gbegbɔgblɔ (tutɔ) ƒoa nui la, tua eɖokui ɖo.” Mikpɔea? Azɔ, ne
gɔmeɖela meli o la, ekema…Mikpɔ nusi gblɔm melea? Mikpɔea, yee
ma. Eyata ate ŋu anye be eya ŋutɔ manya o. Ɖeko wòle…Gake anyae
nenye be eli kple amewo.

Azɔ, azɔ ɖeko nàɖe asi le eŋu wòayi ɖedu, mikpɔea, numa ɖeka
ko nàte ŋu awɔ vaseɖe esi nàmã eme. Susu ma tae mesusui be…
116. Ɖe Korintotɔwo Gbãtɔ 14:5 me.
299 Amekae kpɔe kaba ŋutɔ? Ɖe mia dometɔa ɖe kpɔea? [Nyaƒoka la
ɖi ƒuƒlu. Nɔviŋutsua ɖe xlẽ Korintotɔwo Gbãtɔ 14:5—Tala.]

[…mi katã miatsɔ gbegbɔgblɔwo aƒo nu, ke mele didim wu be
miagblɔ nya ɖi: elabena amesi gblɔa nya ɖi la ewu amesi ƒoa nu
kple gbegbɔgblɔwo, sã negbe ɖeko wòaɖe egɔme, bene hame la
nakpɔ ŋgɔgbedede.]

300 Esɔ gbe. “Mele didim…Mele didim boŋ be mi katã miatsɔ
gbegbɔgblɔwo aƒo nui.” Paulo le didim be yeagblɔ be…Sigbe hame
la, mi—mi katã mienye nye hame. Paulo ƒe hame aɖewo la hameviwo
mesɔ gbɔ sigbe esi le asinye le afisia o. Esia le teƒe, ɣeaɖewoɣi ame
ewo alo wuieve. Mikpɔea? Mikpɔea? Azɔ, azɔ egblɔ be, “Mele didim
be mi katã miatsɔ gbegbɔgblɔwo aƒo nui.” Esia wɔ moyaa na mia?
301 Mikpɔea, ne—ne—ne hame la le…le Dɔwɔwɔwo 19 me, mexɔe
se be hamevi wuieve koe nɔ eme. Mikpɔea? Dɔgbe, sue aɖewo ko,
miekpɔa. Ekema ɣesiaɣi enye ame ʋeea ɖewo, mikpɔea. Ke mesusu
be egblɔ be le afima la wosɔ gbɔ ale gbegbe, de ame wuieve aɖewo
nye ŋutsuwo kple nyɔnuwo, miekpɔa, le eme.
302 Azɔ, ne mi—ne miekpɔ afisia la, egblɔ be, “Mele didim be mi
katã miatsɔ gbegbɔgblɔwo aƒo nui. Me—medi be mi katã miaƒo nu,
mi katã miatsɔ gbegbɔgblɔwo aƒo nui, bena miayɔ fũ le Gbɔgbɔ Kɔkɔe
la me ale gbegbe be ɖeko miatsɔ gbegbɔgblɔwo aƒo nui. Ke” ebe “Mele
didim wu be miagblɔ nya ɖi; negbe ne gɔmeɖeɖe, ne gɔmeɖeɖe li.”
303 Aleke woŋlɔe le afima? Ameka…Amekae kpɔ afima, esɔ
gbe…?…Mina míagaxlẽe ake. Azɔ miɖo to:



46 NYA SI WOGBLƆ LA

304 [Nɔviŋutsua ɖe xlẽ Korintotɔwo Gbãtɔ 14:5—Tala.]
[Ke mele didim bena mi katã miatsɔ gbegbɔgblɔwo aƒo nu,…]

Azɔ tɔ te ɖe ema dzi vie, “Mele didim be mi katã miatsɔ
gbegbɔgblɔwo aƒo nui.”

[…ke mele didim wu be miagblɔ nya ɖi:…]
“ke mele didim wu be mi katã miagblɔ nya ɖi.”

[…elabena amesi gblɔa nya ɖi la ewu amesi tsɔa gbegbɔgblɔwo
ƒoa nu la sã,…]
Azɔ tɔ te vie.

305 Azɔ, nukae nye, “Esi kpe wu amesi gblɔa nya ɖi”? Afimae miedi
be matɔ te ɖoa? [Nɔviŋutsua ɖe gblɔ be, “Ɖeko medi be magblɔ be,
‘Ema to vovo…?…’”—Tala.] Ɛ̃ ɖe. Mikpɔea? Ɛ̃ ɖe. Mikpɔea? Azɔ,
afisiae…
306 Azɔ, miagblɔ le kpɔɖeŋu me, azɔ be, ame manyaɖe eve le mía
dome fiẽ sia. Womenya naneke kuɖe esia ŋu o, eye mege ɖe eme
eye mi katã miele…mí katã miedze gɔme le afisia le takpekpe
sia me, eye—eye miede asi nuƒoƒo me kple gbegbɔgblɔwo, mia
dome amesiame le nu ƒom kple gbegbɔgblɔwo ko, le nu ƒom kple
gbegbɔgblɔwo, gale nu ƒom kple gbegbɔgblɔwo, hele nu ƒom kple
gbegbɔgblɔwo. Eye, enyo, nukae wònye? Mikpɔea, ame manyaɖe la
agblɔ be, “Uh! Wo katã wodze aɖaʋa!” Mikpɔea? Ke ne ame ɖeka gblɔ
nya ɖi la, mikpɔea, ekema ele nane gblɔm si gɔme woate ŋu ase.
307 Azɔ, heyi dzi nàxlẽ susɔea azɔ. [Nɔviŋutsu la yi nuxexlẽ la
dzi—Tala.]

[…negbe ɖeko woaɖe egɔme,…]
Yee ma. Azɔ, “negbe ɖeko,” mikpɔea. Me—mele…Amesiwo—

amesiwo gblɔa nya ɖi la kpe wu amesi ƒoa nu kple gbegbɔgblɔwo sã
negbe ɖeko esia na gɔmeɖeɖea. Azɔ, heyi dzi, mikpɔea.

[…bene hame la nakpɔ ŋgɔgbedede.]
Yee ma, mikpɔea, wotu hame la ɖo.

308 Azɔ, le gbɔgblɔ bubu me la, nuka, hame la, ŋutsu sia. Afisia la—
afisia ame siwo le afisia nye ɖemanyalawo, ɖeko mienɔ anyi ɖe mía
dome fiẽ sia; míele takpekpe sia wɔm. Mí katã míele afisia hele didim
be míaƒe…le didim be míanya nu kuɖe Aƒetɔ ŋu, eye mi katã miede
asi nuƒoƒo kple gbegbɔgblɔwo. Amea ɖeke megblɔ nyaa ɖeke o, ɖeko
mi katã miele nu ƒom le gbegbɔgblɔwo me. “Medi be mia…Medi…
Ema anyo ŋutɔ,” Paulo gblɔ be. “Ne mi katã mitsɔ gbegbɔgblɔwo ƒo
nui la, anyo ŋutɔ.” Gake nuka nenye be amea ɖewo le mia dome gblɔ
nya ɖi, wotsi tre hegblɔ be, “ALE AƑETƆ GBLƆ ESI, ‘Ŋutsua ɖe nɔ

anyi ɖe afisia ke enye amedzro le mía dome. Eƒe ŋkɔe nye John Doe.
Etso teƒe tutɔ-tutɔ aɖe va. Egble srɔã kple vi ene ɖe afima. Ele afisia
fiẽ sia elabena ehiã kpekpeɖeŋu. Eyi ɖe dɔkita gbɔ egbe le Memphis,
Tennessee. Eye wògblɔ be…Dɔkita gblɔ nɛ be kaŋsa le eƒe dzɔfito me.
Ele kukum’”?
309 Egblɔ be, “Ne mi katã mietsɔ gbegbɔgblɔwo ƒo nui eye ɖemanyala
aɖe va mia dome la, agblɔ be…ekema agblɔ be, ‘Mi katã miedze
aɖaʋa alo miaƒe tagbɔ gblẽa?’ Gake ne ame ɖeka gblɔ nya ɖi heɖe
dzimenyaɣaɣlawo gblɔ la, ekema woatsyɔ̃ mo anyi, agblɔ be, ‘Vavã
Mawu li kpli mi!’” Mikpɔ afima?
310 Enyo, azɔ, afii. Azɔ mieƒo nu kple gbegbɔgblɔwo, ke ame ɖeka
na gɔmeɖeɖe la, gblɔ be, “ALE AƑETƆ GBLƆ ESI,” le gɔmeɖeɖe la te,
“‘Ŋutsua ɖe nɔ anyi ɖe mía dome, si dzo le srɔã gbɔ, enɔ Nashville
egbe,’” alo Memphis, alo afisiafi si wònye, “‘ke dzɔfitomekaŋsa le
eŋu. Eva afisia, eye eƒe ŋkɔe nye John Doe,’” Ale-kple-ale nenema.
Mikpɔea?
311 “Negbe ɖeko gɔmeɖeɖe li,” loo, mikpɔea, ekema ana
ŋgɔgbedede. Mikpɔea? Ekema amewo agblɔ be…Ekema ŋutsu ma
adzo, agblɔ be, “Agoo magblɔ nyaa ɖe na mi, migagblɔ nam be
Mawu mele ame mawo dome le afima o. Kakaɖedzitɔe! Ame mawo
menyam kura o.” Mikpɔea?
312 Eyata míele nyagblɔɖi ƒe nunana dim tsɔwu gbegbɔgblɔwo
ƒe nunana. Gake, nuƒoƒo kple gbegbɔgblɔwo la, mikpɔea, ele be
gɔmeɖeɖe nanɔ eŋu. Eye ekema, ne woɖe egɔme la, ezu nyagblɔɖi.
Mikpɔea? Ezu nyagblɔɖi. Azɔ, biabia ma le afisia nam le minuti
ɖeka me, eyata ɖeko ma—mayi ɖe egbɔ kaba ŋutɔ. [Nyaƒoka la ɖi
ƒuƒlu—Tala.]
117. Mateo 18:10.

[Nɔviŋutsua ɖe nexlẽ Mateo 18:10—Tala.]
[…ne miagado vlo nenem ɖevi sue siawo dometɔ ɖeka o;

elabena mele egblɔm na mi bena, Woƒe mawudɔla—mawudɔla
siwo le dziƒowo la le Fofonye si le dziƒowo la ƒe mo kpɔm ɖaasi.]

313 Esɔ gbe. Azɔ, nɔviŋutsu, ameka ke nènye, tsã ɖe ŋkɔwo mele edzi
o, ɖeko wonye agbalẽ kakɛwo, miekpɔa, amesie gblɔ esia. Meka ɖe
dzi be me…
314 Azɔ, nàte ŋu atsɔ mɔ eve le eŋu, miekpɔa. Ke mesusu be
gɔmeɖeɖe la, ne ɖeko nàbiam be, “Esia gɔme ɖe hã la,” alesi nyea
meɖea esia gɔmee nye si.
315 Azɔ, miʋu Korintotɔwo Evelia, amea ɖe, 5:1, egblɔ ale, “Ne
anyigbadzi gbadɔ sia gbã la…” Minya nusi wònye, mikpɔea. “Ne

anyigbadzi gbadɔ sia gbã la, bubu le mía si xoxo,” mienyae, “le
lalam.” Esɔ gbe.
316 Azɔ, azɔ Ele…Ne miade dzesii la, le Mateo 18:10 me, Enɔ nu
ƒom kuɖe “ɖevi suewo ŋu.” Wokɔ, ɖevi suewo, vifɛ ̃ tukuiwo, ƒe etɔ̃
alo ƒe ene viwo vɛ. “Wokplɔ Ɖeviwo va Egbɔ, ɖevi.” Ɖeviwo dzɔ tso
ŋkɔ “ɖevi me.” Ɖevi enye vifɛ ̃ tukui—tukui aɖe ko, menye vidzĩ o
ke boŋ ele eya kple ɖevi katsi dome. Mikpɔea? Mekpɔ nye eɖokui
tɔ haɖe o.
317 Azɔ, Egblɔ be, “Mikpɔ nyuie be miagado vlo.” Ne miatsɔ nya ma
ƒe gɔmeɖeɖe ŋutɔŋutɔ la, enye “awɔ fu.” Mikpɔea, “Be miagawɔ fu wo
dometɔ ɖeka o.” Awɔ fu ɖevi, mele be miawɔ esia gbeɖe o. Ɖeviwo
wonye, womenya o. Mikpɔea?
318 Azɔ mide dzesi, egblɔ be, “Elabena wo…woƒe mawudɔlawo le
Fofonye si le Dziƒo la ƒe ŋku me kpɔm ɖaasi,” mikpɔa. Le gbɔgblɔ
bubu me, “Woƒe mawudɔlawo, woƒe—woƒe dɔlawo, woƒe ŋutilãwo,
mawudɔla ŋutilãwo esi me woayi ne woku la, wole Fofo Nye ƒe ŋku
me ɖaasi le Dziƒo.” Mikpɔea?
319 Azɔ, “Ne anyigbadzi gbadɔ sia gbã la, ɖeka le mía si xoxo le
lalam.” Esia sɔ gbea? Emae nye Ŋutilã aɖe.
320 Mikpɔ afii. Ne ɖeko ɣeyiɣi anɔ asinye be mato nusiawo me la!
Eme kɔ ƒã, menya be nye—nyemele edzi ɖo ge o. Gake, esia la,
mina matsɔe na mi ko ale be wòanɔ nyaƒoka la dzi, eye miase eme
alekee hã.
321 Mikpɔa, gbeɖeka zãme la Petro nɔ gaxɔ me. Wowɔ gbedodoɖa
takpekpe le Yohanes Marko ƒe me, mikpɔea. Eye ale Aƒetɔ ƒe Dɔla la
va, Dzo Lilikpo ma, Kekeli aɖe ɖi va, eye Petro bu be drɔẽ kum yele
esime wòkpɔ Kekeli sia va egbɔ la. Biblia gblɔ bena, “Enye Kekeli
aɖe.” Mikpɔea? Eye mexɔe se be Ɖeka ma ke Wònye si li kpli mí,
mikpɔea, Eɖi va. Eye ne míege ɖe kuxi ma ke me la, ɖewomahĩ
numa ke adzɔ. Mikpɔea? Ke eva afima, eye ale Wògblɔ be, “Va,
nàyi Kplim.”
322 Eyata Petro susu be, “Drɔẽ kum mele azɔ, eyata ago makpɔ
gɔmeɖeɖe si le drɔẽ sia si.” Ale wòzɔ tẽ to dzɔla la ŋu, eye wòsusu
be, “Uh-huh. Azɔ míeto eŋu, ɖeko agbo la ʋu le eɖokui si.” Eto agbo
evelia me, eʋu le eɖokui si. Eto dua ƒe agbo me, eye wòʋu le eɖokui
si. Ke kokoko la egabu be drɔẽ kum yele. Eyata esi wòtsi tre ɖe afima
la, ke egblɔ be, “Enyo, mekpɔ gaɖeɖe, eyata mayi ɖe Yohanes Marko
ƒe me awɔ nɔvikadede via ɖe.”
323 Wonɔ afima, “Oo Aƒetɔ, dɔ Wò Dɔla ɖa eye nàɖe ga Petro.”
324 Eye le ɣemaɣi lɔƒo tututu la nane ɖi ɖa be [Nɔviŋutsu Branham
ƒo nu dzi—Tala.]. Nyɔnuvi suea ɖe yi ɖe ʋɔtrua nu hegblɔ be, “Wò

amekae le afima?” Ekɔ ʋɔa ƒe gadza sue la yi dzi, gblɔ be, “Tsyo,
Petro ye!” Ale wògbugbɔ yi, gblɔ be, “Hé, mia—miate ŋu adzudzɔ
gbedodoɖa azɔ, Petro le afima.”

Egblɔ be, “Oo, míatɔwo! Miyi dzi,” ebena, “miele—miele—
miele…” Mikpɔea?
325 [Nɔviŋutsu Branham gaƒo nu dzi ake—Tala.] Ebe, “Miʋu ʋɔa!
Mage ɖe eme.” Mikpɔea? Eye ale wògblɔ be…

Tete wòtrɔ yi, gblɔ be, “O, Petro ye—ye le ʋɔtrua nu.”
326 “Oo,” wogblɔ bena, “wotso ta le enu xoxo, eƒe mawudɔla ema le
ʋɔtrua nu. Mikpɔea, eƒe Dziƒo gbadɔ la, exɔe xoxo, ema le esi wogbã
anyigbadzitɔ sia, elabena enɔ lalam le Dziƒo na eyama be wòava.”
327 Nusi mekpɔ nyitsɔ aɖe le ŋutega me, minyae, esime metso tɔ la.
“Ne anyigbadzi gbadɔ sia gbã la, bubu le mía si.”
328 Eye ɖevi sue siawo siwo mewɔ nuvɔ̃ aɖeke haɖe o la, miekpɔa…
Mikpɔea?
329 Ne vi le—vi le nɔnɔme xɔm le dada ƒe vidzidɔ me, kasia wonya
ge dze afima ko la…Mikpɔea? Mikpɔea? Gake gbã la gbɔgbɔ wònye.
Eye esi gbɔgbɔ sia de asi ŋutilã xɔxɔ la, enye agbe ƒe dzɔdzɔnukui
aɖe si dze ŋutilã xɔxɔ, eye kasia wòge tso eƒe,…Azɔ, le vidzidɔ me
la, enye lãwɔe, sue aɖe, si le ʋaʋãm le ƒoƒom. Míenya nenema. Emae
nye lãmenukuiwo. Ko abe ne ètsɔ sɔ ƒe fu de tsi me ene, aƒo ƒu anɔ
ʋaʋãm, eye ne èka asi eŋu la ati kpo. Nenemae vi le.
330 Gake kasia wonya dzii ɖe xexe sia me eye wògbɔ eƒe gbɔgbɔ gbãtɔ
ko la, ezu luʋɔ gbagbe. Mikpɔea? Elabena kasia wodzi anyigbadzi
ŋutilã la ɖe xexeame ko la, dziƒo ŋutilã aɖe, alo gbɔgbɔme ŋutilã
aɖe li, be wòaxɔ esia. Eye kasia dzɔdzɔme ŋutilã sia mu dze anyi
ko la, Dziƒo agbadɔ aɖe li le edzɔm. “Ne anyigbadzi gbadɔ sia gbã
la, Dziƒo gbadɔ aɖe li le edzɔm.” Kasia—vidzĩ nya ge ɖe anyigbadzi
ŋutilã me ko la, gbɔgbɔme ŋutilã aɖe li le elalam be yeaxɔ esia. Eye
kasia gbɔgbɔme ŋutilã…dzɔdzɔme ŋutilã gbã ko la gbɔgbɔme ŋutilã
aɖe le elalam le afima. Mikpɔea? Si nye “teofania” nenema míeyɔnɛ,
mikpɔea, teofania aɖe.

[Nɔviŋutsua ɖe bia se be, “Enyo, azɔ, ŋutilã sia nye ema
si…enye esi li gbɔ, hele ŋutilã sia ƒe tsitretsitsi lalam
mahã?”—Tala.] Ɛ̃ ɖe. Mikpɔea? Ɛ̃ ɖe. Oo, ɛ.̃ [“Ɖe emae
nye nɔnɔme si me nɔ ge míele vaseɖe esi tsi—tsitretsitsi
navaa?”] Nenema. Mikpɔea? Mikpɔea?

331 Womeɖe esia fia amegbetɔviwo haɖe o. Mexɔ se nenema…Me—
menya be mekpɔ esia. Mikpɔea? Gake nyemenya ŋutilã si ƒomevi
wònye o, gake woate ŋu aka ŋunye mase ko abe ne miaƒe asiwo ka

ŋunye alo nu bubu ɖesiaɖe ene. Eme kɔ be, esia le nyaƒoka dzi eye
ƒe geɖewo le nye dzodzo megbe la miate ŋu ava nɔ eƒom. Mikpɔea?
Gake…Ke ema la, ɖesiaɖe si wònye la, mikpɔea, menɔ—menɔ asi
kplam na amemawo henɔ wo lém, ke enye nu vavã ko abe—abe alesi
mienye nu vavã ene, evɔ la enye…Womeɖua nu alo noa nu o. Etsɔ si
va yi alo etsɔ si gbɔna meli o. Mikpɔea, enye Mavɔmavɔ.
332 Ke azɔ ne agbadɔ ma…wodzo le ŋutilã ma me afima, hetrɔ gbɔ
va anyigba dzi le ŋutilã ma ƒomevi me la wodo makumaku. A—
anyigbadzi ʋuʋudedi aƒo ƒu ɖe teofania ma ŋu le nɔnɔmea ɖe me
eye woagazu amegbetɔwo, siwoe aɖu nu abe alesi woɖui le Eden bɔ
me ene. Mikpɔea? “Gake ne anyigbadzi gbadɔ sia gbã la, bubu le mía
lalam xoxo.”
333 Eyata ɖevi siawo siwo ŋu nuvɔ̃ aɖeke mele o, mikpɔea, nuvɔã
ɖeke mele wo ŋu haɖe o, woƒe mawudɔlawo, woƒe “ŋutilãwo” (esi ke
me Petro trɔ gbɔ va…) mikpɔea, le lalam. “Hele Fofo la ƒe ŋku me
kpɔm, le Dziƒo,” ele Eƒe ŋku me ɣesiaɣi; “wonya esia.” Ele afima.
334 [Nɔviŋutsua ɖe gblɔ be, “Gake enye nusi sesẽ vie le afima afisi
Yesu gblɔ le, le Eƒe tsitretsitsi ƒe akpa gbãtɔ me, Egblɔ be, ‘Mègaka
asi Ŋunye o,’ Yemelia yi dzi haɖe o. Eye esime Wòva xɔa me afisi
Toma nɔ la, Egblɔ be, ‘Va afii eye tsɔ wò asiwo de Nye axa me; tsɔ
wò asibidɛ.’”—Tala.] Esia le teƒe, Melia yi dziƒo haɖe o. [“Eye vo—
vovototo si le woa kple eve dome la, enye le teƒe ɖeka la E—Egblɔ na
wo be migaka asi Eŋu o, eye le afi kemɛ la Egblɔ na Toma be neva ka
Ye ŋu.”] Melia yi dziƒo haɖe o, mikpɔea. Eya…[“‘Elabena nyemeyi
Fofo Nye gbɔ le dziƒo haɖe o.’”]
335 Esia le teƒe, mikpɔea, mele be woaka Eŋu o vaseɖe esime Wòa…
le Eƒe tsitretsitsi megbe. Edo go tso anyigba me, miekpɔa. Edo go tso
anyigba me eye enɔ zɔzɔm le amewo dome, gake Melia yi dziƒo haɖe
o. Egblɔ be…Egblɔe na Maria be, Ebe, “Mègaka asi Ŋunye o.”

Egblɔ be, “Rabboni.”
336 Egblɔ be, “Ka asi…Mègaka asi Ŋunye o, elabena nyemelia yi
dziƒo le Fofo la gbɔ haɖe o. Gake Meyina ɖe Nye Mawu kple mia
Mawu, ɖe Fofo Nye kple mia Fofo la gbɔ.”
337 Eye le zã ma me, esime Wòyi Mawu ŋkume, eye wòfɔ tso
amekukuwo dome vɔ, heyi Mawu ŋkume la. Esi wòtrɔ gbɔ la, Ekpe
Toma be wòava ka asi Yeƒe axada me. Mikpɔea, Elia yi dzi le Mawu
ŋku me. Esia le teƒe. Esɔ gbe.
118. Azɔ. Le Korintotɔwo Gbãtɔ 14 me, “Midze—midze lɔlɔ̃

yome, eye midi gbɔgbɔme nunanawo vevie, gake boŋ bene
miagblɔ nya ɖi.” Webster, gblɔ be, “nyagblɔɖi: agblɔ tsɔme
nyadzɔdzɔwo ɖi, vevietɔ to mawume ƒe gbɔgbɔɖameme

dzi.” Ɖe gbedeasi aɖe ate ŋu…Azɔ amewo…eyae—eyae nye
nusi Webster gblɔ kple nusi—nɔviŋutsu la bia se. Ɖe woate ŋu
ayɔ gbedeasi aɖe be “nyagblɔɖi” esi ke megblɔ tsɔme ƒe
nyadzɔdzɔwo ɖi oa?

O, amegã.Nyagblɔɖi enye “agblɔe daɖi.” Mikpɔea? Esɔ gbe.
119. Azɔ. Korintotɔwo Gbãtɔ 14:27, mexɔ se be ele be woaɖe

gbedeasiwo katã gɔme eye bena mele be woana wu
gbedeasi etɔ̃ ɖekaɖeka le gbegbɔgblɔwo me le subɔsubɔ
ɖeka me o.

338 Ema nye Ŋɔŋlɔ la. Meŋlɔe ɖe afisia. Eme kɔ ƒã be mímenye…Esia
mã mí azɔ eye míenya numa, mikpɔea. Ema nye…Ɛ,̃ amegã, enye…
ele be wòanye ame etɔ̃ ko traɖenu. Ema le Korintotɔwo Gbãtɔ 14 me,
hã. Mikpɔea? Ema le teƒe, “ame etɔ̃ ɖe wo nɔewo yome.” Azɔ milé
ŋku ɖe esia ŋu le miaƒe takpekpewo me, nɔviwo. Azɔ, mia—miakpɔ
ne nusia dzɔ azɔ la, miakpɔ bena dzo ɖoa ame geɖewo ƒe lãme. Ke
nyemele gbɔgblɔm be womexɔ Gbɔgbɔ Kɔkɔe, azɔ o. Gake, miekpɔa,
Paulo ɖiɖi yi gɔme hede Korinto hamea ɖoɖo me. Mí katã míenya
nenema, alo oa? Ele be wòadee ɖoɖo me. Eye wògblɔ, “Mina woawɔ
nuwo katã alesi dze ɖe eteƒeteƒe.”
339 Azɔ, ne miede dzesii la, Paulo, le eƒe afima yiyi me la, ekpɔa
fuɖeɖe ɣesiaɣi le Korinto hamea ŋu. Mimakpɔe gbeɖe le nɔnɔme ma
me le…Megblɔ nyaa ɖeke kuɖe eŋu na Efeso hamea o, ete ŋu fia
dedienɔnɔ Mavɔ woawo. Naneke meli kuɖe dedienɔnɔ Mavɔ ŋu le—
le Korintotɔwo ƒe hamea me o. Wonye vidzĩwo ɣesiaɣi, si nɔ agbagba
dzem be, “Ame ɖeka xɔ gbegbɔgblɔ, ame ɖeka xɔ psalomo aɖe.”
Mele teƒe oa? Mikpɔea? Ke ne miɖe asi le miaƒe ƒuƒoƒea ŋu wòdze
ema gɔme…
340 Abe Martin Luther ene, eyɔ fũ kple Gbɔgbɔ keke ƒo nu kple
gbegbɔgblɔwo. Eŋlɔ, ɖe eƒe dzesidenugbalẽ me bena, egblɔ be, “Meƒo
nu kple gbegbɔgblɔwo,” egblɔ be, “gake ne mefiae tɔnyewo la” ebe
“woava nɔ nunana dim tsɔwu Nunala.” Esia le teƒe, mikpɔea, woava
nɔ nunana dim tsɔwu Nunala.
341 Ke numae amewo xɔna, eye emegbe woatsi dzimaɖi keŋ eye
woate glodzoo ne wona amewo ƒo nu kple gbegbɔgblɔwo alo nane
nenema. Ke ne metso Mawu gbɔ o la, ekema manye…mava nye
naneke o. Gake míe…
342 Azɔ, ŋkumekɔkɔ hamewo gbe nu bliboa, gake menye míawo ya o.
Míexɔe se be enye Mawu ƒe nunana eye Mawu ƒe Gbɔgbɔ ate ŋu adae
ɖe eme afima. Aleke èkpɔ ema, Nɔviŋutsu Roy? Esɔ gbe. Ɛ,̃ amegã.
Atsɔe de hamea me! Hame la tɔ wònye. Gbegbɔgblɔwo ƒe nunana dze
na afima, mikpɔea, enye Mawu ƒe Hamea tɔ.

343 Azɔ, mina míakpɔ nusi tututu enye biabia sia le afisia.
Egblɔ, bena:

Mexɔe be gbedeasiwo katã la…(esɔ gbe)…ele be woaɖe wo
gɔme, eye ema etɔ̃ ɖekaɖeka.

344 Esia le teƒe, mikpɔea, elabena ne mieɖe asi le…Azɔ mina míagblɔ,
le kpɔɖeŋu me, sigbe miele takpekpe wɔm eye míenɔ anyi ɖe afisia
ke—ke…Azɔ viɖe ka wòanye be míaɖe asi be eya naƒo nu kple
gbegbɔgblɔwo, eya naƒo nu kple gbegbɔgblɔwo, eya naƒo nu kple
gbegbɔgblɔwo, eya? Tsyo, mí katã míatɔtɔ keŋ gɔ̃ hã míaganya nusi
wɔm míele o. Mikpɔea? Ame etɔ̃ ɖekaɖeka, mina…sigbe Hollin, le nu
ƒom kple gbegbɔgblɔwo, ne eƒo nu kple gbegbɔgblɔwo la…
345 Ke ele be gɔmeɖela hã nanɔ anyi. Azɔ, ate ŋu anye be gɔmeɖela
ɖeka koe li negbe wònye miade gbe dom miele. Azɔ, mie…“Amesi
tsɔ gbegbɔgblɔ tutɔwo le nu ƒomi la ado gbe ɖa be wòaɖe egɔme hã.”
Ate ŋu aɖe eya ŋutɔ ƒe aɖeyeye la gɔme nusi hã—hã le sea nu ko
sigbe ne gɔmeɖela aɖe ye ene. Gake ele be gɔmeɖela ɖeka nanɔ anyi
hafi gbegbɔgblɔwo nate ŋu anɔ…Ne miena ame geɖewo le nu ƒom le
gbegbɔgblɔwo me eye gɔmeɖelaa ɖeke meli o la, ekema do gbe ɖa be
wò ŋutɔ nàte ŋu aɖe egɔme nusi gblɔ—gblɔm nèle.
346 Azɔ, ɖeko migado mia ɖokuiwo ɖe dzi glodzoo o, elabena ale la
ɖe ekem miele mia ŋutɔ dom ɖe ŋgɔgbe, miekpɔa. Migawɔ nenema
o. Ke boŋ mitsɔ gbegbɔgblɔwo ƒo nue bena miate ŋu ado Mawu ɖe
ŋgɔgbe, miate ŋu ado hame la ɖe ŋgɔgbe. Miekpɔa, nua katã li na dɔ
gã ɖeka, nɔviŋutsu. Nunana siawo li be woado Mawu ɖe ŋgɔgbe, ado
hame la ɖe ŋgɔgbe be woakplɔ amewo vɛ na Mawu be woanya bena
Mawu li kpli mí. Menye Mawu kuku wònye o, Enye Mawu si le agbe
hele dɔ wɔm le mía dome. Mikpɔea?
347 Ke ele na mí be míalé ŋku ɖe esia ŋu vevie elabena, xɔ,̃ abosam
léa fu esia wu nu ɖesiaɖe, miekpɔa, be wòakpɔ nunana vavãtɔwo.
Elabena nunanawo gbɔdzɔ, eye vavã la ate ŋu awɔ dɔ kuɖe nunana
mawo ŋu. Ame, oo, ame, ate ŋu asrɔ̃ wo dometɔ ɖesiaɖe awɔ. Ekema
susu ma tae…
348 Azɔ, mikpɔ, vovototo le nyagblɔɖi ƒe nunana kple nyagblɔɖila
dome, vovototo le eme agbadroƒe milion ɖeka. Hafi nyagblɔɖi aɖe…
Amea ɖe si si nyagblɔɖi ƒe nunana le nate ŋu agblɔe le hamea
ŋkume gɔ̃ hã la, ele be ame eve alo etɔ̃ nadoe akpɔ eye woagblɔ
be “enye nyateƒe.” Esia le teƒe. Gake menye nyagblɔɖila o. Mikpɔea?
Nyagblɔɖila nye dɔwɔƒe aɖe. Nyagblɔɖi ƒe nunana nye nunana aɖe.
Wodzii nyagblɔɖilae, ALE AƑETƆ GBLƆ ESI le esi, nɔviŋutsu, eyia dzi
ɖaa ɖaa. Naneke mele ema me o, miekpɔa. Ema enye nyagblɔɖila.
Gake nyagblɔɖi ƒe nunana ya, nunana wònye, miekpɔa. Ɖeka nye

dɔwɔƒe aɖe tso Mawu gbɔ, evelia nye Mawu ƒe nunana. Mikpɔea? Ke
vovototo lae nye ma.
349 Azɔ, gbedeasiawo, míagblɔ be, azɔ, le kpɔɖeŋu me bena, mɔ sia
nue wòanɔ. Azɔ, míagblɔ be, sigbe Nɔviŋutsu Junie, fiẽ sia, ele gbe
gɔme ɖem. Míenya be enye gbegɔmeɖela ɖeka. Nɔviŋutsu Neville
nye gbegɔmeɖela ɖeka, mikpɔea, eɖea gbegbɔgblɔwo gɔme. Míenya
nenema. Azɔ nuka nenye be míenɔ anyi ɖe afisia fiẽ sia, oo, ɖeko
Mawu ƒe Gbɔgbɔ le gogom be yeaƒo nu. Míatɔwo, dɔmenyonyo! Ke
mímenye…ele be mía…ele be mí…Milala, subɔsubɔ la le egɔme dze
ge le minuti ʋeea ɖewo me. Mikpɔea, míe—míele ta kpem doŋgɔ
na subɔsubɔ la teti. Mele edam ɖe ɖoɖo me abe alesi míewɔnɛ le
afisia ene.
350 Enyo, ekema, nu gbãtɔ si nànya la, Nɔviŋutsu Ruddell alia va
teƒe sia eye wòaƒo nu le gbegbɔgblɔwo me. Milala minuti ɖeka ko.
Mikpɔea? Junie ti kpo ɖaa be, “ALE AƑETƆ GBLƆ ESI, ‘Nu tutɔ ale
kple ale.’” Esɔ gbe, amea ɖe le afisia, agbalẽŋlɔla aɖe aŋlɔe daɖi
ɖe afisia, mikpɔea, nu ɖesiaɖe si wògblɔ la; uh-huh, mina wòaŋlɔe
kabakaba, elabena esia…exɔe yeyee, enumake nusi wògblɔ la. Esɔ
gbe, woawo…Ne—ne wogbe esia la, ekema enyo mi—miɖe asi le
eŋu wòayi, mikpɔea, mivuvui. Ke ne womegbee o la, ame eve da
asi ɖe edzi, ekema woŋlɔe daɖi le afisia, woŋlɔ woƒe ŋkɔ ɖe ete.
Mikpɔea? Ema—ema—ema ayi na miaƒe hame la. Emae nye…Mele
esiawo katã gblɔm na mi ɖe miaƒe viɖe ta, mikpɔea, nyemenya ne
wowɔnɛ nenema le gɔmedzedzea me alo o.
351 Ke nu gbãtɔ nànya la Hollin ati kpo va afisia, aƒo nu kple
gbegbɔgblɔwo. Azɔ, gbegɔmeɖela ate ŋu aɖo gbedeasi ɖeka ma
ɖoɖa, mikpɔea, ate ŋu anye nu ɖeka ma, nu tutɔ aɖe si dzɔ,
nyagblɔɖi; mikpɔea, nye nane si gbɔna dzɔdzɔ ge, alo nane si wòle
be miawɔ. Nɔviŋutsu Roberson ati kpo, le megbe ɖaa, aƒo nu kple
gbegbɔgblɔwo. Esɔ gbe. Ate ŋu anye gbedeasi ɖeka ma, woana
gɔmeɖeɖe ɖeka ma, mikpɔea, alo ate ŋu anye gbedeasi etɔ.̃
352 Azɔ, Mawu mele gbedeasi blaatɔ̃ na ge le zã ɖeka me o. Míenya
nenema, elabena mie—miete ŋu le wolé ge o. Miekpɔa? Gake nu
ɖesiaɖe si le hame la tem ɖe anyi, sigbe…alo nane si wɔm wòle, eli na
hame la ƒe ŋgɔgbedede. Mikpɔea? Ekema nye—nye—nyemagaɖe mɔ
na naneke azɔ wu ema o, mikpɔea, elabena Egblɔ be, “Mina wòanye
ame etɔ̃ ɖekaɖeka.” Mikpɔea?
353 Ɖekaɖeka etɔ̃ ko, emegbe—emegbe magblɔ be “Yi dzi nàŋlɔe
daɖi, eye nàtsɔe da ɖe nyagblɔti dzi.” Mikpɔea? Emegbe etsɔ fiẽ
míegado go ake. Mikpɔea? Eye nenye nane si le dzɔdzɔ ge le fifia
kple etsɔ fiẽ domee la, Mawu agblɔe le gbedeasiawo dometɔ ɖeka

me. Mikpɔ nusi gblɔm melea? Mina be wòanye ame etɔ̃ ɖekaɖeka.
Eye mesusu azɔ be, Webster gblɔ be, nyagblɔɖi ate ŋu…

Ɖee woate ŋu ayɔ bia-…gbedeasi aɖe be nyagblɔɖi ne
megblɔ tsɔme ɖi oa?

354 O. Nenye nyagblɔɖi wònye la, ele nya gblɔm ɖi, le nane si ava
dzɔ la gblɔm ɖi. Ema hã, nye nyateƒe.
355 Esɔ gbe, eye mesusu be…Azɔ, esiae nye susɔea hafi míaɖo esiawo
dzi le afii.
120. Nɔviŋutsu Branham, ɖe—ɖe esiawo dometɔ aɖe…

Nɔviŋutsu Branham, biabia siawo dometɔ aɖewo…Woŋlɔe
kple nuƒomɔ̃ eye wòtutu vɔ keŋ. Ɖe biabia siawo domet-…
Nɔviŋutsu Branham ne biabia siawo dometɔ aɖe li si mèse
amekpɔkplɔ be yeaɖo eŋu alo yeatsɔ na… alo akɔ eŋu (ẽ
ɖe), akɔ eŋu o la, tsɔe da ɖe aga, maɖe fu nam kura o.
Nukae nye subɔla ƒe dɔdeasiwo le Ŋɔŋlɔa nu?

356 Enyo, me—mexɔ se be woda ema ɖe afima. Nenye…Menya be
enye subɔlawo dometɔ ɖeka le míaƒe hamea me. Ekema mexɔ se be
wokpɔ ɖoɖo kuɖe eŋu le afima. Ele be míawɔ woƒe kɔpi geɖe eye
míana míaƒe subɔlawo dometɔ ɖesiaɖe ne mele mía si o. Medi be
manya ne míate ŋu akpɔ ema ƒe kɔpi ɖeka la, Gene, ɖeka…alo, wò
alo Nɔviŋutsu Leo, alo wo dometɔa ɖe, si le afisia…miwɔ sigbe wo
adẽ alo enyi eye miatsɔe na míaƒe subɔlawo. Ema gblɔ dɔdeasiwo, le
Ŋɔŋlɔa nu, nusi subɔla awɔ.
121. Ne eva me be míexɔ nyagblɔɖi alo gbedeasi aɖe le

gbegbɔgblɔwo me si mele ɖoɖo me o ɖe, alekee dze be
míaɖɔe ɖo?

357 Azɔ, ema nyo na nyadzɔdzɔ kpata ƒe nɔnɔme aɖe, mikpɔea.
Mikpɔea? Azɔ, woyra wò, subɔla si de dzesi esia, elabena esia nye
nu nyuia ɖe. Miedi be mialée kple asi si wodo aŋẽwu na. Azɔ, ne
miena…Ne amea ɖe va míaƒe ƒuƒoƒea me le afisia hena gbedeasia
ɖe alo nyagblɔɖi aɖe si mele ɖoɖo me o la, bebli hafi miate ŋu
awɔ nane kuɖe eŋu nenye be amea le kpea dzi. Mikpɔea? Ɖeko
mia…Wonya be yewomele ɖoɖo me o ke ava—ava…ate ŋu agblẽ
subɔsubɔ la. Mikpɔea? Gake, ne eva me nenema la, nu nyuitɔ si
miawɔ abe subɔlawo ene, enye be ɖeko miazi ɖoɖoe. Mikpɔea?
Elabena nyagblɔɖila si le nyagblɔkpea dzi ne woagblɔe la enye amesi
nye…Miawoe—miawoe nye eƒe takpɔkpɔ, mienye eƒe kpovitɔwo,
mikpɔea, mienye dzɔlawo siwo ƒo xlãe. Mikpɔea?
358 Azɔ, nenye amea ɖe si le míaƒe ƒuƒo-…Ne metso míaƒe ƒuƒoƒe me o
la, amea mexɔ hehe o, mikpɔea, womexɔ hehe o. Ema enye nusi xɔm
míele le afisia, mikpɔea, bena mía—míanya nusi míawɔ. Míenya alesi

míahe míaƒe amewo. Gake nenye—nenye míaƒe ƒuƒoƒea godo ye la,
enyo, míenya alesi ame dahe ma xɔ hehee o.
359 Le kpɔɖeŋu me, sigbe…Billy aɖo ŋku esia dzi, Costa Mesa,
California. Ɣesiaɣi si mesɔ gbe awɔ yɔyɔ va vɔsamlekpui gbɔ la
nyɔnua ɖe nɔ afima tia kpo, aʋu du ayi agbɔ to agbakawo me, anɔ nu
ƒom kple gbegbɔgblɔwo, eye ɖeko wòagblẽ yɔyɔ va vɔsamlekpui gbɔ
la dome. Eye ele ko be mado go. Àte ŋu akpɔe be enye nusi—nusi
ve Gbɔgbɔ la, miekpɔa. Naneke mate ŋu ave Mawu ƒe Gbɔgbɔ ne nua
le ɖoɖo me o. Mikpɔea? [Nyaƒoka la ɖi ƒuƒlu—Tala.] …hafi wòasɔ
gbe adze egɔme la, alesi wòdzra eɖokui ɖo, elabena menɔ ekpɔm.
Osɔfo ɖesiaɖe awɔ nenema ne ekpɔ be nane mele ɖoɖo me o. Ekema
nyɔnu sia nɔ megbe afima eye wògblɔe na Billy, eye Billy gblɔe nam
esime megbɔna zã ma me, bena, “Papa, ènya nyɔnu ma si gblẽ yɔyɔ
va vɔsamlekpui gbɔ ma—mawo, zã eve si va yia?”

“Ɛ̃ ɖe.”
360 Ebe, “Enɔ anyi ɖe xexe afima,” ebe, “egblɔ be, ‘Ŋutikɔkɔe na
Mawu, Billy, mexɔ gbedeasi bubu na fiẽ sia!’”
361 Enyo, azɔ, miekpɔa, menɔ ŋku lém ɖe ameha la dome. Wosɔ gbɔ
de ame akpewo le afima; emae nye ɣeyiɣi si me Reader’s Digest ŋlɔ nu
kuɖe Donny Morton ƒe dɔyɔyɔ ŋu, minyae, Donny Morton ƒe Nukunu.
Eyata menɔ ŋku lém ɖe nyɔnua ŋu, eye le ɣeyiɣi si mede asi yɔyɔ va
vɔsamlekpui gbɔ gɔme teti la, eya…Azɔ, ɖeko mexɔ hehe o; ɖikeke
mele eme be, enye nyɔnu nyuia ɖe o. Gake etsã ŋku mlãmlã, de
asi eƒe ɖa dzadzraɖo me. Ekpa eƒe ɖa, mikpɔea. Ale, miekpɔa, enye
Ƒuƒoƒeawo me tɔ alo hameawo dometɔ aɖe si—si ɖea mɔ le numa ŋu.
Enɔ eƒe ɖa dzram ɖo. Edo asi ɖe gɔme hedzɔ eƒe awutogawo, hedzra
eɖokui ɖo nenema. Ke tututu le ɣeyiɣi la lɔƒo si mawɔ vɔsamlekpui…
Megblɔ be, “Azɔ, ame nenie le afisia…ame nenie le afisia fifia si adi
be yewoazɔ va ŋgɔgbe eye—eye woatsɔ woƒe dziwo na Aƒetɔ Yesu?”
362 Eti kpo enumake. Megblɔ be, “Nɔ anyi.” Edze dzi ɖaa. Megblɔ
be, “Nɔ anyi!” Mikpɔea? Ke, xɔ,̃ amesiame…Ɖeko metɔ te. Ewɔ sigbe
meɖo tom o ene, eye megaxlɔ̃ ake. Eɖo tom akɔ sia, elabena ewɔ
sigbe maʋuʋu xɔa kpakple mikrofoni gã ma si tsi tre ɖe afima tututu.
Eye wòbɔbɔ nɔ anyi.
363 Megblɔ be, “Azɔ, menɔ gbɔgblɔm be, ame nenie di be yewoava
vɔsamlekpui gbɔ atsɔ woƒe dziwo na Mawu?” Eye mewɔ takpekpe la
yi dzi, mikpɔea.
364 Ke le zã ma me esime mezɔ yina ʋu gbɔ la, amewo ƒo xlãm.
Ke nyɔnuwo ƒe hatsotso aɖee si tsitre ɖe afima sigbe koklo gbogboa
ɖewo ene, minyae, “Ègblɔ busunya ɖe Gbɔgbɔ Kɔkɔe la ŋu.”

365 Megblɔ be, “Mewɔea?” Megblɔ be, “Aleke mate ŋu agblɔ busunya
ɖe Gbɔgbɔ Kɔkɔe ŋu le esime mekplɔ nu-…Ŋɔŋlɔa ƒe nya ɖo?”
Mikpɔea?
366 Ke nyɔnu sia gblɔ be, “Mexɔ gbedeasi aɖe tso Mawu gbɔ tẽ.”
367 Megblɔ be, “Gake èle etsɔm na le ɣeyiɣi si medze o, nɔvinyɔnu.”
Megblɔ be, “Nyemele…”

“Gbɔgblɔm èle be esia metso—esia metso Mawu gbɔ oa?”
368 Megblɔ be, “Nyemate ŋu agblɔe na wò o, aƒenɔ.” Mebena, “Me—
me—mexɔe se be etso egbɔ, mikpɔea.” Megblɔ be, “Magblɔ esia ɖe
wò viɖe ta, bena, ‘Megblɔ be mexɔe se be etso egbɔ.’ Eye mexɔe se be
ènye nyɔnu nyuia ɖe, gake èdo go le ɖoɖo me.”
369 Ke eƒe kplɔla tsi tre ɖe afima. Menya be eƒe kplɔla wònye,
mikpɔea. Eye megblɔ be…Me—mebena, “Nu ɖeka koe li mate ŋu
agblɔ, bena loo ènɔ ŋutilã me alo kplɔla aɖe he wò si menya naneke
kuɖe Ŋɔŋlɔawo ŋu o.” Megblɔ be, “Ele be wòava aƒo nu na mí vie
kuɖe Ŋɔŋlɔawo ŋu. Ema mele teƒe o, èdo go le ɖoɖo me. Èbu luʋɔ
geɖewo, zã si doŋgɔ va yi, eye geɖewo le etsɔ zãme hã, eye ɖe ègale
numa wɔ ge fiẽ sia.”
370 Eye ŋutsu sia gblɔ be, “Nɔviŋutsu Branham,” ebe, “Taflatse
na wò.”

Megblɔ be, “Nukae èdi be yeagblɔ?”
371 Ebe, “Etɔ dzɔ be wòana gbedeasi ma, èwu nu vɔ.”
372 Megblɔ be, “Mele nyagblɔkpea dzi, eye nyagblɔɖilawo ƒe gbɔgbɔ
bɔbɔa eɖokui na nyagblɔɖila. Mekpɔtɔ le nyagblɔkpea dzi.”

Eye wògblɔ be, “Enyo…”
373 Megblɔ be, “Gbedeasi la kpɔtɔ le gbɔnye. Menɔ yɔyɔ va
vɔsamlekpui gbɔ wɔm, esi aŋẽ nukuwo gbɔe. Meda nye ɖɔ la, hele
ehem azɔ. Mele be miatsɔ gakɛ ada ɖe afima alo nane si atsaka nua
o, mikpɔea.” Megblɔ be, “Megale nye ɖɔ la hem ko.” Eye—eye megblɔ
be, “Ede ata ata me na—na luʋɔwo hehe vɛ. Ke…Viɖe ka wòanye be
woaɖe gbeƒã alo awɔ nu bubua ɖe ne mèyɔ hekplɔ nuvɔw̃ɔlawo vɛ o
mahã? Mikpɔea?”
374 Eye wògblɔ be, “Enyo, eƒe gbedeasi le yeye wu tɔwò. Etɔa tso
nyagblɔkpe dzi tẽ…Etɔa tso Mawu gbɔ tẽ.”
375 Megblɔ be, “‘Ne amea ɖe bua eɖokui gbɔgbɔmeme alo
nyagblɔɖila la nedze si nusiwo megblɔ la bena Aƒetɔ ƒe Sededewoe.
Ke ne medze sii o la, negadze sii o. Míaƒe nuwɔnawo mele nenem o,
nenema kee nye Mawu ƒe Hame la,’” hetrɔ gblɔ Paulo ƒe nya, minyae.
Megblɔ be, “O, amegã, naneke mele yeye o! Eya…Yesu gblɔ be, ‘Mina
amesiame ƒe nya nanye alakpa eye Tɔnye nanye Nyateƒe.’ Paulo gblɔ

be, ‘Ne Mawudɔla aɖe tso Dziƒo va gblɔ nu bubu aɖe tovo na nusi
le Afisia la, nezu busu.’” Megblɔ be, “Ametsia, ètra ɖa le mɔ la dzi
koŋ.” Megblɔ be, “Hame ka ƒomevie le asiwò? Metso gbe be enye
hũnyahũnya gã aɖe. Mikpɔea? Ne èɖe asi le amemawo ŋu wowɔ
nenema la aleke nàte ŋu awɔ wò yɔyɔ va vɔsamlekpui gbɔ gbeɖe?
Subɔsubɔdɔ aɖe le esi, wo katã hã subɔsubɔdɔ le wo si, gake ɣeyiɣi
le asiwò na wò subɔsubɔdɔ, mikpɔea, siwo wona be woawɔe.”
376 Ekema ele teƒe. O, ke azɔ ne numa va me le míaƒe hamea me
nenema, abe alea la, amea ɖe si tso mía nɔviŋutsuwo alo nyɔnuwo
dome le hamea me afisia si ƒo nu kple gbegbɔgblɔwo la, azɔ, subɔlawo
le sɔleme la megbe, mesusu be ele be hakplɔha la nakpe kpli wo,
eye woagblɔ be, “Mina miatrɔ yi nyaƒoka la gbɔ, hena minuti ʋeea
ɖewo ko, mikpɔea.” Mikpɔea, ɖeko miele…Alo—alo, kplɔla, nagblɔ
be, “Me—meka ɖe dzi be kplɔla di be yeaƒo nu na wò. Ɖe nàlɔ̃ ado go
kpli mí le afisia be míasrɔã nu viea, mikpɔea, nɔviŋutsu.” ɣemaɣi la,
ekema miage ɖe xɔa me afima eye miaƒo nu kplii kple tufafa blibo.
Mikpɔea? Eye miagblɔ be…
377 Ke, azɔ, ne wo katã wodo le ɖoɖo me hele fu ɖem na kplɔla
ɖe, mikpɔea, ne—ne wole fu ɖem na miaƒe kplɔla la, ekema mi
hamemegãwo miazɔ yi wo gbɔ agblɔ be, “Milala vie.” Ke ne kplɔla
wɔ dzesi na mi be miatɔ te wo la, ekema ɖe wòde dzesi gbɔgbɔ la
le afima, bena enye…bena ele takpekpe la ƒe gbɔgbɔ dome gblẽm,
mikpɔea.
378 Ekema ne kplɔla tɔ te hebɔbɔ eƒe ta bubutɔe la, migagblɔ naneke
o. Mikpɔea? Migagblɔ naneke o; miɖe asi le kplɔla ŋu. Gake milé ŋku
ɖe miaƒe kplɔla ŋu. Ne ewɔ dzesi na mi nenema, bena miatɔe te la,
ekema mizɔ yi le Kristo ƒe lɔlɔ̃ me, ne miagblɔ be, “Nɔvinyeŋutsu,
nɔvinyenyɔnu,” ɖesiaɖe si wòanye la, “Mexɔe se be èdo go le ɖoɖo
me, elabena èle nyagblɔɖila tsakam, miekpɔa. Gbedeasi aɖe le esi tso
Mawu gbɔ. Ne ewu nu kple eƒe gbedeasia la, ekema míalé ŋku ɖe eŋu
emegbe vie.” Mikpɔea, nenye be nua le fu ɖem nɛ.
379 Gake nenye amea ɖe si tso egodo, eye kplɔla la tɔ te kple bubu
helala minuti ɖeka la, ekema eya…ɖewomahĩ agatɔ edzi enumake,
mikpɔea. Eyata…Ke ne miede dzesii, zi blaasieke ɖe alafa dzi nenema
la, gbegɔmeɖeɖewo la, ɣesiaɣi la ɖeko wogbugbɔ nɔa Ŋɔŋlɔawo
gblɔm alo nane nenema, nusi ɖewomahĩ nye ŋutilãmenu le akpa
eveawo. Minya nusi medi be magblɔ le ema me. Mikpɔea? Esɔ gbe.
122. Woɖe mɔ na amewo wo ɖeka be woagblɔ gbedeasi aɖe le

gbegbɔgblɔwo me esi gɔmeɖeɖe meli oa?
380 O. Ele be woava ɖekaɖeka. Mikpɔea? Ame ɖeka nana…Ame ɖeka
naƒo nu, eye emegbe woana gɔmeɖeɖe la. Mikpɔea? Eye ekema ne

ame bubu ƒo nu, gblɔ gɔmeɖeɖe la; elabena miate ŋui o, gɔmeɖela
la mate ŋu anya nusi wɔm wòle o elabena gbedeasiawo nye eve
alo etɔ̃ le gbe ɖem zi ɖeka ɖe edzi le afisia, miekpɔa, ke ema anye
nusi atsakae. Ke menye hũnyahũnya ƒe Mawu wònye o, miekpɔa.
Eyata mina ame ɖeka naƒo nu, eye bubu naɖe egɔme. Mikpɔea?
Eye emegbe …Mina gbedeasi etɔãwo, gake mina be woaɖe gbedeasi
ɖesiaɖe gɔme.
381 Emegbe míawɔ…Sigbe ne Nɔviŋutsu Ruddell aƒo nu eye
Nɔviŋutsu Neville ana gɔmeɖeɖe la, Nɔviŋutsu Fred azi ɖoɖoe.
Mikpɔea, ase gɔmeɖeɖe ma. Gbã la, ele be woadrɔ̃ ʋɔnue gbã, be
woakpɔ be etso alo metso Mawu gbɔ o, le ɖoƒe gbãtɔ. Mikpɔea? Ke
esɔ gbe. Azɔ, ne Nɔviŋutsu Ruddell ƒo nu, Nɔviŋutsu Beeler ƒo nu,
Nɔviŋutsu Neville ƒo nu la, awɔ gbedeasi etɔ̃ traɖenu na gbegɔmeɖela
la; nuka—nuka, aleke wòanya nusi wòawɔ? Mikpɔea? Miɖe asi le
eŋu. Migblɔ gbedeasi la eye miazi ɖoɖoe, alala ko. Ne woɖe nane fia
ame kemea si nɔ anyi ɖe eƒe axadzi la; nezi ɖoɖoe, anɔ anyi kpoo ko.
Mikpɔea? Ekema gɔmeɖeɖe la ava.
382 Ekema, ne miewɔe la, miŋlɔe daɖi ekema, miakpɔ nusi emedzrola
agblɔ. Mikpɔea? Ne wogblɔ be, “Enyo, etso—etso Mawu gbɔ.” Esɔ
gbe, gbedeasi aɖe va, mikpɔea, miŋlɔe daɖi. Emegbe mialala minuti
ɖeka ko. Eye hafi mianya la, enyo, ekema Gbɔgbɔ la awɔ dɔ ɖe edzi,
wòaƒo nu. Emegbe gɔmeɖela la alala minuti ɖeka, akpɔ nusi gblɔ
ge Gbɔgbɔ Kɔkɔe la le. Eyae esi zɔ va ŋgɔ be yeagblɔ gbedeasi ma,
miekpɔa. Ke ale aŋlɔ esia daɖi, mikpɔea. Ke mina wòanye ame etɔ̃
ɖekaɖeka.
123. Nɔviŋutsu Branham, míenya bena ènye gbedeasitsɔla aɖe

si wodɔ ɖa tso Mawu gbɔ na hame ƒe agbenɔɣi sia. Dzesi
ɖeka mawo si dze Yesu yome la míekpɔe bena edze wò
hã yome, eye míenye…míese egɔme nusita amea ɖewo
siwo nya wò nyuie la susu bena ènye Messia. Ɖe nàlɔ̃ aɖe
vovototo si le wò ƒomedodo kple Mawu kpakple Kristo ƒe
ƒomedodo la mea?

383 Enyo, menya esia, nɔviwo, be enye nyateƒe. Mikpɔea, gake
milala, meŋlɔ nane daɖi ɖe afisia, milala vie. Mikpɔea, zi geɖe la
womesea eme o. Mikpɔea? Gake, azɔ, le ame me ɣeaɖewoɣi la…
Eye medi be mia dometɔa ɖewo nakee kplim ɖe Luka, ta 3 lia kple
kpukpui 15 lia me. Esime èle esia wɔm, mate ŋu agblɔ nya sia na mi
dzro…Ne miekpɔ esia, eyae nye Luka 3, enye…ɖewohĩ…ele eme…
Miɖe mɔ nam ko…Nyemele ʋɔa tu ge o, elabena amea ɖeke mele
afima o. Miɖe—miɖe mɔ nam ko be mada esia ɖe mia gbɔ, nɔviwo.
Misee, ele afisiafi. Gake mina mina magblɔ na mi, mikpɔea, ele be

wòava le mɔ ma dzi. Ele be wòava le mɔ ma dzi. Ne menye nenema
o la matrɔ dzime le nye gbedeasi la me.
384 Miɖo to, nɔviwo, meta na mi le Kristo ŋku me bena mia—mia—
miazi ɖoɖoe ɖe akpa sia dzi, ke ne mienye gbɔgbɔmemewo la miase
egɔme. Mikpɔea? Mienya nu gbãtɔ si Wògblɔ le tɔsisia dzi le afima
oa? Ɖe mieɖo ŋku nusi Wògblɔ la dzia? “Abe alesi wodɔ Yohanes
Amenyrɔl̃a ɖa be wòado ŋgɔ na Kristo ƒe vava gbãtɔ la, wò Gbedeasi
la…” Gbedeasi lae ado ŋgɔ na Kristo ƒe Vava Evelia. Eyae nye nusi
Aƒetɔ la ƒe Dɔla gblɔ.
385 Azɔ, azɔ mide dzesii. Azɔ, “Abe alesi Yohanes Amenyrɔl̃a…” Azɔ,
mia dome amesiame se nya ma. Mixlẽ agbalẽwo, eye miese amesiwo
nɔ tsitre ɖe afima hese Esia, kple nu bubu ɖesiaɖe, esime Mawudɔla
ma Ŋutɔ ƒo nu gblɔ gbedeasi ma bena, “Abe alesi wodɔ Yohanes
Amenyrɔl̃a ɖa be wòado ŋgɔ na Kristo ƒe vava gbãtɔ la, wodɔ wò
kpakple Gbedeasi sia, si ado ŋgɔ na Kristo ƒe Vava Evelia.” Azɔ,
“Gbedeasi lae.”
386 Azɔ, ne miade dzesii la, eye ma…Willie sue si le afimae ŋlɔ nye
ŋkɔ ɖe ɣletivi ma te le afima, ke eyatae megblẽe ɖi nenema, miekpɔa,
elabena nye—nyemesusu be…Azɔ, maɖi anukware alesi ko mate ŋui,
Nyemesusu be meɖo naneke awɔ kple gbedeasitsɔla ma o, mikpɔea.
Ele teƒe. Mexɔe se bena ɖewohĩ wodɔm ɖa na Eƒe Hame la ƒe akpa
ɖe, be makpe ɖe Gbedeasi la ƒe tutu ŋu ɖo teƒea ɖe ɖo afisi wòanɔ
hafi ŋgɔdola sia nava, esi le vava ge la.
387 Gake mexɔe se be, esi menye nusi menye ta la, mele…Mexɔe
se be egbeŋkeke ƒe Gbedeasi la le asinye. Mexɔ se bena esiae nye
ŋkeke la ƒe Kekeli, eye mexɔe se bena esia le asi fiam vava ɣeyiɣi
ma, mikpɔea, mexɔe se be Gbedeasi si wògblɔ le afima be, “Gbedeasi
si nèxɔ la.” Azɔ, ne miade dzesi Ɣletivi ma si tsi tre ɖe afima tsã
la, enɔ…
388 Mina matsɔ esia…Menya be me—mele nye game la gblẽm le
afisia, eye bubu siawo li nam, esiwo nye biabia nyuiwo ale gbegbe.
Nyemedi be…Eƒo—eƒo ga ewo to eŋu azɔ, eyata, ke menya bena
miele didim be miayi aƒe me. Mikpɔea? Gake miɖo to afisia. Mina
matsɔ nane afia mi. Ɖe miaganam ɣeyiɣi via ɖe ko—ko ɖe edzia?
Esɔ gbe, esɔ gbe.
389 Azɔ mikpɔ ɖa, azɔ mina magblɔ nyaa ɖe. Azɔ, mi nɔviawo milé
esia ɖe mia ŋutɔwo ɖeɖe dome. Mikpɔea? Azɔ, milé esia ɖe mia ŋutɔ
ɖeɖe dome. Ele be mana esia me nakɔ na mi nyuie elabena mienye
nye kplɔla…mienye nye kplɔlawo kple nuwo, miekpɔa, ke ele—ele
nam be mawɔ esia. Eye mienye nɔviŋutsu siwo le dɔ wɔm le Gbedeasi
sia me. Mikpɔea?

390 Azɔ, kuɖe nye ŋutɔ ŋu, abe ame ene la, mele ko abe miawo ene
eye megavlo wu mi. Me—me—me…Mia dometɔ geɖewo tso Kristotɔ
ƒomewo me kple nuwo. “Nyee nye nuvɔw̃ɔla gãtɔ wu,” abe alesi
wogblɔe kpɔ ene, “si le mia dome.” Agbe gblɔetɔ kekeake, mesusui,
si woate ŋu anɔ, abe dzimaxɔsetɔ kple ɖikela ene la, eyae menye.
391 Gake tso keke nye ɖevime la menya kokoko be Mawu aɖe li,
eye menya be nane dzɔ le nye agbe me. Esi—esi ƒo nyabiase ɖesiaɖe
ta, nɔvinyeŋutsu. Mikpɔea? Ke mina magblɔ nya sia, bena Gbedeasi
aɖe—aɖe le vava ge, eye gbedeasitsɔla aɖe le vava ge. Mexɔe se be
ne anye amea ɖe la a—anye ame aɖe si ava ɖe yonyeme. Mikpɔea?
Elanye…Gake Gbedeasi sia si ƒe gbeƒã ɖem mele la enye nyateƒe
Gbedeasi na ŋkeke sia, eye enye Gbedeasi mlɔetɔ la. Mikpɔ nusi wɔm
melea, nɔviwo? Metsɔ mi katã da ɖe teƒe ɖeka si mele, elabena miawo
hã miele eme ko abe nye ke ene. Mienye gbedeasitsɔlawo na Gbedeasi
ɖeka sia.
392 Mikpɔ afii, sɔlidodo aɖe le asinye. Me—mesusu be mate ŋu aɖe
eme nyuie tsɔwu le sɔlidodo me. Mina matu ʋɔ sia vie hena ɣeyiɣia
ɖe. Esia enye Yesu, eye ema enye Yesu; enyo, matsɔ esia da ɖe afisia,
Getsemanee, eye esia ɖe afisia kple afimɛ. Azɔ, mète ŋu…Nyemegblɔ
nya sia gɔ̃ hã le hamea ƒe ŋku me afima o. Azɔ, miɖo ŋku dzi, kekeli
ka ƒomevie (ɣletivi aɖe) kplɔ amesi nɔ nunya dim, “be wòakplɔ mí ayi
Wò Kekeli blibo la gbɔ”?
393 Azɔ mage ɖe eme afisia minuti ɖeka be magblɔ nyaa ɖe na mi.
Mina míaɖe numa ɖa…esi Willie wɔ ɖe afisia, eye míagblɔ be ele teƒe.
Mina míagblɔ ko be ele teƒe. Nyemate ŋu agblɔ nenema o, nɔviwo.
Ema nye ɖokuidodoɖedzi glodzoo. Ema la, nyemate ŋu…Ne megaxɔe
se gɔ̃ hã, nyemagblɔe o. Mikpɔea? Ne ame bubu gblɔe la, ke woawoe
nye ma.
394 Gake, le afisia, abe alesi ko, ŋutsuvia ɖewo biam be, yewodi be
yewoaɖi ɖase le nane siwo dzɔ la ŋu. Nyemedina be malia nyagblɔti
dzi aɖi ɖase le nane si dzɔ le takpekpe la me ŋu o. Mina be zimenɔla
alo ame bubu aɖe nawɔ esia, ame bubu nawɔ esia. Nyemedina be
mawɔe o.
395 [Nɔviŋutsua ɖe gblɔ be, “Gɔ̃ hã wova Yohanes gbɔ hegblɔ be,
‘Wòe nye Kristo la?’”—Tala.] Ɛ̃ ɖe, yee ma, nusi gbɔ medi be maɖo.
[“‘Wòe nye Nyagblɔɖila ma?’”] Egbe. [“Megblɔ be yenye ɖeke le wo
me o, egblɔ be, ‘Nyee nye amesi le ɣli dom le gbeadzi.’”] “Amesi le
ɣli dom le gbeadzi ƒe gbe.” Eda eɖokui ɖi le tsitrenɔƒe nu.
396 [Nɔviŋutsu bubu gblɔ be, “Wobiae se be eya nye Nyagblɔɖila
maa, egblɔ be ‘Nyemenyee o.’”—Tala.] Ɛ̃ ɖe. Azɔ…Elabena
Nyagblɔɖila lae nye Ame ma si ŋuti Mose ƒo nu le. Mikpɔea, eyae

nye Nyagblɔɖila la, mikpɔea. Mikpɔea? Gake enya amesi wònye,
mikpɔea. Ke egblɔ, azɔ, bena…Egblɔ na wo bena, mikpɔea, ke egblɔ
bena, “Nyee nye ame ma ƒe gbe…” Eyae wònye. E—egblɔ nusi wònye
la. Mikpɔea? Gake enye…
397 Yi edzi. [Nɔviŋutsua ɖe gblɔ be, “Esime Kristo va le ɣemaɣi
la, ɖe Yohanes yome la, amewo va Egbɔ, wogblɔ be, ‘Wofia mí be
míaxɔe se bena Eliya ava doŋgɔ na Mesia.’ Ebena, ‘Ne miate ŋu axɔe
la.’”—Tala.] Eyae wònye. Ele teƒe. Ele teƒe. Ke Yohanes medzudzɔ
gbɔgblɔ be, “Nyemenye naneke o! Nyemenye naneke o! Nyemedze
be matu Eƒe atokota o!”
398 Gake ekae ka nusi Yesu gblɔ kuɖe eŋu? Egblɔ be, “Ameka miedo
go yi ɖakpɔ?” Ɛ̃ ɖe. Ɛ̃ ɖe. “Ɖe mieyi ɖakpɔ ayeti si le ya ƒoma?
Alo nuka mieyi ɖakpɔ, amea ɖe si do awu nyuie heɖo atsyɔ̃ kple
nuwoa?” Egblɔ be, “Woawo le fiasa me. Ke ɖe mieyi nyagblɔɖila
kpɔƒea? Mebe ɛ,̃ eye ewu nyagblɔɖila hã.” Ewu nyagblɔɖila, enye
nubabla la ƒe dɔla. Numae wònye. Ewu nyagblɔɖila. Egblɔ be, “Amea
ɖeke mele amesiwo nyɔnu dzi la dome vaseɖe fifia si kpe wu eyama
o.” Mikpɔea?
399 Eyae nye nusi wònye, mikpɔea, enye nubabla la ƒe dɔla. Eyae nye
amesi fia asii hegblɔ be, “Eyae nye Si.” Nyagblɔɖilawo katã ƒo nu tso
Eŋu, gake Yohanes gblɔ bena “Eyae nye Si.” Mikpɔea?
400 Azɔ milé ŋku ɖe eŋu. Azɔ mide dzesii. Nunyalawo dze ɣletivi aɖe
yome. Magbugbɔ gblɔe le nɔnɔme suetɔ wu me, mikpɔea. Nunyalawo
dze ɣletivia ɖe yome, hebia be, “Afika wodzi Yudatɔwo ƒe Fia la le?”
Miese ha la. “Míekpɔ Eƒe ɣletivi la le ɣedzeƒe eye míeva be míasu
Bɔe.” Miese esia kpɔ, miexlẽe le Ŋɔŋlɔa me. Esɔ gbe.
401 “Ekplɔ wo ɖota Ɣetoɖoƒe, hegale ŋgɔ yim, le mía kplɔm yina
Wò Kekeli blibo la gbɔ.” Mikpɔea, ɣletivi la le mía kplɔm yina Kekeli
blibo la gbɔ, elabena ɖeko ɣletivi la le Kekeli ƒe keklẽ ɖem fia. Afimae
míekpɔ le afisia nyitsɔ. Mikpɔea? Ame nenie nɔ afisia le Kwasiɖagbe
be wòkpɔ esia? Miekpɔa, ɖeko mewu mawunyagbɔgblɔ le eŋu vɔ esi.
Shekina ƒe Ŋutikɔkɔe klẽ le ɣletivi la me, eye ɣletivi la ɖea Eƒe keklẽ
fiana. Aƒetɔ la ƒe Dɔla tsitre ɖe afisia le nyagblɔkpe dzi trɔ le Eƒe keklẽ
ɖem fia le afima, tso Shekina ƒe Ŋutikɔkɔe la me. Numa ke tututu.
Yee ma tututu. Akpɔ afisia akpɔ vavãtɔa, akpɔ afima ke Eɖe fia tututu
ɖe exa nenema. Mikpɔea?
402 Azɔ mide dzesii, azɔ, ɣletivi ma tsi tre le ɣedzeƒe. Ele teƒea? Enye
ɣletivi gã aɖe. Esɔ gbe. Ke amekae nye anyigbadzi ɣletivi la le Yesu
ƒe vava ƒe game? Tsyo, Yohanes. Eyae nye amesi kplɔ wo yi Kekeli
blibo ma gbɔ. Ele teƒea? Emae nye ɣedzeƒe le Yesu ƒe vava gbãtɔ me.

Ke, azɔ, ɣletivi suesue geɖewo li siwo zɔ tẽ va yi keke va ɖo fiẽsi
ɣletivi dzi.
403 Eye fiẽsi ɣletivi la klẽna le fiẽsi me. Agudze ɣletivi la klẽna le ŋdi
me. Eye woa kple eve nye ɣletivi siwo si lolome ɖeka le kple ɣletivi
ɖeka ƒomeviwo. Azɔ mitsɔ eve kple eve ƒoƒu ko miakpɔe, mikpɔea.
Mikpɔea, ye koe ma. Eyata menye…Ɣletivi lae nye Mesia la o, ɖeko
wòle Mesia ɖem fia.
404 Azɔ, ɣletivi la meɖea ye ŋutɔ ƒe kekeli fiana o. Ɣletivi la ɖea ɣe
ƒe kekeli fiana. Ele teƒea? [Nɔviŋutsua ɖe gblɔ be, “O.”—Tala.] Huh?
[“Le gɔmesese aɖe me. Ɣletie ɖenɛ fiana; ɣletiviwo klẽna woa ŋutɔwo
ƒe kekeli.”] Ɛ̃ ɖe. Ɛ̃ ɖe, ɣleti, ɛ ̃ ɖe, ɖe-…Medi be magblɔ be ɣleti ɖea
kekeli sia fiana. Ɛ̃ ɖe, Uh-hum. Azɔ, ne—ne ɣletivi klẽ ye ŋutɔ ƒe
kekeli la, ekema ele be eƒe kekeli natso…tso Mawu gbɔ, elabena enye
tsikpe ɖeƒomevie. Alo oa? [Nɔviŋutsu la gblɔ be, “Ɣee.”] Huh? Ɣe la
ŋutɔ, do tso ɣe la me. [“Ɣewo le didiƒe boo wu míaƒe ɣe la.”] Ɛ̃ ɖe. Eye
wo…Wogblɔ na mí be ɣe mawo ge tso ɣe gã la ŋu. Ɣe la da yame tu
siawo ɖa eye wonye yame nu sue bibi mawo abe ɣe ene. Eye wonye
ɣe suesuewo na míawo. Esia le teƒea? Kekeli suesuewo. [“Dewo nye…
gbogbotɔ le wo dome lolo wu míaƒe ɣe.”] Medi be magblɔ be na
míawo, na míawo, mikpɔea. Míele nu ƒom kuɖe míawo ŋu le afisia.
Esɔ gbe.
405 Azɔ, Wonye ɣewo le miawo mía gbɔ, alo kekeli-nalawo, wonye
kekelinala gãtɔ aɖe ƒe akpaa ɖe. Mikpɔea? Ɣe gãtɔ la na mí kekeli
gãtɔ, kekeli blibo la. Ɣe suesuewo, alo ɣletivi suesuewo, esi míate ŋu
akpɔ le dzinuhawo me, Ate ŋu anye be wole didiƒe boo tso—tso ɣe
si klẽna gbɔ, gake alesi woklẽna na mí la nye kekeli sue aɖe. Gake
ɖeko wole ɖase ɖim le kekeli aɖe ŋu. Esia le teƒea? Ale ne ɣe gãtɔa
dze la, ɣe suesuewo doa go. Esia le teƒea? Woawo menye—menye ɣe
le mía gbɔ o, wonye keklẽfialawo abe ɣe ene. Mikpɔ nusi medi be
magblɔa?
406 Azɔ, gãtɔ kekeake si le wo dome (le ŋdi me) ɖea gbeƒã ɣe ƒe
dzedze, ɣeɖoto kple ɣe ƒe agudzedze la, nye agudze ɣletivi kple fiẽsi
ɣletivi. Esia le teƒea? Gãtɔ eve le ɣletiviwo dome, ɣedzeƒe ɣletivi kple
ɣetoɖoƒe ɣletivi.
407 Azɔ, azɔ mikpɔ teƒe si wòlea? Eliya nye gbedeasitsɔla si adoe
ɖe dzi, aɖe gbeƒã ɣedzeƒe ɣletivi la ƒe vava, si wogblɔ daɖi be anye
ɣedzeƒe ɣletivi la ƒe—ƒe gbeƒãɖela, alo ŋkeke yeye ƒe vava ake esime
ŋkeke sia nu va yi vɔ. Azɔ mikpɔ nusi wònyea?
408 Ɣedzeƒe, “Kekeli ado…” Mikpɔea, hafi woaɖe gbeƒã Ɣe la na
anyigba teti la, agudze ɣletivi ɖia ɖase bena “Ɣe la gbɔna.” Ele
teƒea? Mikpɔea, emae hea agudze ɣletivi la vanae. Enyo, ekema

agudze ɣletivi kple fiẽsi ɣletivi la wonye ɣleti ƒomevi ɖeka, eye
ɣletivi suesuewo nyẽ tẽ ɖe wo dome. Ɖe miekpɔ nusi gblɔm mele
oa? Gbedeasitsɔlawo.
409 Enyo, ekema, ele be Woakpɔe abe Alfa kple Omega, Gɔmedzedze
kple Nuwuwu, Yaspis-kpe kple Sardis-kpe ene. Mikpɔ nusi gblɔm
melea? Azɔ, Kristo ƒe—ƒe vava gogo tu aƒe, ekema Gbedeasi si wòle be
Eliya naɖe gbeƒã le ŋkeke mamleawo me, ne anye be ŋutinya agadzɔ
ake la…tututu abe alesi agudze ɣletivi ɖe gbeƒã vava la le afisia la,
fiẽsi ɣletivi la aɖe gbeƒã ŋkeke yeye ƒe vava, si nye ŋkeke bubu.
Esia nye ɣe ƒe vava emegbe ema ɖea gbe—gbeƒã ɣe si—si míekpɔ
la ƒe dzodzo kple ɣe yeye ƒe vava, mikpɔea, agbenɔɣi yeye, ɣeyiɣi
yeye si ava.
410 Azɔ, miɖo to: Ekema, ne Yohanes he eƒe gbedeasi vɛ heɖe gbeƒã
Kristo ƒe vava gbãtɔ la, eye Eliya va le ŋkeke mamlɛa me, nyagblɔɖila
gblɔ be, “Kekeli lado le fiẽwɔɣi.” Le gbɔgblɔ bubu me la, Kekeli anɔ
anyi le fiẽwɔɣi.
411 Fiẽsi kekeli, fiẽsi kekeli gãtɔ wu si li na mí lae nye fiẽsi ɣletivi,
kekeli gãtɔwo si li na mí. Enyo, ekema, ele be wòaɖe gbeƒã gbedeasi
ma ke abe ɣletivi bubu sia ene. Ele gbeƒã ɖem ɣe la, le nu ƒom tso
ɣe la ŋu.
412 Enyo, azɔ míele fiẽwɔɣi, fiẽsi Kekeliwo le afii. Agbenɔɣi sia abu.
Mikpɔ nusi gblɔm melea? Ŋkeke sia nu va yi, eye gbeƒãɖeɖe le ŋkeke
bubu ƒe vava ŋu ava me.
413 Elabena, mikpɔea, ema nye…Ne amea ɖe nɔ ɣetoɖoƒe hetrɔ kpɔ
ɣletivi ma la, eya anɔ ɣedzeƒe. Eye ekema, mikpɔea, “míekpɔ Eƒe
ɣletivi la le ɣedzeƒe,” gake ne woagblɔe la ɖe…wonɔ—wonɔ ɣletivi
sia kpɔm ɖoɖa le ɣetoɖoƒe. Eme kɔa? Nunyalawo nɔ ɣedzeƒe…wotrɔ
nɔ ɣetoɖoƒe ɣletivi la kpɔm ɖoɖa. Mikpɔ nusi gblɔm melea? Gake
enye ɣedzeƒe ɣletivi na amesiwo nɔ ɣetoɖoƒe.
414 Mikpɔea, abe alesi míagblɔ…megblɔnɛ ene bena, “Anyigbe nye
dzigbe.” Aleke nànyae negbe be enye nyateƒe? Míetɔ te ɖe Mavɔmavɔ
me, eyata Dziehe Sɔti la ate ŋu nye dzigbe eye Anyiehe Sɔti ate ŋu
anye anyigbe. Míenya o. Mikpɔea, mɔ si yi dzi la to anyime. Mikpɔea?
Míele…míele dzodzo ge le esia gbɔ; eye le esia megbe la míadzo yi
Mavɔmavɔ me. Ele dom ɖe dzi, ele gbeƒã ɖem Mavɔmavɔ aɖe ƒe vava,
ŋkeke bubu aɖe, ɣeyiɣi bubu aɖe, si tovo blibo.
415 Azɔ míele fiẽwɔɣi. Míexɔ esia se. Míexɔe se be Aƒetɔ ƒe vava gogo.
Esɔ gbe. Azɔ, ne ele ale la, ekema ele be fiẽwɔɣi ƒe Kekeli nanɔ anyi.
Eye fiẽwɔɣi ƒe Kekeli la, le Maleaxi 4 nu la, wòle be “wòatrɔ viwo ƒe
dziwo ɖe fofoawo ŋu,” agbugbɔ yi gɔmedzedzea.

416 Gake esi wòva zi gbãtɔ la, etrɔ fofowo ƒe dziwo ɖe ɖeviwo
ŋu. Ɖeviwoe nye amesiwo wòƒo ƒu ɖe eɖokui ŋu. Ele be wòakplɔ
ɖeviwo…fofowo ƒe dziwo (ametsitsiwo, yudaha xoxoa ƒe fofowo)
gbɔe va kekeli sia si wòle gbeƒã ɖemi le afisia la gbɔ.
417 Gake ne egava ake la, ele be wòagatrɔ va ake (ɖe miede dzesi,
hafi xexeame natsrɔ̃ la, “Aƒetɔ ƒe ŋkeke gã dziŋɔ̃ la”) eye “woatrɔ
ɖeviwo ƒe dziwo ɖe fofowo ŋu,” fiẽsi—fiẽsi ɣletivi sie nye agudze
ɣletivi le ɣemaɣi me. Amen.
418 Mekpɔ mɔ be—mekpɔ mɔ be mekpɔe nyuie, mikpɔea. Fiẽsi
ɣletivie ganye agudze ɣletivi la, elabena ɣletivi ɖeka ma kee.
Ɣetoɖoƒe míele, le ekpɔm ɖoɖa le ɣedzeƒe. Wonɔ ɣedzeƒe, nɔ
ɣetoɖoƒe kpɔm ɖoɖa. Ɣletivi ɖeka ma tututue. Mikpɔ nusi medi be
magblɔa? Etso afisi èle gbɔ, mikpɔea, eɖanye ɣedzeƒe ɣletivie loo
ɣetoɖoƒe ɣletivie. Mikpɔ nusi gblɔm melea? Esɔ gbe.
419 Azɔ, esia he…ɖeka he fofowo ƒe xɔse vɛ na ɖeviwo; le ɣeyiɣi
sia me la enye “ɖeviwo ƒe xɔse si trɔ yi na fofoawo.” Miezɔ kpeɖo,
hegatrɔ va ake. Ɖe miekpɔ nusi gblɔm miele oa? Mikpɔ nusi medi be
magblɔa? Ɣletivi ɖeka ma koe ɣesiaɣi. Nu ɖeka ma, Gbedeasi ɖeka
ma, nu ɖeka ma si gatrɔ va ake. Ekpee ɖo.
420 Ke aleke nàwɔ anya afisi nètutae? Mexɔe be ɣeyiɣi li gbɔna si
amewo ava kpɔe azɔ be xexeame mele du sim ŋutɔ gɔ̃ hã o. Mexɔ esia
se kple nye dzi blibo. Nyemexɔ se…alesi gbegbe dzɔdzɔmenunya ɖo
kpe edzi alo nu bubu ɖesiaɖe o. Wowɔ dzɔdzɔmenunya ƒe numekuku
geɖe siwo wòle be woatrɔ agbee. Mawu gblɔ be xexeame tɔ te…ɣe.
Ɖe medi be magblɔ be ɣe tɔ te ke menye xexeame o. Mikpɔea, ɣe.
Le nyateƒe me la nyemexɔ se be ɣe…Nye—nye—nyemexɔ se be ɣe
wɔna nusi gblɔm wole be ewɔna o. Menya be ɣleti zɔa mɔ, eye mexɔ
se be—be ɣe hã zɔna. Mikpɔea?
421 Ke wo dometɔa ɖewo gblɔna be, “Ekpɔ Yosua ƒe numanyamanya,
mikpɔea, ke” egblɔ be “Etɔ te…egblɔe…” Enyo, egblɔ be, “Etɔ te
xexeame.”
422 Megblɔ be, “Ekema nàgblɔ nam be, ‘Ne—ne xexeame tɔ te kpɔ
gbeɖe la, ada tu ɖe yame abe yamenuwo ene.’ Mikpɔea?” Megblɔ be,
“Ekema, nukae dzɔ ɣemaɣi?”
423 Menɔ nu ƒom na Am. Thiess le afisia, si nye Biblia nufiala le suku
kɔkɔ me; minya amesi wònye, ke eya gblɔ nenema. Megblɔ be, “Mexɔ
nusi Biblia gblɔ la dzi se, bena xexeame tɔ te…” Megblɔ be, “Ɖe medi
be magblɔ be, ‘ɣe tɔ te.’ Yosua ƒo nu na ɣe be, ‘Tɔ te!’ eye wòtɔ te
ɖe afima.”
424 Egblɔ be, “Enyo, ɖeko Wòtɔ te xexeame, Ekpɔ Yosua ƒe
numanyamanya.”

Megblɔ be, “Ekem, wò hã Èwɔa nenema ke kple wò nunya.”
Mikpɔea?
425 [Nɔviŋutsua ɖe gblɔ be, “Mexɔ se be woate ŋu atsɔ
dzɔdzɔmenunya aɖo kpe dzi ɣeyiɣi neni si—si ɣe la tɔ te.”—Tala.]
Ɛ,̃ afima wole…Nye hã, mese nya ma. Ɛ,̃ wogblɔ be…Mese
ɣletivimenunyalaa ɖe le afisia ɣeyiɣia ɖe va yi nɔ nu ƒom kuɖe
numa ŋu bena woate ŋu aɖo kpe edzi. Eye le ɣeyiɣi ɖeka ma me
la bena wo…nane dzɔ le yaƒoƒo me si woate ŋu akpɔ afisi nane dzɔ
le le Dziƒo eye esia ʋu Ƒu Dzĩ la le ɣemaɣi kple nuwo. Woɖo kpe
esiawo katã dzi. Enyo, xɔ,̃ magblɔe na wò, ɣletiviwo tso didiƒe ke le
afi bubua ɖe siwoe wɔ nane nenema le ɣemaɣi me. Gake hã, ema
me goglo na mí akpa.
426 Eyata, azɔ, susu si ta wòle be Gbedeasi sia…woakpɔ Gbedeasi sia
le go ma me, be yeaɖo kpe edzi be eli. Azɔ, míenyae, nɔviwo, bena
amegbetɔ mate ŋu anye Mawu o. Amegbetɔ, gake hã la enye mawu
aɖe, mia dometɔ ɖesiaɖe nye mawu. Wowɔ mi be mianye mawu,
gake menye le esime èle agbe sia me o. Mikpɔea? Yesu nye ame ko
abe míawo ke ene, gake Mawu nɔ Eme. Mawu ƒe agbɔsɔsɔ la katã nɔ
Eme; míawo míexɔ Gbɔgbɔ la le dzidze nu.
427 Gake esi wònye be Kekeli sia va la, eye nenye Kekeli vavã wònye
la eyae ɖe gbeƒã Gbedeasi ma si Yohanes Amenyrɔl̃a ɖe gbeƒãe,
abe alesi Wògblɔ be yeawɔe le tɔsisi la dzi afima…Ke mikpɔ ɖa ko,
aleke wòate ŋu anye—aleke wòate ŋu anye nu bubu? Mikpɔm ɖa,
mikpɔea, nyemexɔ gɔmedzesuku ƒe hehe gɔ̃ hã o. Esime Wògblɔ nam
be nusiawo adzɔ la la, woƒe ɖeke meda ƒu kpɔ o. Ɖeke meda ƒu le wo
dome kpɔ o. Mikpɔ nusi Wòwɔa. Mikpɔ, gɔ̃ hã Ena…
428 Eye megblɔe na nɔviawo, tsã ma anɔ ƒe geɖewo fifia, nyemenya
amekae atsi wu le mía dome o, gake megblɔ nenem nuwo na wo,
bena mekpɔ Kekeli sia kple kɔla si le Esi, kple nusianu. Azɔ foto la fia
be enye nyateƒe. Nu vovovo siawo katã ɖo kpe edzi be enye nyateƒe.
Ele teƒea? Enyo, ekema, ne esia nye nyateƒe la…Eye enye Kekeli la.
429 Azɔ, dze egɔme tso ene…[Nyaƒoka la ɖi ƒuƒlu—Tala.]…eƒe dzigbe
emae nye kpukpui 35 lia le afima, alo medi be magblɔ be…Mina
míadze egɔme le kpukpui 14 lia lɔƒo, nɔviŋutsu. Amekae ke esia? Esɔ
gbe. Míadze egɔme le kpukpui 14 lia dzi le Luka Kɔkɔe ƒe ta 3 lia me
le afima. [Nɔviŋutsua ɖe xlẽ Luka 3:14-16.]

[Eye asrafowo hã biae, gblɔ bena, miawo hã nuka wɔ ge
miala? Eye wògblɔ na wo bena, Migado ŋɔd̃zi na amea ɖeke
xɔ nu le esi o, eye migatso amea ɖeke nu hã dzro o; eye miaƒe
fetu nadze mia ŋu.]

[Ke esi dukɔ la le mɔkpɔkpɔ me, eye wo katã wole ɖi kem le
woƒe dzi me le Yohanes ŋuti be, ɖewomahĩ eyae nye Kristo la,
la;]

[Yohanes ɖo ŋu gblɔ na wo bena, Nye la metsɔ tsi nyrɔ̃ mi; ke
amesi triakɔ wum, amesi ƒe atokotawo nu ka medzem be matui
o la: eya ŋutɔ gbɔna be wòatsɔ Gbɔgbɔ Kɔkɔe kple dzo anyrɔ̃
mi:]

430 Esɔ gbe. Nuka wònye? Dukɔ la nɔ mɔkpɔkpɔ gã me le Mesia ƒe
vava ŋu, esime wokpɔ subɔsubɔdɔ gã sia si wosi ami na, si nye amea
ɖe si tso gbedzi va eye wòle eƒe dutoƒo takpekpe wɔm hegatrɔ yina
gbedzi la, ame geɖewo, siwo nye eya ŋutɔ yomedzelawo, gblɔ be,
“Eyae nye Mesia la.” Wonɔ mɔ kpɔm nɛ, mikpɔea.
431 Ekema ne esiae nye Mawu ƒe Gbedeasi vavã si le ŋgɔ dom na
Vava la, tso Yohanes Amenyrɔl̃a gbɔ, si nye ɖeka ma ke…abe nu ɖeka
ma, Eliya ƒe Gbedeasi la, ele be woabu eŋu le nɔnɔme ɖeka ma me.
Mikpɔea? Ekema ema ɖo biabia ma ŋu, mesusu be, pɛpɛpɛ. Mikpɔea?
Ele be woabu eŋu le nɔnɔme ma ke me. Mikpɔea?
432 [Nɔviŋutsua ɖe bia se be, “Ɖe nane li si kpɔ mía ŋkume be
míawɔ ale be míate ŋu akpe ɖe amea ɖe si—si age ɖe me kple—kple
dzrewɔwɔ nenema ŋua? Alo nuka míate ŋu awɔ?”—Tala.] Naneke
mate ŋu anɔ anyi o, naneke meli woate ŋu awɔ o. [“Susu si medze o
la…Ɖe ema ate ŋu ayi dzi aɖo susu si medze o mea?”] Enyo, ava ɖo
susu si medze o me ne eva ɖo esia dzi: ne ame, si ŋu wole esia gblɔm
ɖo, aɖi ɖase bena yenye Mesia la, ekema míenya bena anye aʋatso
kristo. Mikpɔea?
433 Mikpɔea, zi alesi ame la ŋutɔ alé eƒe tsitrenɔƒe me ɖe asi la,
miekpɔa. Abe alesi wogblɔ na Yohanes ene, Yohanes me…Womegblɔ
naneke kuɖe eŋu le afima be egblɔ nyaa ɖeke kuɖe wo ŋu o. Wonye—
wonye a—ameawo, nye—nye Kristotɔ lɔlɔã siwo…alo xɔsetɔ siwo xɔ
Yohanes dzi se.
434 Wogblɔ bena, “Vavã amesia nye Mawu ƒe nyagblɔɖila,
ɖikekea ɖeke mele eŋu o.” Wogblɔ be, “Ɖe—ɖe—ɖe—ɖe—mènye
Nyagblɔɖila ma oa?”

Egblɔ be, “O.”
435 Egblɔ be, “Nukaŋutie, menye—menye—mènye wòe nye Mesia
oa?” Mikpɔea, wo—wosusu be yee wònye vavã. Mikpɔea?

Egblɔ be, “O.” Mikpɔea?
“Menye—menye—menye eyae nènye oa? Ameka—ameka

nènye?”
Egblɔ be, “Nyee nye amesi le ɣli dom le gbeadzi ƒe gbe.”

436 Eye ale Biblia gblɔ be, “Dukɔ la le mɔkpɔkpɔ me.” Amekawoe
nye ma? Amesiwo sea eƒe nya, amesiwo vaa ɖoa toe, eyomedzelawo,
nɔviawo. Mikpɔea? Azɔ, womedi be yewoade abi eŋu o, womele
didim be yewoade abi eŋu o. Gake, mikpɔea, le woƒe dzi me la wo—
wobui be eyae nye Mesia la.
437 Enyo, ele be ŋutinya la ŋutɔ nadzɔ agadzɔ le nyadzɔdzɔ ɖesiaɖe
me. Míenya nenema. Ele be eya ŋutɔ nadzɔ agadzɔ ake.
438 Sigbe ne mietsɔe le Mateo 3 me le afima la, egblɔ be, “Bene nya si
wogblɔ, to nyagblɔɖila dzi la nava me bena, ‘Meyɔ vinye tso Egipte.’”
Azɔ, ema menye…Enɔ nu ƒom tso Yesu, Vi la ŋu; gake ne miekplɔ
kpukpuiawo ɖo la; eƒo nu kuɖe Yakob, si nye vi la ŋu, hã. Mikpɔea?
Mikpɔea? Gɔmesese eve ƒokpli le ye katã si.
439 Eyata azɔ ne nu…ne—ne numa metsi tre o la, magblɔ kokoko be
egbɔna ava tsi tre le tsɔme, elabena menya be Gbedeasi sia tso Mawu
gbɔ eye wònye Kristo ƒe ŋgɔdola, eye wònye Eliya ƒe Gbɔgbɔ kple
ŋusẽ elabena ele be wòaɖɔ ɖeviwo ƒe dziwo ɖo. Nusianu ɖo kpe edzi
pɛpɛpɛ, ekema ele godoo be wòaxɔ nɔnɔme be nua nanɔ nenema le
ame vavãwo dome, amesiwo—amesiwo xɔe se vavã eye wonye mia
nɔviŋutsuwo kple mia xɔlɔw̃o.
440 Azɔ, mexɔ…Ɖɔkita aɖe le asinye le dua me afii. Mate ŋu agblɔ
ɖɔkita aɖe ƒe nya na mi…Nyemele amesi wònye la gblɔ ge na mi
o, xɔñye aɖe si kpla abɔ nam, hegblɔ be, “Billy, anɔ bɔbɔe nam be
magblɔ na wò be, ‘ènye Mawu ƒe Mesia na ŋkeke mamlɛa.’” Mikpɔea?

Megblɔ be, “Ɖɔk, mègawɔ numa o.”
441 Egblɔ be, “Enyo, nyemekpɔ amea ɖeke le xexeame si xɔ nane
kpɔ hegblɔ nusiwo eye wòwɔ nusiwo wɔm nèle la o, Billy.” Esia kpe
ɖe eŋu ŋutɔ, mikpɔea. Egblɔ be, “Meyi ɖe hame siawo me eye mekpɔ
mawunyagblɔla siawo kple nuwo keŋ,” egblɔ be, “wò èto vovo tso wo
katã gbɔ eye menya be mède suku o.” Mikpɔea? “Eye menya hã be
menye susuŋutinunyala nènye o, elabena mà…susuŋutinunya mate
ŋu awɔ nenem nuwo o.” Mikpɔea?

Eye megblɔ be, “Enye nyateƒe, Ɖɔk.”
442 Mehiã be woagblɔe kplii o elabena menya gɔ̃ hã o, màte ŋu atɔ
nua gɔme kplii o, mikpɔea, elabena menya nusi dze be woawɔ o.
Gake nenema wòle, mikpɔea.
443 Menya ameyibɔ nyɔnu aɖe si nɔ agbe le mɔ ɖeka dzi kpakplim,
eye wònɔ dɔ wɔm na ŋutsu bubua ɖe si medze si, ke ŋutsu sia srɔ̃ yɔm,
gblɔ bena, “Madamadae la nyɔnu ma ate ŋu asubɔ wò abe mawu ene
faa, elabena ele kaŋsadɔ nɔ kukum eye èda asi ɖe nyɔnu la dzi gblɔ
bena ele…” Nyɔnu sia si wòle dɔ wɔm na la, esrɔã kple ɖɔkita bubu
sia (menye ɖɔkita si ƒe nya megblɔ o, ɖɔkita bubu ye) wonɔ golfobɔlu

kple nuwo ƒom ɖedu, ke eyae na ta le eŋu. Ke ema nye eƒe evelia ƒe
dɔla nyɔnu, eye eya na ta le eŋu be wòaku, gake ekpɔ dɔyɔyɔ blibo.
Ke dɔkita la magate ŋu akpɔ kaŋsa la ƒe dzesi aɖeke le eŋu o. Eye,
mikpɔea, eya gblɔ be…
444 Azɔ, menye nene wodi be woagblɔ le susua nu o mesusu be
ɖe wole gbɔgblɔm be alo míatsɔe nenema. Mikpɔea? Ɖe wodi be
woagblɔ be yewo—yewo…Wodi be woagblɔ bena yewoxɔ se be
Mawu li kpli mí, le mía me, le dɔ wɔm to mía me; menye be ame
ɖeka kolia aɖe nye Mawu o, miekpɔa. Azɔ, wonya be Yohanes la
ame ko wònye.
445 Eye nenema ke Yesu hã nye ame ko. Yesu nye ame ko, Wodzii to
nyɔnu me, ele be wòaku. Esia le teƒea? Enye ame, ele nɛ be wòaɖu
nu ano nu, eye dɔ nawui, wòafa avi, tsikɔ nawui, kple nusianu, enye
amegbetɔ ko abe wò ene, nye amegbetɔ ko abe nye ene. Gake Mawu
ƒe Gbɔgbɔ nɔ Eme le blibonyenye me, dzidzeme mele eŋu o. Enye
ŋutetekatãtɔ le ŋusẽ me.
446 Evɔ, Eliya ya nye Gbɔgbɔ ma ƒe akpa ɖe ko; ɖewohĩ wosi ami nɛ
tsɔwu nɔviawo vie ko, gake Gbɔgbɔ ma ƒe akpa ɖe ko wònye. Ke dukɔ
la nɔ mɔ kpɔm na Mesia. Eye esi wokpɔ eƒe akpa sia le wo nɔviwo dzi
la, wogblɔ bena, “Oo, míatɔwo, ele be wòanye Amesia!”
447 Ke esi Wòde asi keklẽ me la, Yohanes ƒe kekeli sue la bu ɖa.
Mikpɔea?
448 Eye kekeli sue siawo hã woatsi ne Eyama va, ne Kristo
amesiamina gã la ava tso Dziƒo ado tso ɣedzeƒe yi ɣetoɖoƒe. Eye…
eye…Mikpɔea? Gake Mava nɔ anyigba dzi akɔ sia o, Mesia mele
anyigba dzi nɔ ge vaseɖe esi Milenium naɖi anyi o. Mikpɔea?
Mikpɔea? Elabena Hamea la, “wokɔ mí katã dzoe be míaɖakpe Aƒetɔ
la le ya me.” Mava anyigba dzi kura o. Akɔ Eƒe Ŋugbetɔ la adzoe.
449 Etsɔ atrakpui, minyae sigbe le…Fefe mae nye eka, Leo, le esi me
ŋutsu la tsɔ atrakpui viã ɖe aƒe la ŋu? Romeo kple Juliet. Eyae ma,
etsɔ atrakpui hefi srɔã dzoe.
450 Azɔ ɖeko Wòlia Yakob ƒe atrakpui ɖi va, hegblɔ be, “Psst, Lɔlɔt̃ɔ,
va afii.” Mikpɔea, míele dzi yi ge ava Kpee.
451 [Nɔviŋutsua ɖe bia se be, “Nɔviŋutsu Branham, ɖe esia asɔ gbe
kple numa? Amesiawo va Yohanes Amenyrɔl̃a gbɔ hedi be yewoayɔe
be Mesia la. Ke mese kpɔ ègblɔ bena Yudatɔwo susui be Mesia enye
Mawu.”—Tala.] Nuka wògblɔ? [“Megblɔ be, amesiawo va Yohanes
Amenyrɔl̃a gbɔ, henɔ bubum be enye Mesia la, Kristo la. Mese ègblɔ
ɣeaɖeɣi be Mesia la anye Mawu, na Yudatɔwo.”] Ɛ,̃ amegã. Esɔ
gbe, “rabi.”

452 [Nɔviŋutsua ɖe gblɔ be, “Enyo, Yohanes ka mo na wo, gblɔ be
ye ‘menye,’ Kristo ma si ava la o.”—Tala.] Ema le teƒe. [“Ke ɖe
menye nyateƒe be nusrɔl̃awo yɔ Yesu be ‘Aƒetɔ’ oa? Eye Yesu lɔ̃
ɖe edzi, gblɔ bena, ‘Mie Yɔm be “Aƒetɔ,” eye eyae Menye.’”] Ɛ̃ ɖe.
[“Le—le Yohanes 13 me, afisi Wòklɔ…?…”] Ɛ̃ ɖe, Elɔ̃ ɖe edzi. [“Be
yenye Aƒetɔ, ɛ,̃ Elɔ̃ ɖe edzi.”] Elɔ̃ ɖe edzi. [“Elɔ̃ esia.”] Uh-huh. Gake,
mikpɔea, Yesu esi wònye Aƒetɔ ta, esime Wobiae be eyae Wònye
mahã la, Egblɔ be, “Ɛ,̃ amegã. Miaƒe Aƒetɔ kple Nufiala Menye. Mie
Yɔam nenema, eye miegblɔe nyuie, elabena eyae Menye.” Gake…
[“Gake amea ɖeke megali si ate ŋu bena…”] si ate ŋu agblɔ nenema
o. Kura o.
453 Sigbe ne…Ne amea ɖe agblɔ bena menye mawu la, enyo, mina
magblɔ na mi le Aƒetɔ Yesu ƒe Ŋkɔ me bena “Ema nye vodada!”
Mikpɔea? Nuvɔw̃ɔla si woɖe to amenuveve me la menye, si xɔ
Gbedeasi aɖe tso Mawu gbɔ. Mikpɔea? Mikpɔea?
124. Ɖe wòle be hanɔƒe aɖe nalé be na eya ŋutɔ tɔwo, na

eƒe—na eya (ŋutɔ) ƒe hanɔƒe la ƒe dɔdeasiwo hafi alé be
na amedzrowo ƒe hiãhiãwo le anyigba bubu dzia? Ke hã,
emegbe ne e…eƒe…Emegbe ne ekpɔ eƒe hiãhiãwo gbɔ vɔ
la, ɖe wòle Ŋɔŋlɔawo nu na hanɔƒe aɖe be wòakpe ɖe
dɔgbedededɔ la ŋu le eƒe ŋutete nua?

454 Ɛ̃ ɖe. Esɔ gbe. Tablabla aƒe wòtsona, miekpɔa. Míe—míe—
míekpɔa mía ŋutɔwo ƒe hiãhiãwo gbɔ le afisia, elabena míekpɔ…esiae
nye Mawu ƒe hame la, alo ɖesiaɖe ko, miaƒe hame sue la, Mawu ƒe
hame la. Azɔ, ne miete ŋu le fe xem na miaƒe kplɔla o la, miete ŋu
ƒle hadzigbalẽwo kple nuwo teti o la, mele be mianɔ eɖom ɖa ɖe teƒe
bubu o. Mikpɔea? Gake emegbe ne miexe miaƒe hamea ƒe fewo, kple
nusianu vɔ, miaƒe fenyinyiwo katã kple nu ɖesiaɖe vɔ keŋ, wokpɔ
nusianu gbɔ eye nusianu sɔ gbe hele yiyim nyuie la, ekema mikpe ɖe
nɔviŋutsu bubu ma si hiã kpekpeɖeŋu suea ɖe le afima ŋu, miekpɔa.
Mina nu sue aɖe…
455 Mexɔ se be, esime…nenye be miele fe tum ɖe miaƒe hame ta
la Nyea magadzra ga suea ɖe ɖo ɖe afiaɖe na dɔgbedede ƒe nunana
nenye be ameawo se le wo ɖokui me be yewoana nu mission dɔgbewo
la. Elabena ame geɖewo alɔ̃ ana nu mission dɔgbewo esime womana
le woa ŋutɔ ƒe hamewo me kple nuwo o. Ekema ne womenae mission
dɔgbewo o la, woaɖoe ɖa na nu bubu. Eyata magblɔ ko bena mission
dɔ ƒe aɖaka suea ɖe nanɔ mia si, eye ma…Nenemae míedzea agbagba
be míawɔe.
125. Luka 1:17, taflatse ɖe egɔme Yohanes ƒe vava le “Eliya ƒe

gbɔgbɔ me.”

456 Enyo, mesusu be meke Luka—Luka 1:17 ziɖeka, uh-huh, ava le
“Eliya ƒe gbɔgbɔ me.”
457 [Nɔviŋutsua ɖe bia se be, “Afimae gbugbɔgadzɔfialawo kpɔ
woƒe nufiafia lea?”—Tala.] Taflatse? [“Ɖe afimae amesiwo xɔ
gbugbɔgadzɔ dzi se dze woƒe nufiafia gɔme lea?”] Ate ŋu anye.
[“Mikpɔea, woxɔ se bena etrɔ va le…”] Ɛ.̃ [“…etrɔ va le ŋutilã
bubu me] Ɛ,̃ mikpɔea, enye nyateƒe bena gbɔgbɔ mekuna gbeɖe
o. Nyateƒee. Mawu axɔ Eƒe ame gake menye Eƒe Gbɔgbɔ gbeɖe o.
[“Wogblɔna be, ‘Ne ènye ame nyuie la nàtrɔ va—zu ame nyuia ɖe
wu.’”] Ɛ̃ ɖe. Ɛ̃ ɖe. [“‘Ne ènye ame baɖa la nàte ŋu atrɔ va zu avũ.’”]
Ɛ̃ ɖe, woɖo…Ɛ̃ ɖe.
458 Enyo, azɔ, sigbe le afima le—le—le India afima, míenye
amehatsotso aɖe si va do go aleke, eye wo—wokplɔna anyigba gɔ̃
hã; aɖo afɔ ɖiɖivi aɖe dzi alo nane, ema ate ŋu anye woƒe ƒometɔ
aɖe alo nane. Miekpɔa, womalɔ̃ awɔe o. Gake, miekpɔa, ema nye—
ema nye trɔs̃ubɔsubɔ. Mikpɔea? Enye trɔs̃ubɔsubɔ. Nyateƒee.
126. Paulo gblɔ na…Paulo gblɔ be “Midi nunana nyuitɔwo wu

vevie, ke hã mafia mi mɔ nyuitɔ wu.” Taflatse ɖe “mɔ
nyuitɔ wu la” gɔme.

459 Lɔlɔ,̃ Korintotɔwo Gbãtɔ 13, mikpɔea. “Midii vevie…” Di
Gbãtɔa…Azɔ di Korintotɔwo Gbãtɔ 13 le afima, nɔviŋutsu.
Korintotɔwo Gbãtɔ, ta 13 lia, ke azɔ xlẽ kpukpui etɔ̃ mamlɛawo alo
ene mamalɛawo le eŋu ko. Korintotɔwo Gbãtɔ 13, mamlɛawo…yina
kpukpui etɔ̃ mamlɛawo gbɔ lɔƒo le ta—le ta-…[Nɔviŋutsua ɖe xlẽ
Korintotɔwo Gbãtɔ 13:11-13—Tala.]

[Esime menye vi la, meƒoa nu abe vi ene, eye mesusu abe vi
ene, eye mebu tame abe vi ene: ke esime mezu ŋutsu la meɖe
ɖevimenuwo ɖa.]

[Elabena azɔ la míekpɔa nu le ahũhɔẽ me, le abebubu me; ke
emegbe la ŋku me kple ŋku me: azɔ la medze si nu afã kple afã;
ke emegbe la madze si nu keŋ abe alesi me…wodze sim keŋ la
ene.]

[Ke azɔ la xɔse, kple mɔkpɔkpɔ, kpakple lɔlɔ,̃ nu etɔ̃ siawo nɔa
anyi; ke lɔlɔ̃ la ƒo wo katã ta.]
Uh-huh, lɔlɔ,̃ mikpɔea?

127. Aleke woabu fɔ nɔviŋutsua ɖe si ƒe gbɔdzɔgbɔdzɔe nye be
wòaxɔ teƒea ɖe le hamea me esime womebiae be woawɔ
nenema o mahã?

Oo, míatɔwo! Enyo, mido dzi tsɔe, mesusu nenema. Mikpɔea?

Aleke woabu fɔ nɔviŋutsua ɖe…(Mele be woabu fɔe o!) …
si ƒe—si ƒe gbɔdzɔgbɔdzɔe nye be wòaxɔ teƒea ɖe le hamea
me esime womebiae be wòawɔ nenema o mahã?

460 Le kpɔɖeŋu me, ne edi be—be yeanye subɔla aɖe. Mikpɔea? Eye
womebia be wòawɔ nenema o, gake hã edi be yeanye subɔla alekekee
hã, mikpɔea. Enyo, ne amea ɖe le nenema la, minyaa nane suea ɖe,
minyae, gbɔdzɔgbɔdzɔ le afiaɖe, alekekee hã, ke ale la madi boŋ be
mayi kplii ɖeƒomevie le lɔlɔ̃ me ko.
461 Ke, ele eme ƒã be, màdi be—be yeawɔ naneke nenema o negbe
ɖe ènyae kɔtɛ. Mitsɔ ame nyuitɔ kekeake de miaƒe hakplɔha la me,
mikpɔea, nenema. Nɔviŋutsu, migatsɔ naneke de eme afima si ke…
Mido ame ma kpɔ, gbã. Dɔdeasi le subɔla si sɔgbɔ wu esi le kplɔla si.
Ele be wòanye mokakamanɔŋutɔ, eyae subɔla nanye. Mikpɔea?
128. Le kɔmunion subɔsubɔ me, amea ɖe va vɔsamlekpui gbɔ be

yeado gbe ɖa. Nɔviŋutsu Branham nɔ tsitre ɖe kɔmunion
wɔnuwo ƒe—ƒe megbe esime wole emãm, egblɔ be “yemate
ŋu agblẽ wo ɖi aɖado gbe ɖa kple ŋutsu si le vɔsamlekpui
dzi o.” Taflatse ɖe egɔme.

462 Medɔ kpeɖeŋutɔ la ɖa, miekpɔa, Nɔviŋutsu Neville. Meɖo ŋku zã
si me nua dzɔ. Ele be manɔ kɔmunionkplɔ̃ ma gbɔ, mikpɔea, gɔ̃ hã
ne…Mikpɔ afii. Fifia, game mele asinye be mage ɖe esia me o. Amesi
bia esia la nɔ anyi ɖe afisia, tsã ɖe. Nusi dzɔ lae nye esi, nɔviŋutsu.
Ne—ne èxɔ kɔmunion la, ema ɖɔli Yesu Kristo ƒe ŋutilã. Ate ŋu anɔ…
Ele be woanɔ ŋudzɔ le eŋu ɣesiaɣi.
463 Mikpɔa, esime Eliya gblɔ na—na Gehazi be, “Tsɔ nye atikplɔ la”
(eyra atikplɔ ma), egblɔ be, “heyi wò mɔ la dzi. Eye ne amea ɖe ƒo
nu wò la, mègaɖo eŋu nɛ o. Ne amea ɖe do gbe na wò la, mègalɔ̃ nɛ
o. Heyi, nàda atikplɔ la ɖe ɖevi la dzi.” Esia le teƒea? “Mitsɔ atikplɔ
la ɖe asi!” Mikpɔea? Eyae nye nusi wɔm menɔ.
464 Azɔ, ne ɖe kplɔla ƒe kpeɖeŋutɔ menɔ afisia, hetsi tre ɖe afima
o la…Mewu mawunyagbɔgblɔ nu. Meɖo ŋku edzi esime wòdzɔ. Ke
me…ne wo…ne ɖe Nɔviŋutsu Neville metsi tre ɖe afisia o la, alo
amea ɖe si akpe ɖe ŋutsu ma si le vɔsamlekpui gbɔ la ŋu o la…Ɖeko
mewu mawunyagbɔgblɔ nu vɔ, ekema menɔ tsitre ɖe kɔmunion ƒe
kplɔ̃ la ŋu. Eye esime woɖo kɔmunion ƒe kplɔ̃ la vɔ keŋ, eye mesɔ
gbe na—na kɔmunion la nana. Nɔviŋutsu Neville nɔ tsitre ɖe axanye
tututu, eye menɔ kɔmunion la mãm. Azɔ, Nɔviŋutsu Neville nɔ tsitre
ɖe afima.
465 Nukae adzɔ nenye be wova vɔsamlekpui gbɔ esime Nɔviŋutsu
Neville gale eƒe mawunya dzi ko, eye wòle mawunya gblɔm mahã?
Mayi vɔsamlekpui la gbɔ kple ŋutsu la, ne etsi tre le takpekpe la

me afima esime wògale mawunya gblɔm, hezɔ yi vɔsamlekpui gbɔ
la. Makpɔ nɔviŋutsu la si le…bena Gbɔgbɔ la ƒe amisisi le edzi.
Ele subɔsubɔdɔ wɔm. Enye osɔfo aɖe si le…ele dɔ me, osɔfo aɖe si
le dɔ me.
466 Ke mele be miaɖe mɔ gbeɖe na wo be woaƒo nu kple
gbegbɔgblɔwo, be woatɔ tee, alo le mɔa ɖeke nu o, osɔfo aɖe si le
dɔdeasi wɔm. Gake, ne Gbɔgbɔ Kɔkɔe le nu ƒom to amea ɖe dzi eye
woʋu du yi vɔsamlekpui gbɔ be yewoakpɔ ɖeɖe la, miɖe asi le osɔfo la
ŋu wòayi eƒe dɔdeasi la dzi; mina kplɔla aɖe, subɔla, alo kpeɖeŋutɔ,
nenye be kpeɖeŋutɔ li alo osɔfo bubua ɖe la, mina wòakpɔ ame ma
gbɔ kaba ŋutɔ. Ke migaɖe fu na osɔfo si le dɔ wɔm o. Mikpɔea?
467 Eye menɔ tsitre ɖe kplɔ̃ la ŋuti hele dɔ wɔm, le kɔmunion nam.
Eye nye kpeɖeŋutɔ, Nɔviŋutsu Neville, nɔ tsitre ɖe gbɔnye. Eye
amea ɖe ʋu du va vɔsamlekpui gbɔ, megblɔ be, “Netsɔ, heyi ɖe
egbɔ, Nɔviŋutsu Neville.” Eye Nɔviŋutsu Neville yi egbɔ. Ema tae
nyemeyi o.
468 Azɔ, nenye ɖe kpeɖeŋutɔ aɖeke mele afima o, alo nu bubua ɖeke
be wòayi ame ma gbɔ o la, anye ne maɖe afɔ adzo atɔ te kɔmunion
la, eye mayi ɖe afima aɖa—aɖakpɔ gbɔ be luʋɔ ma nakpɔ ɖeɖe.
Miekpɔa? Gake esi wònye be amea ɖe li si madɔ la, anye nusi aɖem
ɖa le nye dɔ la gbɔ, miekpɔa, afima la menɔ kɔmunion nam.
129. Nuka amea ɖe ate ŋu awɔ… Nuka amea ɖe ate ŋu awɔ abe

dɔwɔla tɔxɛ kple amea ɖe si le Gbɔgbɔ Kɔkɔe dim, be wòanɔ
Ŋɔŋlɔa nu mahã?

469 Esɔ gbe. Yi dzi nànɔ asi tɔm Nya la dzi nɛ ko, eyae nye nu nyuitɔ
be woawɔ. Kekeli le Nya la me. Gblɔ nɛ ko be, “Nɔviŋutsu, Yesu do
Eŋugbe. Ɖo ŋku dzi be, Eƒe ŋugbedodo wònye.”
470 Mègaʋuʋui, atutui, alo atrɔ kpe kplii, alo nane o. Mègadze
agbagba be—be…o, mègadze agbagba be yeatsɔ Esia anɛ o, elabena
màte ŋu awɔe o. Mikpɔea? Mikpɔea? Wò la…Mawue anɛ Esia. Wò
lé ŋugbedodo la me ɖe asi ko. Mikpɔea? Tɔ te ɖe afima ko nànɔ
asi tɔm ŋugbedodo la dzi. “Mawu si le Dziƒo, mele gbe dom ɖa ɖe
nɔvinyeŋutsua ta. Wò ŋugbedodo wònye be Wò nànɛ Gbɔgbɔ Kɔkɔe.”
471 Eye ne èle agbagba dzem le ŋusẽe domee la…Ele gbɔgblɔm be,
“Oo, nɔviŋutsu, kplɔla, nɔviŋutsu,” ameka ke wònye le egbɔ la, “Me—
medi be maxɔ Gbɔgbɔ Kɔkɔe.”
472 “Nɔviŋutsu, Ŋugbedodo wònye. Mawu do ŋugbe. Èxɔe se be Edo
ŋugbea? Azɔ, mègake Ɖii o. Ne èxɔ ŋugbedodoa dzi se la, Gbɔgbɔ
Kɔkɔe ava na wò ɣeyiɣi ɖesiaɖe tso fifia dzi. Nɔ mɔ kpɔm Nɛ. Gblẽ
nusianu si le asiwò la ɖe Esi, ne nàgblɔ be, ‘Aƒetɔ, metsi tre ɖe Wò
ŋugbedodo la dzi.’”

473 Azɔ, yi dzi nànɔ asi tɔm edzi. Azɔ, na be wò—wò—wò—wò ame
la, mikpɔea, na be wòadzudzɔ…Yi dzi nànɔ asi tɔm edzi. Gblɔ azɔ be,
“Wò ŋutɔ gblɔe na Mawu. Azɔ, ètrɔ dzimea?”

“Ɛ.̃”
474 “Azɔ gblɔ be, ‘Aƒetɔ, Ègblɔ be ne metrɔ dzime la ɖeko Yeatsɔe
akem. Ègblɔ be ne metrɔ dzime eye wonyrɔm̃ le Yesu Kristo ƒe Ŋkɔ me
hena nye nuvɔw̃o ƒe keke la, Maxɔ Gbɔgbɔ Kɔkɔe. Azɔ, Aƒetɔ, mewɔ
esia. Mewɔ esia, Aƒetɔ. Mewɔe. Mele lalam, Aƒetɔ. Èdo eŋugbe.’”
475 Mikpɔea, mɔ lae nye ma, yi dzi ko nànɔ dzi dem ƒo nɛ. Kplɔe va
Nya la gbɔ tututu. Ne anye be ava gbeɖe la ekema Ava.
130. Ɖe mawunyagblɔla aɖe alo Kristotɔ aɖe le ewɔm nyuie

ne mexɔ…O: Ɖe mawunyagblɔla aɖe alo Kristotɔ aɖe le
nusianu wɔm nyuie ne mexɔ dedienɔnɔ Mavɔ dzi se oa?

476 Azɔ, mina makpɔ. Mesusui be “…wɔm…” Ne miexlẽe abe alesi
mexlẽe la. Mixlẽe. [Nɔviŋutsu aɖe xlẽ biabia la, “Ɖe mawunyagblɔla
aɖe alo Kristotɔ aɖe le nusianu wɔm nyuie ne mexɔ dedienɔnɔ Mavɔ
dzi se oa?”—Tala.]

Mesusu be mexlẽ esia nyuie. Azɔ, enyo, me…
Ɖe mawunyagblɔla aɖe le nusianu wɔm nyuie ne mexɔ
dedienɔnɔ Mavɔ dzi se oa?

477 Mate ŋu axɔe se dzro be mawunyagblɔla la le ewɔm…ne menya
naneke kuɖe dedienɔnɔ Mavɔ ŋu o. Gake ne enyae henyae be
Nyateƒee, eye hafi meɖea gbe Ƒãe o la, ele be ŋu nakpee le eɖokui
ŋu; ele teƒe, alo Kristotɔ ɖesiaɖe. Azɔ, Kristotɔ, azɔ, magblɔ na—na
Kristotɔ si mese esia gɔme nyuie kakaka o la…
478 [Nɔviŋutsua ɖe bia se be, “Ema menye amesiame ƒe nufiafia
o, alo oa, Nɔviŋutsu Branham, be woaɖe gbeƒãe na amesiwo
me…?”—Tala.] O, o, o. Azɔ, numa gbɔ meyina ɖo. Ɛ̃ ɖe. Mikpɔea?
Mikpɔea?
479 Azɔ, miɖo ŋku nusi megblɔ nyitsɔ Kwasiɖagbea? Ne ènye
mawunyagblɔla la, di nyagblɔti na ɖokuiwò. Ne mènyee o la, wò agbe
nanye wò mawunya. Mikpɔea, mɔ nyuitɔ si woatsɔ wɔe lae ma, wò
agbe nanye wò mawunya. Ne ènye mawunyagblɔla la, di nyagblɔti,
mikpɔea, eye nàyi ɖagblɔ mawunya. Ne mènyee o la, wò agbe nanye
wò mawunya, na wò agbe nanye wò nyagblɔti. Mikpɔea? Mesusu
be ema kpɔ nya geɖe gbɔ, wò ɖe? Mikpɔea? Mikpɔea? Elabena zi
geɖe la míeva kpɔnɛ be…Ke mi nɔviawo miewɔna nenema le miaƒe
hamewo me.
480 Miɖo ŋku dzi be, ɣeaɖewoɣi wò hameviwo dzea agbagba ɖea
nanewo gɔme hewɔa nuwo, enyo wu be miafia wo be woagawɔe o.

Ke ne amea ɖe di be yeanya nane la, mina woava amesi…amesi wofia
nue be wòawɔe la gbɔ. Mikpɔea?
481 Míagblɔ be, enyo, azɔ, ele sigbe ne amea ɖe agblɔ be, “Hey,
megblɔ be…Wogblɔ nam be, miawo miexɔna dedienɔnɔ Mavɔ dzi
se le miaƒe hamea me.”
482 Azɔ, anyo wu be nalé ŋku ɖe eŋu. Nàte ŋu age ɖe tɔtɔtɔtɔ gã me
wu esi me nènɔ tsã, miekpɔa, eye nàwɔ eya nagavloe wu petɛpetɛ.
Gblɔ be, “Magblɔ nusi nàwɔ la na wò, ne èva la bia nya míaƒe kplɔla,
mikpɔea. Yi—yi nàƒo nu kplii, mikpɔea. Míe…Enye nyateƒe, menya
be míaƒe kplɔla xɔ numa dzi se. Nye hã mexɔe edzi se, gake nyemate
ŋu aɖo kpe edzi o…Nyemenye mawunyagblɔla o. Ɖeko mexɔe se,
ema katã ko menya. Mexɔe edzi se elabena mese wòɖe egɔme le
Biblia me keŋ, nusi ƒo ɖikeke ƒe vɔvɔl̃i ɖesiaɖe ta nam.” Mikpɔea?
483 Gake enyo wu be—enyo wu be nàna be hamevi la naƒo nu kple
kplɔla kuɖe eŋu. Eye, kplɔla, hã, naka ɖe edzi be wòanya alesi wòaɖo
ŋue. Eyata misrɔẽ nyuie, elabena zi geɖe la woabla mi le esia me,
miekpɔa. Nusi…
484 [Nɔviŋutsua ɖe gblɔ be, “Nɔviŋutsu Branham?”—Tala.] Taflatse.
[“Nyaƒoɖeamenu ʋete ɖem vie, gake me—menya nye yɔyɔ heli
ke nye tiatia la sesĩe.”] Uh-huh. [“Ègblɔ fifi laa bena ‘Ne ènye
mawunyagblɔla la, ele be nyagblɔti nanɔ asiwò.’”] Ɛ,̃ amegã. Esia
sɔ gbe. [“Nyemenye mawunyagblɔla o, menye nyanyuikakala.”] Ɛ̃
amegã. [“Gake amesiame ƒe nyagblɔti nye tɔnye.”] Ele teƒe. [“Gake
fifia la, mele ŋutilãme dɔ aɖe wɔm. Menye dɔ sesẽ ye o, gake mele dɔ
wɔm, eye nyagblɔti aɖeke mele asinye o. Ke mexɔe se be dɔwɔwɔ ƒe
ɣeyiɣi sia si me mele la le nye Aƒetɔ la ƒe lɔlɔñu me. Eyae gblɔe nam
be mawɔe, to Nya la kple Gbɔgbɔ ƒe ɖaseɖiɖi me. Eye mexɔe se be,
emegbe la, nyagblɔtiwo ƒe mɔwo aʋu.”] Kakaɖedzitɔe, ema sɔ gbe.
[“Ɖe wòsɔ gbea?”] Esɔ gbe, nɔviŋutsu.
485 Nɔviŋutsu, azɔ, ne ɖe nàyi afisia aɖadi hame la ƒe agbalẽ xoxoa la,
nàkpɔ bena meɖu kplɔla na hame sia ƒe wuiadre sɔŋ, eye meɖea gbeƒã
gbesiagbe, ɖea gbeƒã gbesiagbe ke gawɔa dɔ gbesiagbe. Mikpɔea?
[Nɔviŋutsua ɖe gblɔ be, “Ne èle dɔ wɔm la, esia nye dzesi nyui
be woyɔ wò.”—Tala.] Ɛ̃ ɖe. Paulo wɔe, ɖe mewɔe oa? Paulo wɔ
avɔgbadɔwo. [“Esusɔ vie dzi naɖe le ƒonye le alesi, ègblɔe fifi laa
bena, ne menye mawunyagblɔla la, ele be nyagblɔti aɖe nanɔ asinye.
Menye…Esusɔ vie dzi naɖe le ƒonye, gake menya be Mawu yɔm
be madi dɔ aɖe, hena ɣeyiɣia ɖe.”] Kakaɖedzitɔe. Paulo yi hewɔ
avɔgbadɔwo, ɖe mewɔe oa? Ewɔ dɔ kple eya ŋutɔ ƒe asiwo ale be
wòaganɔ…Nenema tututue. Kakaɖedzitɔe. [“Ɛ̃ ɖe, oo, enyo, afimae
mekpɔe le, le Paulo gbɔ.”] Hmm. Esia le teƒe. Mikpɔea? John Wesley
gblɔ be, “Xexeamee nye nye gbedoxɔ.” Eyata nyagblɔti gali na wò

kokoko, nɔviŋutsu. Nyanyuikakalawo yina ɖe xexea katã me. Esia sɔ
gbea? “Miheyi ɖe xexeame katã.” Ekema wò nyagblɔti enye xexeame
katã. Ɛ,̃ amegã.

Biabia:
131. Ɖe wònye seti, s-e-t-i-…Ɖe wònye seti bena subɔla alo

xɔnuvi nanɔ woƒe hame la ƒe nufiafia mea? Ɛ.̃ Esia sɔ gbe.
Ɖe wòdze se na wo be woatsɔ kpee alo aɖee le nufiafiawo
me le woa ŋutɔ ƒe susu alo ɖeɖefia ta? Gbeɖe, amegã. Gbeɖe.

486 Ele be subɔla aɖe alo xɔnuvi aɖe nanɔ ɖekawɔwɔ me kple—kple
woƒe hame la ƒe nufiafia blibotɔe. Ele be woanɔ anyi blibotɔe kple
woƒe hame la ƒe Ŋɔŋlɔawo gɔmeɖeɖe, elabena, ne mele nenema o
la, wole aʋa wɔm tsitre ɖe nu la ŋutɔ ŋuti. Wole—wole vɔ̃ wɔm wo
ɖokui. Mikpɔea? Miele aʋa wɔm…
487 Le gbɔgblɔ bubu me, ele ko, abe ne—ne—ne megblɔ be melɔ̃ nye
ƒomea eye medi be mana wo aɖiwuame. Mikpɔea, nu ɖeka ma ye.
Mikpɔea, màte ŋu awɔ nenema o, è…
488 Xɔ—xɔnuvi aɖe alo subɔla aɖe ne woxɔ woƒe dɔwɔƒe, alo hamea
ɖe ƒe dɔwɔla si ɖɔli hame aɖe ƒe hatsotso la, mikpɔea, si ɖɔli
hame aɖe.
489 Numa tae medo go le Baptiste hamea me, mikpɔea, hena zi gbãtɔ.
Menɔ afima ɣeyiɣi via ɖe ko eye wo—wobia tso asinye be maɖo
nyɔnu mawunyagblɔla aɖewo. Enyo, azɔ vavã la nyemete ŋu nɔ eme
o. Megblɔ be, “Me—megbe nyemawɔe o.”
490 Eye kplɔla la he nya kplim. “Nukae nye esia? Ènye hamemegã!”
491 Megblɔ be, “Dɔkta Davis, kpakple bubu katã na Baptiste ƒe xɔse,
kple nu ɖesiaɖe si ta woɖom ɖo la, Nyemenya be enye Baptiste hamea
ƒe nufiafia be woaɖo nyɔnuwo o. Ema nye nu ɖeka si womegblɔ
ɖe eme o.”

Eye wògblɔ be, “Emae nye hame sia ƒe nufiafia.”
492 Megblɔ be, “Amegã ɖe mate ŋu ado taflatse na fiẽ siaa alo nàlɔ̃
aɖo biabia aɖewo ŋu nama?” Mikpɔea?
493 Egblɔ be, “Maɖo wò biabiawo ŋu.” Egblɔ be, “Wò dɔdeasi wònye
be nànɔ afima.”
494 Megblɔ be, “Eyae wònye, amegã. Ele teƒe. Ele be makpɔ gome le
nusianu si hame sia wɔna me. Mele nye dɔdeasi wɔm, hanɔƒe la ƒe
hamemegãwo dometɔ ɖeka.” Eye wògblɔ be…Megblɔ be, “Ɖe nàte
ŋu aɖe eme nam nusita le Korintotɔwo Gbãtɔ 14 alo 15 me le afima,
afisi Paulo gblɔ le be, ‘Mina miaƒe nyɔnuwo nazi ɖoɖoe le hamewo
me, womeɖe mɔ na wo be woaƒo nu o.’”

495 Eye wògblɔ be, “Nukaŋutie, kakaɖedzitɔe!” Egblɔ be, “Ne…Mate
ŋu ɖo ema ŋu.” Egblɔ be, “Èkpɔ, nusi wònyea,” ebe, “Paulo gblɔ
nenema…Ɖe—ɖe nyɔnuwo katã va bɔbɔ nɔ dzogoewo me le megbe,
henɔa nukpoloe ƒom sigbe alesi wowɔna zi geɖewo ene. Egblɔ be,
‘Migaɖe mɔ na wo woawɔ nenema o.’ Mikpɔea?”
496 Eye megblɔ be, “Ekema ɖe Korintotɔwo Evelia me nam, afisi
Paulo gagblɔ le, hã be, agbalẽŋlɔla ɖeka ma, apostolo ɖeka ma, gblɔ
be, ‘Nyemeɖe mɔ na nyɔnu aɖe be wòafia nu alo wòazã dziɖuɖu
o, mikpɔea, ke boŋ wòa—wòanɔ anyi le toɖoɖo me. Elabena Adam
wowɔ gbã eye emegbe Xawa, ke womeble Adam o ke nyɔnu lae
woble.’ Woblee. Azɔ, nyemegblɔ be edi be yeawɔ nu gbegblẽ o, gake
vavã la woblee le esia me. Mele be wòanye nufiala o.”

Egblɔ be, “Emae nye wò ŋutɔ wò susua?”
497 Megblɔ be, “Eyae nye Ŋɔŋlɔ la ƒe susu le alesi nyea mekpɔe nu.
Nenemae Biblia gblɔ.”
498 Egblɔ be, “Ɖekakpui, woate ŋu axɔ wò ɖaseɖigbalẽ le asiwò ɖe
numa ta.”
499 Megblɔ be, “Ɖeko maɖe tukaɖa dzi kpɔtɔ na wo. Nye ŋutɔ matsɔe
na ko, Dɔkta Davis.” Megblɔ be, “Menye be nyemade bubu ŋuwò ta
o…” Eye melɔ̃ be yeawɔe o, alekee hã. Eɖe asi le eŋu, ɖe asi le eŋu
nenema.
500 Emegbe egblɔ nam be yeawɔ nyaʋiʋli aɖe kpakplim kuɖe eŋu.
Eye megblɔ be, “Enyo, ɣeyiɣi ɖesiaɖe ko.” Gake me—mewɔ esia o.
501 Ale le—le esia megbe vie, ɣemaɣi, esime Aƒetɔ ƒo nu nam, eye
esime Aƒetɔ ƒe—ƒe Dɔla la va, ale—ale ɖeko wòɖu fewu le Eŋu,
miekpɔa. Eye ale me—megblɔe nɛ enumake, megblɔ be, “Enyo, Dɔkta
Davis, anyo wu be maɖe asi le nusia ŋu ziɖeka fifia, mikpɔea,” Megblɔ
be, “elabena ava zu agba. Ɖeko woɖom esi eteƒe medidi o, alekee hã,
eyata ava zu agba nam, ekema ɖeko wòanyo wu be maɖe asi le eŋu
enumake fifia.”
502 Ale eyaŋuti ne nyemate ŋu anɔ Baptiste hamea me afia Baptiste
ƒe nufiafia ahanɔ tsitre na Baptiste ƒe dzixɔse o la. Ne mewɔ—ne
mewɔ esia ko le hamea ta la, ekema enye vodada, mikpɔea, mele
nane ɣlam. Ke ne me—ne me—ne meɖi anukware na ɖokuinye la,
mayi ɖe Baptistetɔwo gbɔ (nye kplɔla alo amesiame si ate ŋu aɖe eme
nam ko) eye mabia wo Agbe nya a—aɖe; ne ate ŋu atsɔe fiam ɖe eteƒe
afisi wònye nyateƒe le le Ŋɔŋlɔ la me, ahana be nye dzi nadze me la,
ekema nye hã magblɔe pɛpɛpɛ abe alesi wole egblɔm, mikpɔea, eye
manye Baptistetɔ.



BIABIAWO KPLE ŊUÐOÐOWO 77
503 Numa tae menye amesi le eɖokuisi. Susu ma tae nyemele
ɖoɖowɔhawo me o, elabena nyemexɔ ɖoɖowɔhawo dzi se o. Eye
mexɔ se be etsi tre ɖe ŋɔŋlɔa nu, be wòanye, ɖoɖowɔha aɖe.
504 Eyaŋuti, nyemate ŋu anɔ ɖoɖowɔha aɖeke me ase le menye be
mele dzɔdzɔe to esia wɔwɔ me o. Mikpɔea? Eyaŋuti, nyemekplɔa
amewo yia eme atsɔ wɔ hameviwo, kple bubuawo nenema o, elabena
mexɔe se be ɖe wodzi mí be míanye hameviwo, wodzia mí ɖe Mawu
gbagbe ƒe Hame la me. Mikpɔea?
505 Míetutua amewo ƒe ŋkɔ le agbalẽ me heɖea wo le ha me,
kple ɖesiaɖe nenema o, elabena mexɔe se be menye míaƒe dɔdeasi
wònye—míaƒe dɔdeasie be míawɔ nenema o. Mexɔe se be Mawue
ɖea ame le ha me. Mikpɔea? Gake mexɔe se be hame la, ne nɔviŋutsu
aɖe li si le nu gbegblẽ aɖe wɔm la…
506 Le kpɔɖeŋu me, ne—ne wolé Nɔviŋutsu Neville, alo Nɔviŋutsu
Junior, alo Nɔviŋutsu…nɔviŋutsua ɖe le afisia, subɔlawo alo
xɔnuviwo, alo nu bubua ɖe dometɔ ɖeka, si le nu gbegblẽ wɔm la,
Mexɔe se be nusi dze be woawɔ lae nye be hame la naƒo ƒu ado gbe
ɖa ɖe nɔviŋutsu sia ta. Ne kokoko meɖɔ ɖo o la, ekema ame eve nayi
egbɔ, nayi nɔviŋutsu la gbɔ be woale avui. Eye ekema ne mexɔe o la,
ekema migblɔe le hamea ŋku me. Ekema ne womexɔe esia ɣemaɣi
o la, ɣeyiɣi mae nye hame blibo la tɔ azɔ, mikpɔea, ema nye kplɔla,
hamemegãwo, kple ame bubu ɖesiaɖe tɔ be woawɔe. Nyemexɔ se be
subɔlawo ƒe hakplɔha aɖeke tɔ adzɔ be woanyã amea ɖe le hamea me
o alo xɔnuviwo ƒe hakplɔha alo kplɔla aɖe tɔ dzɔ woawɔe o.
507 Mesusu be ne woaɖe amea ɖe le ha me la, anye ɖe agbe
makɔmakɔnɔnɔ ta alo nane nenema, bena menye amesi dze o, sigbe
amea ɖe nava afisia agblẽ míaƒe ɖetugbuiwo alo—alo adzu míaƒe
nyɔnuwo, kple nuwo nenema, evɔ aganɔ eme ʋum be yenye mía
dometɔ le afisia. Mikpɔea? Azɔ, ne etso egodo afi bubu va la,
nukaŋutie, ele be míawɔ nane kuɖe eŋu, gake, nenye be amea ɖe
nenema nye ame makɔmakɔ hele agbagba dzem be yeadɔ mía srɔw̃o
gbɔ alo—alo adzu míaƒe vinyɔnuwo alo, minyae, nane alo bubu
nenema, alo awɔ nu makɔmakɔ ƒe nane ɖe wo ŋu la, alo akplɔ mía
viŋutsuwo do goe eye wòagblẽ wo, alo nane la.
508 Ele be woakpɔ nenem nuwo gbɔ, eye ekema ele be woaɖe ame ma
ɖa le ha me le ƒomedodo la me eye womaɖe mɔ be woaɖu kɔmunion
kplii o, elabena mele na mí be míawɔ nenema o. Mímawɔe o. “Ne
amea ɖe ɖui madzemadze la, eɖi fɔ le Aƒetɔ ƒe Ʋu kple ŋutilã ŋuti,”
le ame ma ŋu.
509 Gake mexɔe se be sigbe amea ɖe ko nagblɔ be, “Enyo, azɔ, eya—
eya nye esia, ema.” Mido gbe ɖa ɖe eta. Esɔ gbe.

510 Nyemaŋlɔe be akpɔ gbeɖe o, le Stockholm Sweden la, Nɔviŋutsu
Lewis Pethrus, si nye Mawu ƒe ame gãa ɖe. Míenɔ kplɔ̃ ŋuti, gaƒoƒo
ʋeea ɖewo ko doŋgɔ hafi míegbɔ va Amerika. Míewɔ takpekpe gãwo
le afima. Eye wògblɔ be, Gordon Lindsay gblɔ be, “Amekae nye
dzikpɔlagã na ƒuƒoƒe hatsotso gã sia?” Xɔ,̃ egbɔ Mawu ƒe Ƒuƒoƒeawo
ŋu agbadroƒe alafawo, miekpɔa. Egblɔ be, “Amekae nye dzikpɔlagã?”

Eye Lewi Pethrus si nye ame wɔame ƒomevia ɖe, ke egblɔ be,
“Yesue.”

Egblɔ be, “Amekawoe nye miaƒe hamemegãwo?”
Eɖo ŋu be, “Yesu.”

511 Egblɔ be, “Menya be ema le teƒe,” ebe, “míexɔ numa ke dzi se
kuɖe míaƒe Mawu ƒe Ƒuƒoƒeawo ŋu.” Egblɔ be, “Esia le teƒe.” “Gake,”
ebe, “míagblɔ, le kpɔɖeŋu me be, nɔ—nɔviŋutsua ɖe do go le fli me,”
ebe, “ameka nue gbe le be woaɖee do goe?”

Egblɔ be, “Míeɖenɛ do go o.”
“Enyo,” ebe, “nuka miewɔna?”

512 Egblɔ be, “Míedoa gbe ɖa ɖe eta.” Mesusu be ema vivi ŋutɔ! Ema
ɖi Kristotɔ ƒe nya nam, “Míedoa gbe ɖa ɖe eta.” Amea ɖeke meɖenɛ
do goe o, wodoa gbe ɖa ɖe eta.
513 Egblɔ be, “Enyo, ekema, nuka nenye be nɔviŋutsua ɖewo lɔ̃ ɖe
edzi,” egblɔ be, “eye ɖe wo dometɔa ɖewo megadi be yewoanɔ ha
me kplii azɔ oa? Wokplɔe vɛ abe kplɔla aɖe ene, mikpɔa, si va zu
nyɔnuwo ƒe ŋutsu le…Minya nusi gblɔm mele, kple nuwo nenema,
eye kplɔla aɖewo medi be yewoaxɔe le woƒe hamewo me o. Nuka
miawo katã miawɔ, mianyãe do goe le miaƒe ɖoɖowɔha la mea?”
514 “O.” Egblɔ be, “Míeɖea asi le eŋu ado gbe ɖa ɖe eta.” Ebe, “Ɖeke
mebu na mí kpɔ haɖe o. Wotrɔ vana kokoko, alekekee hã.”
515 Egblɔ be, “Enyo,” ebe, “azɔ, nuka nenye be…” Egblɔ be, “Nuka
nenye be amea ɖewo le wo dome gblɔ be yewodii eye ame bubuwo
mele edim o mahã? Azɔ, ekae kuɖe ema ŋu?”
516 Egblɔ be, “Enyo, amesiwo le edim la, woaxɔe; amesiwo mele
edim o la, menye dzizizi na wo o.”
517 Ale—ale mesusu be ema nye mɔnu nyuia ɖe be woatsɔ wɔe,
miawo ɖe, nɔviwo? Eye nenema la míenye “nɔviwo.”
518 Azɔ, nɔviwo, mekpɔ mɔ be nusiawo na nukpɔkpɔ suea ɖe ƒomevi
ɖoɖe ŋuɖoɖo alo nane gbɔ, bena míaƒe fiẽ sia ƒe takpekpe le—le
afii la ɖe vi aɖe na mí. Mele dzodzo ge kpuie azɔ le ɣeyiɣia ɖe
me, ayi ɖe takpekpe la me le Ɣetoɖoƒe. Mebia miaƒe gbedodoɖawo
ɖokuibɔbɔtɔe.

519 Ɖewo le nye ŋuɖoɖowo me le afisia, ɖewohĩ geɖewo le wo dome,
ɖewohĩ ɖeke mele wo dome, si nyo o. Nyemenya o. Gake esiae
nye nyuitɔ kekeake si mate ŋu aƒo ƒu le nye susu nu, mikpɔea, be
madze agbagba aɖe Egɔme. Ɖewohĩ mamlɛtɔ siawo, vevietɔ, esiwo
nye mlɔetɔwo va, nyemekpɔ ɣeyiɣi be malé ŋku ɖe wo ŋu o. Ke
ɖeko nyemete ŋu wɔe o, wonye…Nusi medi be magblɔ la, wonye
Ŋɔŋlɔ siwo me míetona le afisia ɣesiaɣi, ŋkeke ɖe ŋkeke megbe le
hamea me. Mesusu be ɖewomahĩ anye nane siwoe sesẽ kakaka si
ana be míage ɖe nu gãwo me vavã, gake ɖeko wòle sigbe hamewo ƒe
biabiawo ko.
520 Dzi dzɔm be mielé eme ɖe asi nenema, hunyãhunyã aɖeke meli
o, dzibibi aɖeke meli o, tɔtɔtɔtɔ aɖeke meli o. Biabiaa ɖeke meli si
woʋli le Eŋu hegblɔ be, “Mele teƒe o, Esia mele teƒe o, míaxɔ Esia
o.” Ɖe wònye nɔvi siwo di ko be yewoanya nane be woatsɔ ali ke
woƒe tsitrenɔnɔ, evɔ. Bena…yewoamiã, aʋawɔnu la ƒe kɔsasa—kɔsasa
ɖedzi vie tsɔwu, ahe alidziblaka la me do ɖeka. Mekpɔ mɔ be míagava
do go zi geɖewo ale ale, be míamiã aʋawɔnuawo.
521 Ke miɖo ŋku dzi, nɔviwo bena, nye aʋawɔnuwo hã, hiã be
woablae sesĩe. Eyata mido gbe ɖa na Mawu ɖe tanye bena Mawu
nakpe ɖe ŋunye eye wòabla nye aʋawɔnu la sesiẽ vie ɖedzi, bena
ma…bena nyemawɔ alɔgblɔdɔ le nuwo me o. Eye agbe si menɔna
kple nusiwo mewɔna la, ne mate ŋu awɔe kple ɖokuibɔbɔ ƒe gbɔgbɔ
geɖe wu, atsi dzi ɖe ewɔwɔ ŋu. Eye Mawu nanam dzi be mawɔe tsɔwu
tsã. Mele gbe ma ke dom ɖa ɖe mi katã ta. Mawu nayra mi.
522 Melé mi ɖe afisia eteƒe didi, eye fifi laa la esusɔ minuti atɔ̃ na ga
wuiɖekɛ.
523 Ke azɔ, Nɔviŋutsu Neville, ma—mate ŋu…Azɔ, mekpɔ bena,
mɔzɔzɔa nye agbadroƒe alafa asieke kple nanewo ko tso afisia,
Nyemele dzodzo ge vaseɖe Dzoɖagbe ŋdi o. Gake medi be manɔ afisia
Kwasiɖagbe hena Kwasiɖa suku, megbɔna abe wò amekpekpe ene
be maɖo to wò mawunya, mikpɔea, Kwasiɖagbe. Mikpɔea? Gake…
Enyo, nɔviŋutsu, ẽ, nɔviŋutsu. Nɔviŋutsu Neville, susu lae nye si,
nɔviŋutsu. Mele…melɔ̃ wò eye èbuam ɣesiaɣi hetsɔa nyagblɔti nam
abe ɖe menye…abe ɖe menye hamemegã si le ta na wò, alo nane.
Gake nyemeɖo seselelãme ma kpɔ gbeɖe o, Nɔviŋutsu Neville. Mesea
le menye be míenye nɔviŋutsuwo.
524 Nɔviŋutsu Ruddell kple Nɔviŋutsu Junie, kple, oo, mi nɔviawo
katã kple mi katã, ɖeko míenye—míenye nɔviŋutsuwo siwo le du,
miekpɔa.
525 Gake nusi wònye la…Susu si tae la, nye gbeme xe vie fifia,
mikpɔea, eye kwasiɖa adẽ traɖenu ƒe aʋawɔwɔ atraɖi le ŋunye,

mikpɔea. Eye ɖeko me—medi be madze egɔme ne mate ŋui, mesusu
be, le fiẽ sia ƒe takpekpe la megbe, ema ana makpɔ Fiɖagbe kple
Memleɖagbe kple Kwasiɖagbe atsɔ dzudzɔ hafi adze takpekpeawo
gɔme le afima.
526 Eye Nɔviŋutsu Junie, kasia menya gbɔ ko la, mava ɣeaɖeɣi, ele
nam be magava kpɔ mi ake, medi be mava. Meto wò hame sue
la ŋu le afima, etsɔ si va yi, mexɔe se nenema. Srɔñye gblɔ be,
“Mesusu bena…” Eyae nye esi le ketekegakpo to le Glenellen Kpɔ
la gbɔ tututua? Medi be mayi ɖe afima eye maƒo nu na Sellersburg
tɔ mawo. Enyo.
527 Nɔviŋutsu Ruddell, woayra wò dzi. Medi be mava gbɔwò, ameha
nyuia ɖe le asiwò. Ènɔ anyi ɖe afima fiẽ sia hele to ɖom ko abe
hamemegã tsitsi aɖe ene hele nusianu xɔm de eme.
528 Nɔviŋutsu Beeler le afima, nye mía nɔvi nyanyuigblɔlawo dometɔ
ɖeka. Mekpɔ mɔ ɣeaɖeɣi be mava kpe ta kpli mi le wò takpekpewo
dometɔ ɖeka me le afiaɖe, nɔviŋutsu, mate ŋu ana hoɖoɖo aɖe, nya
ɖe anɔ asinye be magblɔ le afiaɖe si ado ŋusẽ mi. Nya nyuiwo nɔa
asinye kokoko na mi alekee hã, wò kple Nɔviŋutsu Stricker si le afii,
kple nyanyuigblɔlawo.
529 Nɔviŋutsu Collins si le afisia, amesi mexɔ se be gbeɖeka la ava
nye osɔfoa ɖe si le dɔa me blibo.
530 Ŋutsu siwo nye kalẽtɔwo, ŋutsu kalẽtɔwo, xɔse ƒe amewo vavã,
Mawu nanɔ anyi kpli mi katã, eye mi subɔlawo, mi xɔnuviwo, mi
nɔviawo hã.
531 Mexɔ se be ènye…Nɔviŋutsu si le afisia, nyemate ŋu aɖo
ŋku eƒe ŋkɔ o. Ènye…[Nɔviŋutsu Caldwell gblɔ be, “Nɔviŋutsu
Caldwell.”—Tala.] Caldwell. Ɖeko ènye…Ènye hamemegãwo
dometɔ ɖeka alo nane, menye nenema, alo ɖeko e…[“Osɔfo.”]
Osɔfo. [“Menye osɔfo. Menye Mawu ƒe Hame metɔ, nyemate ŋu
aɖe gbeƒã Nyanyui bliboa agate ŋu anɔ wo gbɔ o. Nyemate ŋu aɖe
gbeƒã nyɔnyrɔ̃ le Aƒetɔ Yesu ƒe Ŋkɔ me agate ŋu anɔ anyi kpli wo o.
Mexɔ osɔfo ƒe ɖaseɖigbalẽ kɔkɔtɔ si le wo si la, gake ɖeko megblẽ
wo ɖi. Esi mese èle gbeƒã ɖem Gbedeasi goglo mawo la, megblẽ wo
ɖi, hedo go le ɖoɖowɔha la me. Azɔ medi be manye mia dometɔ
ɖeka.”]
532 Akpe na wò, nɔviŋutsu. Míedo dzaa na wò va míaƒe nɔvikadede
me. Ke míaƒe—míaƒe dzedzewo tso dziƒo. Míaƒe agbee wɔ míaƒe
dzedzewo, miekpɔa. Eyae nye míaƒe dzedzewo. “Ne Nyemele Fofo
Nye ƒe dɔwo wɔm o la, ekema migaxɔ Dzinye se o.” Mikpɔea? Ele
teƒe. Emae nye míaƒe dzedzewo. Eye abe alesi ametsitsi…Abe alesi
Howard Cadle gblɔnɛ ene be, “Se aɖeke mele mía si o negbe Lɔlɔ̃ ko,

agbalẽ aɖeke o negbe Biblia ko, eye—eye—ke kredo aɖeke—ɖeke
o negbe Kristo.” Esia le teƒe. “Se aɖeke o negbe Lɔlɔ,̃ kredo aɖeke o
negbe Kristo, agbalẽ aɖeke o negbe Biblia.”
533 Ke míele—míele, Nɔviŋutsu Caldwell, míele dzidzɔ kpɔm
be míaxɔ wò. Èdo go le ɖoɖowɔha gãa ɖe me. Anderson ƒe
Mawu ƒe Hame, mesusu nenema. [Nɔviŋutsu Caldwell gblɔ be,
“Cleveland.”—Tala.] Alo Cleveland hame, Mawu ƒe Pentekoste
hame. [“Eye menye osɔfo le afima tsã le…?…”] Oo, ɛ.̃ Oo, ɛ,̃ menɔ
afima kpɔ. Mexɔ se be meyi ɖe afima kpakple Nɔviŋutsu Neville…
alo Nɔviŋutsu Wood, ɣeaɖeɣi, míeƒle avũ aɖe alo adedavũ aɖe le
amea ɖe si yina wò hame la gbɔ le afima. Eye eva me be metsi tre
ɖe atrakpuia dzi le afima nɔ dze ɖom, eye wonɔ nu ƒom tso ŋuwò.
Enyo, meka ɖe dzi be…[“Le nye hamea me.”] Oo? [“Burns.”] Ye
tututue ma, Nɔviŋutsu Burns. Ema le teƒe [Nɔviŋutsu Caldwell trɔ
gblɔ nudzɔdzɔ la.] Oo? Ɛ.̃ Oo, Bertha, ele teƒe. Oo, ema nyo ŋutɔ.
534 Nɔviŋutsu Rook si le afima, azɔ ezu kplɔla, alo nyanyuigblɔla,
mexɔe se nenema. Ele teƒea? Alo èle kplɔladɔ wɔm? [Nɔviŋutsu Rook
gblɔ be, “Nyanyuigblɔla ko.”—Tala.] Nyanyuigblɔla. Medi be makafu
wò, Nɔviŋutsu Rook. Mese dɔ gã siwo wɔm nèle na Aƒetɔ la. Wò…
Mese be èyi ɖe Indianapolis alo ènɔ Indianapolis yim, heɖe luʋɔwo
na Kristo. Mawu nanɔ kpli wò, Nɔviŋutsu Rook. Dzi dzɔm vavã be
mekpɔ wò. Mekpɔ wò le wò agbledeʋu xoxoe la me le afima, ènɔ
yiyim le afima, henɔ aɖu dem anyigba le afima. Enyo, be makpɔ wò
be èle agbagba dzem be yeawɔ nane na Aƒetɔ la. Dzi dzɔm be Eyɔ
wò ɖe subɔsubɔdɔ la me, lé Eyama ɖe ŋgɔwò ɖaa, nɔviŋutsu. Mawu
nayra wò. Mègawɔ kpɔmewɔe le naneke ŋu o; gake wɔe kple gbɔgbɔ
fatu alesi nàte ŋu awɔe. Na wò—na wò gbedeasi la navivi dze ɣesiaɣi
kpakple Gbɔgbɔ Kɔkɔe la ƒe vivi.
535 Eye Nɔviŋutsu Stricker…[Nɔviŋutsua ɖe gblɔ be, “Míedi
gbedodoɖawo tso mi katã gbɔ. Míele—míele agbagba dzem be
míadze hamea ɖe gɔme le Anyiehe Vernon.”—Tala.] Oo, mekpɔ mɔ
be asu mia si. Míado gbe ɖa ɖe mia ta. [“Ele edzi yim nyuie, sẽ ɖe
fifia.”] Esia le teƒe.

Billy, ɣekaɣie nàdze kplɔladɔ gɔme?
536 Dɔkta Goad kple Dɔkta Mercier le afisia, me—me—mekpɔ mɔ
be…abe alesi míeyɔna na mía nɔewo ene. Ke Nɔviŋutsu Goad va ɖo
afiaɖe fifia si me…edze na bubuŋkɔ vavã, ate ŋu ade tukpewo tu me
azɔ. Ɛ̃ ɖe. Ke, Nɔviŋutsu Leo, mexɔ se be míate ŋu aɖe asi le eŋu nɛ
nenema ko, eye míayɔe be…ana wòayi dzi kple eƒe bubuŋkɔ si—si
nye “Dɔkta.”

537 Enyo, “Dɔkta” Branham, le megbe afima, wò yi edzi ko nàlé
dɔktadɔ la me ɖe asi nyuie, eye akaɖiawo nanɔ bibim nyuie. Ke—
ke minya nusiea, ɣesiaɣi si míawɔ takpekpe tɔxɛ aɖe la maƒo nu kple
hakplɔha la eye makpɔ be ɖe womate ŋu ana wò nu suea ɖe ɖe edzi o
mahã [Nɔviŋutsu Branham ko nu—Tala.], ɖe dɔ tɔxɛ siwo nèwɔna la
ta nukpɔkplɔ sɔgbɔ kple yigbɔeyiyiwo, ke ema ana be dzi nadzɔ wò.
538 Dɔkta Wood. Meyɔe be “Dɔkta,” mesusu be nàbia se be nukatae.
Nyemewɔe baɖa o, ɖeko wòflina atiwo kpokpokpo, minyae. Aƒetɔ la
ado ati nyakpɔa ɖe, ke eya alãe ƒu anyi atsɔe tu aƒee. Nyemekpɔ eya
tɔgbe kpɔ haɖe o, eyata ele be mayɔe be “Dɔkta.”
539 Nɔviŋutsu Taylor, kpɔtɔ nye nuteƒewɔla le mɔa nu, be nàna zikpui
ame aɖe. Mesusu esia le ŋuwò, “Anyo nam wu be manye afɔɖodzinu
le Aƒetɔ la ƒe me tsɔwu be manɔ agbadɔwo te kple ame vɔɖ̃iwo.” Esia
le teƒe, amegã.
540 Nɔviŋutsu Hickerson, ɖeko èdze Mɔ la dzi esi, hele edzi, le
yiyim. Medi wò…Me…Èdze Mɔ la dzi, hele edzi gbɔna, vavã mekpɔ
ŋudzedze le wò anukwareɖiɖi ŋu kple nusiwo katã wɔm nèle na Aƒetɔ
Yesu. Mawu nayra wò ɖaa eye wòawɔ wò subɔla vavã, nɔviŋutsu,
amesi mexɔ se be nènye, wò aƒe le toɖoɖo me kple nusianu si
nènye la.
541 Nɔviŋutsu Fred, edidi fifia esi ènɔ mía dome, ètso Canada.
Míegabu be ènye Canadatɔwo azɔ o, míebu be ènye mɔzɔla kple
amedzro kpakplii mí, mía nɔviŋutsu, abe xɔnuvi ene. Wò kple
Nɔviŋutsu Wood, kple mi amesiwo subɔna nyuie le miaƒe dɔwɔƒe kpe
ɖe Nɔviŋutsu Roberson, kple ame mamlɛawo ŋu; Nɔviŋutsu Egan,
mele afisia fiẽ sia o.
542 Eye Nɔviŋutsu Roberson, ènye—nye kpekpeɖeŋu vavã nam,
Nɔviŋutsu Roberson kpakple ame mamlɛawo, le amlɔkoenya ma me
si to numekuku sia me. 



BIABIAWO KPLE ŊUÐOÐOWO EWE61-0112
(Questions and Answers)

ZƆZƆNYUIE, ƉOƉO KPLE NUFIAFIA NA HAMEA ƑE MAWUNYA TRAƉENUWO

